
 Pendidikan Tinggi: Anjakan Paradigma dan Polisi

 Sekapur Sireh Junjung,
 Seuntai Kata Sulung
 Bismillahirrahmanirahim.
 Assalamualaikum warahmatullahi wabarakatuh. Salam Ilmu Wadah Pencerahan buat semua.
 Engkau orang yang memegang bukumu
 Harus melangkah maju di medan aksi
 Pikiran manusia selalu mencari baru
 Tidak pernah berhenti sepanjang zaman – Allamah Iqbal
 Menyingkap lembaran pertama perkumpulan mahasiswa-mahasiswa seluruh Jordan dalam membincangkan
 beberapa perkara penting yang menjadi titik tolak simposium dengan tema 'Pendidikan Tinggi: Anjakan
 Paradigma dan Polisi', saya ingin mengucapkan syabas dan jutaan tahniah kepada semua pembentang kertas
 kerja. Lapan orang semuanya, masing-masing dari Irbid, Amman dan Mu'tah.
 Dalam tempoh yang cukup singkat, kesemua mahasiswa ini telah berjaya menyiapkan kajian dan analisis
 mengenai persoalan-persoalan berkaitan isu pendidikan tinggi negara, antaranya berkaitan status universiti di
 Malaysia sebagai pusat penyelidikan atau pendidikan; kerelevanan menghantar pelajar ke luar negara
 berdasarkan status ekonomi negara sekarang; sumber kewangan negara dalam membiayai pendidikan; dan
 pendidikan tradisional dalam arus modenisasi.
 Selain itu, saya dengan berbesar hati mengucapkan jutaan terima kasih kepada biro/lajnah/jawatankuasa
 Akademik dan Intelektual bagi governorate Amman, Mafraq, Irbid dan Mu'tah serta penggerak-penggerak
 mereka atas kerjasama semua bagi menjayakan Simposium Mahasiswa Se-Jordan (SMS) 2015 ini yang
 merupakan satu persediaan menuju Malaysian Students Global Polisi Symposium (GPS) di Malaysia pada Ogos
 nanti.
 Besar harapan saya agar semua peserta yang terlibat dengan simposium ini untuk selesaikan meniliti hasil
 kajian kesemua pembentang yang telah dikumpulkan dalam Buku Program ini supaya kita semua dapat turut
 sama-sama aktif dan bersemangat dalam perbahasan dan perbincangan isu pendidikan tinggi negara sepanjang
 berlangsungnya program.
 Salam persidangan,
 Jawatankuasakerja
 Simposium Mahasiswa Se-Jordan 2015

 KEBERGANTUNGAN PEMBANGUNAN EKONOMI NEGARA KEPADA
 PELESTARIAN HAB SERANTAU MELALUI PENGLIBATAN PELAJAR
 BERMINDA KELAS PERTAMA
 Nurul Aqilah Mazlan1
 Abstrak
 Pembentukan Pelan Strategik Pengajian Tinggi Negara 2020 (PSPTN) merupakan satu bentuk revolusi pendidikan
 atau fast track yang diketengahkan oleh pihak kerajaan bagi mendukung pembangunan ekonomi negara. Melihat
 kepada peranan pelajar sebagai tunjang dalam merealisasikan impian ini, PSTPN meletakkan pembentukan pelajar
 berminda kelas pertama sebagai akses major kepada pelestarian matlamat PSTPN iaitu menjadikan Malaysia
 sebagai hab kecemerlangan pengajian tinggi antarabangsa. PSTPN dilihat mampu mengangkat institusi pengajian
 tinggi di Malaysia sebaris dengan universiti-universiti terkemuka dunia yang lain jika perlaksanaan PSTPN sejajar
 dengan perancangannya. Keterbukaan kerajaan dalam rangka pelan PSTPN memaksa kita untuk mengkaji semula
 keperluan menempatkan pelajar cemerlang di dalam universiti tempatan bagi membolehkan matlamat PSTPN
 tercapai dalam jangka waktu yang digariskan. Implikasi daripada keadaan ini dilihat mampu menjadi antara faktor
 yang menyumbang kepada pembangunan ekonomi Negara.
 1 Jurusan perubatan, Universiti Sains dan Teknologi Jordan

 Pernyataan Masalah
 “Sistem Pendidikan Negara antara yang terbaik dunia”
 Ini merupakan kenyataan Tan Sri Muhyiddin Yasin , Menteri Pelajaran Malaysia dalam ucapan penutup Karnival
 Pengajian Tinggi Negara 2013.
 Tidak dapat kita nafikan bahawa Sistem Pendidikan Negara yang sedia ada berjaya untuk menojolkan nilai-nilai
 holistik yang dilihat perlu bagi mendukung pembangunan ekonomi. Namun, kekangan-kekangan yang wujud dalam
 sistem perlaksanaan pendidikan negara telah membantutkan usaha kerajaan dalam mencapai matlamat tersebut.
 Tinta-tinta kata yang tercatat pada dokumen PSTPN sebagai contoh, bukanlah indikator terbaik untuk kita menilai
 prestasi pendidikan Negara tetapi kesan pengimplementasian terhadap apa yang tertulis di dalam dokumen
 tersebut yang sepatutnya menjadi penanda aras pada kecemerlangan pendidikan negara.
 Jika benar pelan perancangan pendidikan negara bergerak selari dengan perlaksanaannya, mengapa universiti-
 universiti terbaik di Malaysia gagal untuk berada pada ranking 100 universiti terbaik dunia? Mengapa negara-
 negara Asia yang sedang membangun sebagaimana negara Malaysia seperti China bukan sahaja berada pada
 ranking 100 universiti terbaik dunia malah merupakan universiti 50 terbaik dunia. Bahkan negara jiran, Singapore
 menunjukkan prestasi yang cukup luar biasa apabila meletakkan universiti mereka pada ranking ke-22 di dalam QS
 World University Ranking 2014/2015 dan merupakan universiti terbaik di Asia.
 Mengapa penilaian prestasi berdasarkan ranking dilihat begitu signifikan dalam meletakkan indikator terhadap
 keberhasilan dan kecemerlangan pendidikan negara? Penilaian berdasarkan ranking yang dilakukan oleh QS World
 University Ranking dan The World University Ranking menggariskan metodologi yang komprehensif dan seimbang
 dari aspek pemindahan pengetahuan, penyelidikan, outlet antarabangsa dan persekitaran pembelajaran yang
 dianggap merupakan aspek-aspek penting dalam kecemerlangan sesebuah universiti.
 Sejak dahulu lagi, sistem pendidikan negara sentiasa berubah-ubah dan bersifat dinamik atas alasan mengikut
 kehendak dan keperluan semasa. Maka, wujud istilah-istilah seperti pelajar menjadi “tikus makmal” dan
 sebagainya. Tranformasi pendidikan sebenarnya perlu dilaksanakan dan tidak boleh dilihat sebagai satu
 permasalahan kerana tidak logik untuk sistem pendidikan berdiri statik dan hanya bergantung pada dasar-dasar
 yang lama. Hal ini dibuktikan melalui peradaban sejarah pendidikan dunia sendiri. Kerajaan sentiasa meneliti rapi
 satu-satu dasar pendidikan sebelum dilaksanakan dengan wujudnya banyak kajian yang dibarisi oleh intelektual
 dalam dan luar negara seperti Laporan Jawatankuasa Mengkaji, Menyemak, dan Membuat Perakuan Tentang
 Perkembangan dan Hala Tuju Pendidkan Tinggi Malaysia yang wujud sebelum perlaksanaan PSTPN dikuatkuasakan.

 Namun, persoalan yang perlu untuk diketengahkan ialah sejauh mana kerelevanan dasar-dasar pendidikan yang
 baru seperti PSTPN mampu untuk memacu kemajuan sistem pendidikan negara.
 Rentetan daripada perkara-perkara yang dihuraikan di atas, kemampuan negara dalam mencapai matlamat PSTPN
 untuk menjadikan Malaysia sebagai hab kecemerlangan pengajian tinggi antarabangsa merupakan satu masalah
 yang perlu diberi perhatian. Oleh itu, gerak kerja atau penyelesaian yang munasabah dan mampu untuk
 dilaksanakan perlu dirangka sebaik mungkin agar apa yang diimpikan dapat menjadi realiti.
 Pengukuhan pencapaian pendidikan universiti sepatutnya menjadi fokus. Kecemerlangan sesebuah universiti
 terletak kepada sejauh mana kemampuan universiti tersebut untuk secara initial mempunyai bilangan pelajar
 cemerlang yang tinggi, mengekalkan prestasi dan kualiti pelajar cemerlang yang sedia ada, menghasilkan nilai-nilai
 tambah yang baru pada pelajar cemerlang dan mampu meningkatkan kemampuan pelajar biasa untuk menjadi
 pelajar cemerlang.
 Maka solusi yang dilihat wajar dalam situasi ini ialah meyakinkan kerajaan untuk mengekalkan sebanyak mungkin
 pelajar cemerlang yang ingin melanjutkan pelajaran ke peringkat pengajian tinggi untuk belajar di universiti
 tempatan. Perkara ini bukan bermakna kita memandang rendah kepada kemampuan pelajar-pelajar yang
 mempunyai pencapaian yang biasa-biasa tetapi dengan adanya peningkatan bilangan pelajar cemerlang dalam
 universiti tempatan, persekitaran yang lebih kondusif terhadap penerimaan dan inovasi terhadap ilmu yang selaras
 dengan dasar PSTPN dapat berlaku dengan lebih mudah dan cepat. Impak daripada tindakan ini akan membolehkan
 matlamat PSTPN untuk menjadikan Malaysia sebagai hab pengajian tinggi antarabangsa tercapai.
 Persoalannya bagaimanakah cara untuk kita menarik minat pelajar cemerlang untuk belajar di universiti tempatan?
 Dan mengapa kebanyakan pelajar cemerlang lebih tertarik untuk belajar diluar negara? Adakah kerana kekurangan
 dalam sistem pendidikan negara atau ada faktor-faktor luar lain yang mempengaruhi cara pemikiran yang sebegitu.
 Perbincangan yang seterusnya akan menekankan kepada penghuraian solusi yang telah disebutkan tadi.

 Latar Belakang
 PENDEFINISIAN KONSEP
 “Kebergantungan Pembangunan Ekonomi Negara Kepada Pelestarian Hab Serantau Melalui Penglibatan Pelajar
 Berminda Kelas Pertama”
 1) Kebergantungan Pembangunan Ekonomi Negara
 Konsep pendefinisian “Pembangunan Ekonomi” sering menjadi perdebatan antara tokoh-tokoh ekonomi
 sendiri. Teori ekonomi yang dipengaruhi oleh sistem atau doktrin sesebuah masyarakat belum tentu dapat
 selari dengan suatu masyarakat yang mempunyai keadaan sosial yang berbeza dengan negara tersebut.
 Melihat kepada corak pembawaan PSTPN, pendefinisian “Pembangunan Ekonomi” menurut Ali Rama dalam
 kajiannya terhadap ‘Pembangunan Ekonomi dalam tinjauan Maqasid Syariah’ merupakan antara yang paling
 dekat dan serasi dengan konsep dasar pendidikan negara.
 Menurut beliau, pembangunan ekonomi dalam Islam bersifat komprehensif dan mengandungi unsur-unsur
 spiritual, moral, dan material yang berorientasikan tujuan dan nilai. Fokus utama pembangunan ekonomi
 adalah bertepatan mengikut lingkungan sosial masing-masing. Ini berbeza dengan konsep pembangunan
 ekonomi moden yang menegaskan bahawa pembangunan ekonomi adalah dalam lingkungan fizikal saja.
 Namun, Islam memperluas wilayah jangkauan konsep pembangunan ekonomi dari lingkungan fizikal semata
 kepada manusia.
 Usaha kerajaan untuk mencapai wawasan 2020 telah masuk pada fasa kedua sejak tahun 2006, menggariskan
 5 teras bawah misi nasional. Teras yang pertama menyentuh soal peningkatkan ekonomi dalam rantaian nilai
 yang lebih tinggi. Bagi membolehkan teras pertama dicapai, sokongan dari teras kedua iaitu meningkatkan
 keupayaan pengetahuan dan inovasi negara serta memupuk minda kelas pertama dilihat mampu menjadi
 penggerak dalam mencapai agenda teras pertama.
 Kerajaan berpendirian bahawa pemilikan ilmu pengetahuan dan kuasa inovasi mampu untuk meransang
 pertumbuhan dan pembangunan ekonomi negara kerana kuasa ekonomi global yang baru adalah berteraskan
 kreativiti, keaslian dan imaginasi para ilmuwan dan teknopreneur. Kerajaan turut meletakkan kesejahteraan
 sejagat sebagai kesan daripada inovasi melalui ilmu pengetahuan dan pembentukan modal insan berminda
 kelas pertama.

 Melihat kepada kepentingan pendidikan dalam mempengaruhi pembangunan ekonomi, kerajaan telah
 merujuk beberapa polisi ekonomi dalam dan luar negara semasa proses merangka dasar-dasar PSTPN seperti
 Laporan Draf Malaysia dan The Knowledge Economy: Building a World-Class System of Higher Education
 melalui Unit Perancang Ekonomi dan World Bank 2007, Pelan Induk K-Ekonomi 2002 dan Pelan Induk
 Perindustrian Ketiga 2006-2010.
 2) Pelestarian Hab Serantau
 Hab serantau atau lebih spesifik disebut sebagai hab kecemerlangan pengajian tinggi antarabangsa. Secara
 literal hab bermaksud pusat bagi sesuatu aktiviti. Secara konsep, kerajaan bercita-cita untuk menjadikan
 universiti-universiti tempatan sebagai pusat tumpuan pendidikan bagi pelajar-pelajar antarabangsa.
 3) Penglibatan Pelajar Berminda Kelas Pertama
 Apabila disebut “pelajar cemerlang” pada awal perincian kertas kerja, pemahaman disebalik makna istilah
 frasa ini perlu diberi penekanan. Bertepatan dengan Falsafah Pendidikan kebangsaan, insan yang seimbang
 dan harmonis daripada segi intelek, rohani, emosi dan jasmani, berdasarkan kepercayaan dan kepatuhan
 kepada Tuhan. Ini merupakan satu bentuk penanda aras kepada definisi pelajar cemerlang. Pendefinisian ini
 dilihat telah berjaya untuk mengambil kira dua bentuk pemikiran yang bertentangan dalam kalangan
 penggubal-penggubal dasar pendidikan negara iaitu bentuk pemikiran utilitarian dan bentuk pemikiran
 pendidikan untuk pembangunan manusia dan perkembangan ilmu.
 Melalui penghasilan pelajar yang menepati kriteria Falsafah Pendidikan Kebangsaan, pelajar dilihat akan
 mampu untuk menggunakan pengetahuan secara proaktif, kreatif, inovatif dan berkemahiran teknikal serta
 bijak dalam pengurusan bagi menangani persekitaran global yang berubah-ubah untuk meningkatkan kualiti
 hidup dan menyumbang kepada kesejahteraan dan kekayaan negara serta sejagat. Semua aspek-aspek yang
 disebutkan tadi merupakan ciri-ciri yang digariskan kerajaan dalam pendefinisian modal insan berminda kelas
 pertama.
 Oleh itu, pelajar yang dianggap cemerlang haruslah menepati kriteria Falsafah Pendidikan Kebangsaan,
 sekaligus, nilai ini akan memberi impak kepada pembentukan modal insan berminda kelas pertama.

 Berdasarkan penerangan konsep di atas, keterlibatan pelajar berminda kelas pertama merupakan satu faktor
 kritikal yang sangat diperlukan bagi memudahkan negara untuk mendepani matlamat yang digariskan PSTPN iaitu
 menjadi hab kecemerlangan pengajian tinggi antarabangsa. Pencapaian sebagai hab merupakan antara indikator
 penting terhadap kemampuan dan kualiti pemikiran pelajar-pelajar Malaysia berbanding pelajar-pelajar
 antarabangsa yang lain. Keberhasilan pembentukan model pelajar yang sebegini dikaitkan dengan kredebiliti
 pelajar untuk menjana idea-idea inovasi dalam pertumbuhan ekonomi negara. Sekaligus, pembangunan ekonomi
 negara dilihat mempunyai kebergantungan kepada sistem pendidikan negara dalam sudut kesan jangka panjang.
 PERINCIAN SOLUSI
 Penglibatan pelajar berminda kelas pertama atau pelajar cemerlang merupakan enzim initial kepada permasalahan
 yang dibawa. Oleh itu, kepentingan untuk mempunyai bilangan pelajar cemerlang yang tinggi di dalam universiti
 tempatan bukan lagi satu bentuk pilihan tapi keperluan dalam merealisasikan dasar PSTPN.
 Kebanyakan pelajar yang mendapat keputusan cemerlang diperingkat pendidikan menengah mempunyai kelayakan
 untuk memohon tajaan biasiswa ataupun pinjaman di dalam dan luar negara.
 Menteri Kemajuan Luar Bandar dan Wilayah, Datuk Seri Mohd Shafie Apdal dalam jawapan balas beliau terhadap
 isu kuota tajaan pelajar MARA 2015 mengatakan bahawa, “Kita tetap akan kekalkan tajaan untuk lingkungan
 10,000 pelajar dalam pelbagai bidang ke 27 negara seperti Amerika Syarikat, United Kingdom, Australia, Jepun dan
 Rusia.”
 Bagi kebanyakan pelajar yang lebih memilih untuk memohon ke luar negara, proses sebelum pelajar benar-benar
 layak ke luar negara dianggap agak rumit melalui beberapa fasa yang perlu dilalui seperti sesi temuduga dan
 tempoh persediaan yang kadangkala memakan masa lebih dari setahun. Saringan demi saringan yang dilakukan
 menyebabkan pelajar yang disebut sebagai crème de la crème kerap kali terlepas dari genggaman universiti
 tempatan. Pertambahan bilangan pelajar yang berada di luar negara saban tahun menyebabkan komulatif
 kehebatan kualiti pemikiran pelajar Malaysia secara mutlak tidak terkumpul di dalam negara. Perkara ini akan
 membantutkan usaha kerajaan untuk menjadi hab kecemerlangan pengajian antarabangsa kerana kita perlu untuk
 mempunyai kumpulan-kumpulan pelajar yang mempunyai nilai-nilai holistik.
 Keadaan ini bukanlah bertindak untuk menyekat kebebasan pelajar dalam memilih mana-mana institut untuk
 mereka meneruskan pengajian di peringkat tinggi, tetapi memandangkan perlaksanaan PSTPN sekarang sudah tiba
 ke penghujung fasa yang kedua iaitu Fasa Peningkatan dan Pemerkasaan (2011-2015) dan bakal melangkah ke fasa

 ketiga pada tahun hadapan iaitu Fasa Kecemerlangan (2016-2020), pencapaian terkini universiti pengajian tinggi
 negara cukup membimbangkan. Mengikut PSTPN fasa kedua meletakkan dua pencapaian yang utama iaitu menjadi
 Institut Pengajian Tinggi bertaraf dunia dan menjadi Pusat Kecemerlangan Research and Development. Namun,
 mengikut semua ranking universiti dunia, Malaysia tidak tersenarai pada kedudukan yang boleh kita banggakan
 seperti yang dirancang di dalam PSTPN. Keadaan ini, menggambarkan betapa perlu untuk kita mula meletakkan
 pelajar sebagai master mind kepada penyelesaian masalah ini.
 Satu perkara yang perlu dijelaskan ialah walaupun Malaysia tidak mempunyai kedudukan tinggi dalam ranking
 universiti terbaik dunia, ini tidak bermakna kualiti pendidikan negara langsung tidak diiktiraf. Menurut Menteri
 Pendidikan Kedua, Datuk Seri Idris Jusoh, “Beberapa IPT dalam negara kini mampu menyediakan pendidikan yang
 terbaik dan ada antaranya mampu mengatasi universiti luar negara dalam bidang-bidang tertentu seperti
 kejuruteraan, bioteknologi, ICT, pertanian, pengajian bahasa mahupun perubatan. Pelajar yang lulus cemerlang
 dalam peperiksaan awam dinasihati supaya tidak ghairah memilih untuk ke luar negara bagi menyambung
 pelajaran tanpa mendapat bimbingan terlebih dahulu. Kita tidak halang mereka belajar di luar negara, cuma pelajar
 perlu bijak memilih kerana kadangkala terdapat universiti luar negara yang disertai mereka tidak mampu
 memberikan pendidikan terbaik hingga menyebabkan mereka pulang dengan hanya memiliki ijazah yang tidak
 seiring dengan keperluan dalam negara."
 Dengan berdirinya kita atas realiti ini, kerajaan sebenarnya perlu menggalakkan pelajar cemerlang untuk memilih
 tajaan di dalam negara berbanding di luar negara bagi bidang-bidang yang menjadi kepakaran pengajian tinggi
 negara. Ironinya, kebanyakan pelajar kurang memberi perhatian kepada perkara ini tetapi lebih kepada sudut
 pemikiran “janji fly”. Ini merupakan satu tabiat pemikiran yang langsung tidak menggambarkan sifat pelajar
 cemerlang.
 Dalam usaha ingin menyedarkan kerajaan untuk melihat kembali kewajaran penajaan luar negara dalam bidang-
 bidang yang sudah menjadi kepakaran negara dan memberi penjelasan kepada pelajar tentang tuntutan untuk
 belajar di dalam negara; Perkara ini bukan satu kenyataan yang mudah untuk dilaksanakan kerana kita perlu
 meneliti terlebih dahulu apakah punca kepada doktrin pemikiran pelajar cemerlang untuk memilih belajar di luar
 negara. Kebanyakan alasan yang diberi pelajar ialah sistem pembelajaran luar negara dilihat lebih baik dari dalam
 negara, isu berdikari dalam pengurusan harian dan untuk mengutip pengalaman dan nilai-nilai positif yang ada di
 negara asing. Sungguh, tidak ada pendapat yang boleh dikatakan salah tetapi kesesuaian penerimaan pendapat-
 pendapat tersebut pada waktu-waktu kritikal dalam pendidikan negara seperti sekarang perlu difikir semula.

 Oleh itu, melalui penarikan pelajar cemerlang ke universiti tempatan yang dianggap menjadi solusi terhadap krisis
 matlamat PSTPN iaitu hab kecemerlangan pengajian tinggi antarabangsa, beberapa mekanisme-mekanisme akan
 dicadangkan bagi membolehkan solusi ini dicapai dan permasalahan diselesaikan.
 Mekanisme-mekanisme yang bakal digariskan digarap dari penilaian teliti yang dilakukan terhadap negara China.
 Negara China yang sedang membangun, berada dirantau Asia serta mempunyai hubungan baik dan beberapa ciri
 persamaan dengan Malaysia dilihat sebagai negara yang paling sesuai untuk dijadikan tanda aras pentaksiran
 pendidikan negara. Realiti kemampuan pengajian tinggi China untuk berada pada ranking 47 QS University World
 ranking 2014/2015 dan ranking 48 The World University Ranking mendesak kita supaya meneliti sistem pendidikan
 mereka. Fokus penilitian turut akan dilihat dari segi pemikiran pelajar di China dalam membuat pilihan sama ada
 ingin meneruskan pengajian di negara sendiri atau tidak dan bagaimana sistem pendidikan memberi pengaruh
 kepada pembangunan ekonomi di China.

 Metodologi Penyelidikan
 Seperti yang telah dinyatakan perincian penerangan terhadap sistem pengajian tinggi di China akan menjadi fokus
 dalam membina rangka penyelesaian di bahagian yang seterusnya.
 Rentetan daripada penghasilan satu kertas kerja iaitu The Transformation Of China’s Higher Education System and
 Its Global Implication oleh Yao Li, John Whalley Shunming Zhang and Xiliang Zhao di bawah Institut Polisi China,
 Universiti Nottingham; kemajuan pembangunan ekonomi China pada masa sekarang adalah kesan daripada
 peningkatan kualiti pendidikan apabila China mengambil langkah untuk memberikan fokus kepada transformasi
 pendidikan terhadap institut pengajian tinggi berbanding kebanyakan negara berpendapatan rendah lain yang
 memilih untuk memberi fokus kepada pendidikan rendah dan menengah. Sistem pendidikan China menekankan
 pemerkasaan skil sebagai mekanisme utama dan peningkatan produktiviti yang secara langsung mampu memberi
 kesan kepada ekonomi China. Situasi ini dilihat hampir sama dengan dasar yang dibawa kerajaan melalui PSTPN.
 Dasar penyelidikan tinggi dan universiti bertaraf antarabangsa merupakan polisi yang diketengahkan oleh kerajaan
 China sejak penghujung tahun 1990. Melihat kepada kejayaan mereka sekarang, ini bermakna tidak mustahil untuk
 negara kita yang baru sahaja memulakan perlaksanaan PSTPN pada tahun 2007 untuk mengikuti jejak langkah yang
 sama.
 Transformasi pendidikan yang dilakukan China telah berjaya memberi kesan kepada global apabila bekalan tenaga
 kerja mahir dari China ialah sebanyak 40% daripada jumlah tenaga kerja dari 34 negara yang berada dalam
 Organisation For Economic Co-operation and Development (OECD), dan kadar pertumbuhan bilangan pelajar di
 China adalah lebih tinggi berbanding negara-negara OECD. Perlambakan bilangan pelajar universiti di China yang
 kian meningkat saban tahun juga tidak menjadi penggugat kepada prestasi mereka. Ini merupakan kesan daripada
 dasar penyelidikan tinggi dan polisi universiti bertaraf antarabangsa yang mula diperkenalkan di China sejak dulu
 lagi.
 Dari sudut negara Malaysia pula, dengan menggalakkan pelajar cemerlang untuk belajar di dalam negara,
 pertambahan bilangan belajar akan berlaku. Persoalannya, bagaimanakah cara kerajaan untuk mengurus sudut
 perletakan pelajar di dalam universiti tempatan apabila Malaysia hanya mempunyai 599 institusi pengajian tinggi
 berbanding dengan negara China yang mempunyai institusi pengajian tinggi melebihi 2000. Bilangan institusi
 pengajian tinggi yang banyak membolehkan China untuk menampung bilangan pelajar yang ramai. Dan mampukah
 kita mengawal prestasi pendidikan dalam kuantiti bilangan pelajar yang ramai seperti di China jika cadangan untuk
 menarik pelajar cemerlang belajar di dalam negara dilaksanakan? Dalam menjawab persoalan ini, perlu ditekankan
 bahawa nisbah rakyat di China jauh lebih tinggi berbanding Malaysia. Bagi mengawal perlambakan bilangan

 universiti di China, kerajaannya telah memperkenalkan konsep “Universiti Elit” dan menyatukaan beberapa
 universiti di bawah satu organisasi dengan tujuan untuk mengurangkan bilangan universiti. Hasilnya, kerajaan China
 dapat memberi fokus dalam mengangkat bilangan universiti yang kecil ini kepada status universiti bertaraf dunia.
 Pengaplikasian kaedah ini dilihat sangat berjaya apabila berlaku peningkatan graduan sarjana muda sebanyak 30%
 setahun. Maka solusi untuk menarik pelajar cemerlang belajar di dalam negara di lihat wajar untuk dilaksanakan.
 Beralih kepada bilangan pelajar China yang melanjutkan pelajaran di luar negara bagi menunjukkan keseimbangn
 pada tindakan kerajaan Malaysia dalam menghantar pelajar cemerlang ke luar negara. Perkara utama yang perlu
 ditekankan ialah kebanyakan dana kerajaan China disalurkan kepada pembelanjaan Universiti Elit. Pada permulaan
 trasformasi pendidikan China, penghantaran pelajar ke luar negara hanya bagi pendidikan pascasiswazah sahaja
 yang melibatkan pelajar yang berumur 35 hingga 45 tahun. Namun, sejak abad ke-21 telah berlaku peningkatan
 pelajar China yang belajar ke luar negara. Menurut Kementerian Pendidikan China, bilangan pelajar China yang
 belajar ke luar negara meningkat sebanyak 17.7% daripada tahun 2011 ke 2012. Namun perkara yang lebih penting
 ialah kebanyakan mereka belajar ke luar negara atas tanggungan sendiri dengan peratusan 95%. Hanya 5%
 daripada pelajar yang belajar di luar negara ditaja kerajaan China. Berbeza dengan keadaan di Malaysia apabila
 statistik 2010 menunjukkan bahawa 35.69% pelajar yang belajar diluar negara berada di bawah tanggungan
 kerajaan. Jadi, penyaluran wang negara banyak diperoleh oleh negara luar. Perkara ini perlu diberi perhatian
 sebagaimana tindakan kerajaan China yang mengehadkan pengeluaran wang pendidikan ke luar negara tetapi lebih
 kepada pemerkasaan pendidikan di dalam negara.
 Dalam mencapai matlamat untuk menjadikan Malaysia sebagai hab kecemerlangan pengajian tinggi antarabangsa,
 negara China perlu dijadikan contoh untuk merealisasikan impian ini.

 Rangka Penyelesaian
 Kerajaan perlu menggalakkan pelajar cemerlang berminda kelas pertama untuk belajar di dalam negara. Ini
 merupakan satu solusi terbaik bagi membolehkan matlamat PSTPN untuk menjadikan Malaysia sebagai hab
 kecemerlangan pengajian tinggi tercapai pada tahun 2020. Sekaligus, mampu mendukung pembangunan ekonomi
 negara melalui inovasi pendidikan.
 Dibawah objektif dan keperluan menarik minat pelajar cemerlang belajar ke dalam negara. Terdapat 3 mekanisme
 yang menjadi indikator solusi ini.
 1) Pelajar cemerlang yang dihantar ke luar negara bagi bidang-bidang yang sudah menjadi kepakaran negara
 perlu dikurangkan
 Apabila disebut soal pengurangan, ini bermakna kerajaan tidak perlu menghapuskan secara total
 penghantaran pelajar bagi bidang-bidang tertentu ke luar negara kerana kepentingan untuk menggarap ilmu-
 ilmu tertentu dalam sudut pandang negara lain juga merupakan faktor yang penting dalam membangunkan
 idea-idea yang lebih berinovasi.
 Menyentuh soal bidang yang menjadi kepakaran negara, bagi bidang kejuruteraan, Universiti Malaya berada
 di tempat ke-83 di dalam QS World University Ranking. Selain itu, Universiti Malaya telah dianugerahkan QS 5
 Stars Rated For Excelence dalam bidang kejuruteraan dan Sains Sosial yang tidak diperoleh oleh universiti di
 negara-negara Asia lain, baik Jepun mahupun Korea Selatan. Melihat kepada pencapaian seperti ini, bukankah
 lebih baik jika aset pemikiran pelajar yang mempunyai kualiti tinggi ini, dikekalkan untuk belajar di dalam
 negara. Mengapa wujud lambakan penghantaran pelajar cemerlang ke luar negara dalam bidang kejuruteraan
 terutamanya, sedangkan pencapaian di dalam negara adalah lebih baik?
 Impak daripada tindakan ini menyebabkan potensi negara yang setidak-tidaknya mampu untuk menjadi hab
 kecemerlangan pengajian tinggi bagi bidang kejuruteraan agak keterbelakang. Satu matlamat kecil yang
 mampu untuk kita capai menjadi rumit apabila kita gagal untuk membuat pertimbangan yang wajar dan bijak.
 Dengan keberkesanan sistem yang sedia ada, ditambah pula apabila diaplikasikan kepada pelajar yang punya
 pemikiran berminda kelas pertama, bukankah penjanaan idea baru atau penghasilan produk pemikiran yang
 bukan calang-calang ini dapat ditukarkan dengan nilai ekonomi.

 2) Pelajar cemerlang yang belajar di dalam negara perlu diberi peluang untuk mengikuti program pertukaran
 atau mobiliti pelajar ke negara-negara lain bagi memupuk keterbukaan dalam menerima pemikiran idea global
 Pemerkasaan program sebegini perlu dipertingkatkan sebagai usaha untuk memastikan pelajar yang belajar di
 dalam negara mempunyai pendedahan terhadap perlaksanaan pendidikan di negara luar.
 Program sebegini memang kerap kali dilaksanakan kerajaan bagi memberi peluang kepada para pelajar untuk
 membawa balik nilai tambah dan diaplikasikan ke dalam pembelajaran apabila pulang ke Malaysia.
 Tindakan kerajaan dalam menandatatangani memorandum perjanjian (MoA) di antara institusi-institusi
 tempatan dan universiti luar negara merupakan satu langkah bijak dalam menambahkan keyakinan dan
 menjadi daya penarik bagi pelajar-pelajar cemerlang untuk belajar di dalam negara.
 Kementerian Pengajian Tinggi juga telah berjaya menjalin kerjasama pendidikan dan pengajian tinggi melalui
 MoU dengan negara-negara seperti United Kingdom, Australia, China, Vietnam, Iran, Jerman, Ireland, Libya,
 Yemen, Papua New Guinea, Indonesia, Kanada, New Zealand, Mesir, United Arab Emirates, Arab Saudi dan
 Brunei Darussalam seperti mana Universiti Putra Malaysia telah menandatangani memorandum dengan 48
 buah Universiti dari seluruh dunia.
 3) Pemfokusan kepada pembelajaran praktikal yang bergerak seiring dengan pembelajaran teori.
 Kebanyakan universiti tempatan mahupun di luar negara banyak memberi fokus kepada pembelajaran teori.
 Situasi ini memberi kesukaran bagi pelajar-pelajar untuk mengimplementasikan apa yang dipelajari ke dalam
 bentuk fizikal bahkan akan mengalami keterbatasan dalam pengembangan idea yang menjadi aspek penting
 dalam berinovasi.
 Jika universiti tempatan mampu untuk membawa perbaharuan yang kurang pengaplikasiannya dilaksanakan di
 universiti luar negara, pelajar cemerlang akan lebih tertarik untuk meneruskan pengajian di dalam negara.

 Penutup
 Usaha kerajaan untuk menjadi hab kecemerlangan pengajian tinggi antarabangsa bukanlah sesuatu yang mustahil
 sebagaimana kita melihat kejayaan China yang telah menggunapakai dasar-dasar yang hampir sama dengan PSTPN.
 Walaupun matlamat ini pada mulanya dilihat terlalu drastik dan bercita-cita tinggi serta dianggap mempunyai
 banyak kekangan dalam proses mengecapinya, tetapi dengan adanya peranan pelajar-pelajar cemerlang berminda
 kelas pertama dalam melibatkan diri secara langsung, aspirasi ini dilihat mampu untuk dicapai. Oleh itu, seruan bagi
 pelajar cemerlang untuk memilih universiti tempatan sebagai tempat untuk melanjutkan pelajaran pengajian tinggi
 merupakan satu kemestian dalam membentuk sistem pendidikan negara yang selaras dengan dasar PSTPN.
 Kejayaan dalam perlaksanaan PSTPN mampu untuk menjadi penyumbang utama kepada pembangunan ekonomi
 negara melalui penghasilan dan penjanaan idea yang kreatif dan inovatif. Keadaan in sekaligus akan membuktikan
 bahawa transformasi berasaskan pendidikan bergerak seiring dengan pertumbuhan ekonomi negara.

 MALAYSIA PILIHAN UTAMA
 Muhammad Syahmi bin Suhaidin, Muhammad Faris bin Muhammad Ismi, Badrul Hisham
 bin Bakar, Zukreena binti Zulkeplee
 Pernyataan Masalah
 Sudah sekian lama, pelajar Malaysia khususnya pelajar lepasan SPM lebih memilih untuk menyambung pelajaran ke
 luar negara berbanding Malaysia. Perkara ini adalah suatu masalah yang tidak asing lagi bagi kita semua malah ada
 juga sesetengah pihak yang tidak menganggap perkara ini sebagai suatu masalah. Sebaliknya mereka mengganggap
 perkara ini sebagai suatu perkara yang baik buat generasi akan datang.Maka perlulah untuk kita teliti semula punca
 yang menyebabkan perkara sedemikian berlaku.
 Secara umumnya, ramai daripada pelajar kita ke luar negara hanyalah disebabkan oleh kualiti universiti yang ada di
 luar negara lebih baik berbanding yang ada di dalam negara kita sendiri.Menurut QS World University Rankings,
 universiti yang mempunyai sistem yang terbaik dan berkualiti perlulah mempunyai ciri-ciri tersebut.
 Pertamanya, sesebuah universiti itu hendaklah mempunyai reputasi akademik yang tinggi. Inilah masalah sistem
 universiti di Malaysia, reputasi akademik di Malaysia masih berada di tahap yang kurang memuaskan. Kalau dilihat
 sendiri, mahasiswa mahupun mahasiswi Malaysia bersikap sambil lewa terhadap pelajaran mereka. Malah, ada
 dalam kalangan mereka yang hanya mampu untuk memperoleh peratusan 3.0 dan ke bawah dalam CGPA. Maka
 perlulah untuk kita nilai bahawasanya masalah-masalah ini tidak akan berlaku jikalau tiada sebabnya, persis kata
 mutiara “masakan pokok bergoyang , jikalau tidak kerana angin”. Oleh itu dapat kita lihat bahawa masalah ini
 wujud disebabkan oleh sistem pelajaran mahupun kualiti pembelajaran kita yang masih berada di tahap yang
 kurang memuaskan dan tidak berkesan. Tambahan pula, cara pembelajaran yang hanya melibatkan surface dan
 tidak terus kepada pemahaman secara mendalam juga menyebabkan seseorang untuk menjadi kurang minat dalam
 mempelajari sesuatu benda.

 Di samping itu, pengiktirafan yang diraih oleh universiti di Malaysia kurang memberangsangkan. Hal ini dibuktikan
 melalui kedudukan universiti di Malaysia yang kebanyakannya tidak mampu bersaing di pentas antarabangsa.
 Misalnya , Universiti Malaya sendiri pun ‘tercungap-cungap’ bagi mendapatkan tempat dalam 200 terbaik universiti
 di dunia.Hanya mendapat tempat ke-151 dunia. Sedangkan universiti di negara luar semuanya mampu mendapat
 tempat yang tinggi.
 Kedua, universiti tersebut hendaklah dapat menarik minat syarikat-syarikat di Malaysia khususnya syarikat besar
 untuk mengambil graduannya sebagai pekerja. Ini adalah masalah yang cukup sukar untuk diselesaikan. Hal ini
 demikian, kerana kebanyakan syarikat besar di Malaysia lebih berminat untuk mengambil graduan dari universiti di
 luar negara. Ini kerana, nama dan kehebatan universiti di luar negara yang mampu menyakinkan majikannya
 bahawa graduan daripada universiti tersebut lebih hebat dan sesuai berbanding graduan universiti di Malaysia.
 Ketiga, bilangan pensyarah yang dinisbahkan hendaklah seimbang dengan bilangan mahasiswa. Pensyarah
 dinisbahkan kepada mahasiswa di dalam satu kelas hendaklah dalam ratio yang seimbang. Namun keadaan di
 Malaysia menunjukkan bahawa ada kursus yang bilangan pensyarahnya terlalu ramai dan mahasiswanya dalam
 sesuatu kuliah sedikit seperti kursus syariah. Manakala terdapat juga pensyarah yang bilangannya sedikit tetapi
 mahasiswanya ramai seperti bidang kedoktoran. Hal ini juga membuktikan kelompongan yang masih ada dalam
 universiti di Malaysia.
 Keempat, penyelidikan di universiti hendaklah berada di tahap yang cemerlang. Jikalau dilihat di universiti di
 Malaysia, kita masih belum mencapai tahap yang boleh dibanggakan. Penyelidikan adalah suatu ciri penting yang
 diambil kira dalam menentukan universiti tersebut berkualiti ataupun tidak. Namun, kita dapat lihat sendiri
 perkembangan penyelidikan di negara kita yang masih lemah. Hal ini menjadi sesuatu kelompongan yang dilihat
 oleh pelajar lepasan SPM. Maka, mereka mengambil langkah untuk menyambung pelajaran di luar negara.
 Kelima, universiti tersebut hendaklah berjaya menarik orang luar iaitu pensyarah dan mahasiswa dari negara luar
 untuk menyambung pelajarannya di universiti di Malaysia. Hal ini juga menunjukkan keadaan universiti di Malaysia
 yang masih berada dalam kedudukan yang tidak kukuh dalam menarik mahasiswa dan pensyarah dari negara luar
 untuk belajar dan mengajar di universiti di Malaysia.
 Akhir sekali, universiti tersebut mestilah diajar oleh tenaga pengajar yang pakar dalam bidangnya, Hal ini juga
 berkait rapat dengan bilangan kepakaran yang dimiliki oleh negara Malaysia dalam sesuatu kursus itu.Hanya terhad
 kepada beberapa buah universiti sahaja. Terdapat banyak universiti yang tidak memiliki tenaga pengajar yang pakar
 dalam bidangnya khususnya yang berkelulusan Ph.D.

 Secara keseluruhannya, kelompongan-kelompongan inilah yang perlu di ambil berat dan diselesaikan agar luka itu
 tidak menjadi nanah dan memberikan kesembuhan kepada kualiti universiti di Malaysia.Akhirnya, dapat menarik
 minat pelajar lepasan SPM untuk melanjutkan pelajaran mereka di Malaysia dan bukannya luar negara.

 Latar Belakang
 Secara umumnya, yang didefinisikan dengan Malaysia pilihan utama ini ialah setiap kali pelajar-pelajar yang baru
 sahaja menduduki peperiksaan awam iaitu SPM. Mereka hendaklah menyambung pelajaran di Malaysia berbanding
 luar negara. Mereka hendaklah setia dan tidak keluar menuntut dan menyambung pelajaran ke luar negara
 mahupun itu adalah suatu perkara yang baik. Inilah yang menjadi pokok perbincangan kita sekarang ini.
 Hal ini diulas dengan lebih lanjut oleh Menteri Pendidikan Kedua, Datuk Seri Idris Jusoh.Menurutnya, pelajar yang
 lulus cemerlang dalam peperiksaan awam dinasihati supaya tidak ghairah memilih untuk ke luar negara bagi
 menyambung pelajaran tanpa mendapat bimbingan terlebih dahulu. Katanya, ini adalah kerana pendidikan yang
 disediakan di dalam negara melalui Institusi Pendidikan Tinggi Awam (IPTA) mahupun swasta adalah diyakini dan
 sesetengah daripadanya adalah lebih cemerlang tarafnya daripada yang terdapat di luar negara. Demikianlah kata-
 kata yang jelas menunjukkan bahawa di Malaysia itu punya potensi seperti luar negara.
 Jadi, jika diteliti masalah - masalah yang telah pun dinyatakan tadi, universiti-universiti di Malaysia masih belum
 dapat menyelesaikannya. Malah universiti-universiti di Malaysia belum mampu membuktikan unjuran positif untuk
 menyelesaikan semua masalah tersebut. Hal ini perlu diambil berat kerana walaupun usaha daripada kerajaan itu
 ada. Namun, penelitian dan kesungguhan perlu ada supaya negara kita boleh menjadi negara yang menjadi negara
 contoh ikutan kepada negara lain sesuai dengan Pelan Strategik Pengajian Tinggi Negara (PSPTN) yang telah
 digubal pada 20 Ogos 2007 yang mahu mentransformasikan pengajian tinggi dalam konteks menjadikan Malaysia
 sebagai hub kecemerlangan pengajian tinggi antarabangsa.
 Kami tidak menafikan usaha yang dilaksanakan oleh kerajaan dalam menjayakan pelan strategik pengajian tinggi
 negara amat baik khususnya dalam Teras 2, menambah baik kualiti pengajaran dan pembelajaran, Teras 3,
 memperteguh penyelidikan dan inovasi, Teras 4 memperkasa institusi pengajian tinggi dan juga Teras 5
 mempergiat pengantarabangsaan.
 Namun perlu juga untuk kita akui, bahawasanya kelompongan itu masih ada dan kami yakin dengan kajian yang
 kami laksanakan ini, yang akan dicadangkan kepada pihak kerajaan dapat membantu dalam menyelesaikan
 masalah ini.
 Oleh itu, dalam kajian ini kami sediakan penambahbaikan dan memberi cadangan yang sistematik kepada pihak
 kerajaan supaya situasi di atas dapat dikawal sekali gus menyelesaikan masalah yang telah pun dinyatakan tadi.

 Metadologi Kajian
 Bagi menyiapkan kajian ini , beberapa cara mahupun kaedah yang telah pun digunapakai . Antaranya ialah , kami
 telah membaca dan meneliti syarat-syarat yang diletakkan oleh QS World Ranking University bagi melihat
 kelompongan yang ada dalam universiti di Malaysia untuk dibaiki. Seterusnya, kami melihat Pelan Strategik
 Pengajian Tinggi Negara (PSPTN) dan Kajian Semula Pelan Strategik Pengajian Tinggi Negara (PSPTN) bagi mengenal
 pasti usaha yang telahpun dilaksanakan oleh kerajaan dalam menyelesaikan masalah tersebut. Selain itu , kami juga
 melihat kepada Falsafah Pendidikan Kebangsaan, Bidang Keberhasilan Utama Negara dan juga Rancangan Malaysia
 ke-10 yang menjadi dasar dan bertindak sebagai pemacu gerak kerja di Malaysia dalam bidang pendidikan. Akhir
 sekali, kami ada membuat bacaan dan penelitian terhadap sistem-sistem luar negara dalam mencapai tahap
 pendidikan yang cemerlang.
 Berdasarkan metadologi di atas, kajian ini telah berjaya disiapkan dengan maklumat yang teliti dan telus agar dapat
 mengelakkan sebarang penafian yang tidak berasas dan menyakinkan pihak anda bahawa cadangan ini berpotensi
 dalam menyelesaikan masalah-masalah tersebut.

 Kesan Perlaksanaan
 Secara umumnya, setiap negara mahukan yang terbaik bagi institusi pendidikan mereka. Dikecilkan skopnya,
 Malaysia, sudah pasti Kementerian Pengajian Tinggi Malaysia melaksanakan pelbagai usaha demi kebaikan sistem
 pendidikan di negara kita. Saya amat berterima kasih dan menghargai segala bentuk usaha yang telah pun
 digembleng oleh kerajaan demi nasib pendidikan di negara kita.
 Namun , kita perlu untuk bersikap adil. Meskipun telah banyak usaha yang dilaksanakan, kita perlu juga mengambil
 berat soal masalah-masalah yang kalau kita biarkan boleh menjadi ‘barah’ yang akhirnya memberi impak negatif
 kepada sistem pendidikan Malaysia sendiri.
 Umumnya, perlu untuk kita nilai masalah pelajar yang berhijrah ke luar negara ini. Perkara ini perlu diambil serius.
 Jikalau dibiarkan, lebih ramai lagi anak-anak muda generasi akan datang yang akan memilih ke luar negara
 berbanding memilih untuk menyambung pelajarannya di Malaysia.
 Melihat pula kepada percambahan masalah kepada pelajar yang ingin melanjutkan pelajarannya ke luar negara
 berbanding malaysia. Telah pun dinyatakan sebentar tadi. Pertamanya, masalah reputasi akademik, kalau
 dibiarkan, kita tidak akan dapat melahirkan modal insan yang berkualiti yang dicanangkan dalam RMK ke-10.
 Malah, negara kita tidak akan dapat maju ke hadapan kerana graduan kita yang tidak mampu untuk bersaing di
 pentas antarabangsa. Hal ini amatlah serius dan perlu diambil langkah drastik supaya kita berjaya merealisasikan
 impian kita.
 Keduanya, reputasi universiti yang mampu menarik minat majikan untuk mengambil graduannya sebagai pekerja.
 Hal ini perlu untuk kita ambil berat kerana terlalu ramai graduan yang ada di negara Malaysia ini baik dari negara
 Malaysia sendiri ataupun negara luar. Namun, kebanyakan syarikat di Malaysia lebih memandang tinggi kepada
 graduan negara luar dek kerana tempat universiti mereka belajar. Perspektif ini perlu diubah, kerana kalaulah
 perkara ini dibiarkan sudah pasti kadar pengangguran di negara kita semakin meningkat. Dengan peluang pekerjaan
 yang terhad dan kesempitan pelaksanaan cukai GST, langkah perlu diambil dengan segera. Hal ini untuk
 membolehkan graduan negara Malaysia juga dapat bersaing sewaktu memohon pekerjaan sekali gus mengubah
 perspektif orang ramai tentang perkara ini.
 Selain itu, nisbah pensyarah kepada mahasiswa dalam satu kuliah. Hal ini perlulah seimbang, kerana kalau
 dibiarkan, akan berlakunya lambakan tenaga pengajar dan tiada mahasiswa dalam sesuatu kuliah ataupun terlalu
 kritikal bilangan tenaga pengajar dek kerana bilangan mahasiswa yang terlalu ramai.

 Di samping itu, kami juga berhasrat untuk menyentuh soal budaya penyelidikan di negara kita yang lesu. Kalau
 dibiarkan, negara kita sudah pasti tidak akan mampu untuk menjadi hebat disebabkan oleh kelemahan kita dan
 kemampuan kita yang kurang dalam melakukan penyelidikan. Akhirnya, amat sukar untuk universiti di Malaysia
 bersaing dengan negara luar apatah lagi menarik minat pelajar lepasan SPM untuk menyambung pelajaran di
 Malaysia bebanding luar negara.
 Seterusnya, pengantarabangsaan. Kita perlu menarik lebih ramai lagi tenaga pengajar dan juga mahasiswa dari luar
 negara bagi membuktikan kehebatan universiti kita. Kalaulah kurang bilangan orang luar yang menyambung
 pelajaran di Malaysia. Hal ini membuktikan bahawa universiti di Malaysia masih belum berada di tahap yang
 cemerlang.
 Akhir sekali, kepakaran tenaga pengajar. Kita memiliki bilangan yang amat sedikit, tenaga pengajar yang pakar
 dalam bidangnya. Hal ini boleh menyebabkan kesan masa panjang yang buruk kepada negara meliputi tarikan
 negara luar, kualiti universiti itu sendiri malah kualiti graduan universiti walaupun mempunyai kurikulum yang baik.
 Maka, secara keseluruhannya, perlulah dilaksanakan usaha yang jitu bagi menangani segala masalah ini agar dapat
 menjadi universiti yang berkualiti yang akhirnya, dapat menarik minat mahasiswa untuk melanjutkan pelajaran
 mereka di Malaysia berbanding luar negara.

 Penyelesaian Masalah
 Dalam kajian ini, kami mencadangkan polisi ini sebagai salah satu pelan rancangan bagi pihak kerajaan. Kami telah
 menggariskan beberapa perkara bagi menyelesaikan masalah di atas.
 Pertamanya, persekitaran kelas. Kelas yang dilaksanakan termasuklah kuliah yang dihadiri oleh sekumpulan pelajar
 dengan bilangan maksima 60 orang, dan juga kelas kecil yang lebih berkofus. Kuliah besar adalah bagi mengajar
 silibus yang terdapat dalam subjek tersebut, manakala kuliah berfokus ialah kelas yang dilaksanakan bagi pelajar-
 pelajar yang kurang faham ataupun kelas intensif bagi meningkatkan keputusan peperiksaan mereka. Perkara ini
 berbeza dengan yang telah di Malaysia, walaupun wujud kelas tutorial dan juga kuliah besar. Perbezaan dari segi
 bahan, dari segi tenaga pengajar dan juga cara yang berbeza.
 Selain itu, persekitaran hendaklah berada dalam keadaan dinamik. Bagi mewujudkan situasi dinamik ini, sesebuah
 universiti hendaklah mewujudkan situasi mahasiswa memberikan pandangan, berdebat dalam sesuatu isu,
 berbincang bersama-sama dalam kelas dan memberi pembentangan. Dengan ini, bukanlah kelas itu, sekadar
 mendengar apa yang diajar oleh pensyarah. Dengan cara ini juga kita dapat melatih mahasiswa untuk berfikir di
 luar kotak dan tidak sentiasa berada dalam zon selesa. Berbanding Malaysia, kita tidak mengimplimentasikan
 perkara ini, meskipun ada ianya dilaksanakan sekadar ingin membuktikan usaha itu ada tanpa kesungguhan dan
 semangat. Oleh itu, perlulah untuk dilaksanakan secara menyeluruh.
 Di samping itu, setiap minggu, pensyarah akan memberikan buku cadangan di luar silibus. Setelah itu, pelajar
 diminta untuk membincangkannya dalam kelas. Hal ini bukan sahaja dapat menambah thaqafah dan keilmuan
 seseorang mahasiswa. Malah dapat melatih mahasiswa untuk bersifat kritis dalam mengkaji.
 Manakala pemarkahan bagi CGPA pula dikira melalui pelbagai cara, pertamanya partisipasi pelajar dalam kelas.
 Seperti yang dinyatakan di atas tadi. Sesiapa sahaja yang mampu berpastisipasi di dalam kelas walaupun
 memberikan cadangan, akan mendapat markah dan akan dimasukkan dalam CGPA. Dengan cara ini, barulah
 nampak pelaksanaanya secara menyeluruh dan lebih berkesan. Kedua,peperiksaan pertengaha selainmemberikan
 tugas untuk melaksanakan kajian berkisar tentang subjek yang diambil. Malah, melaksanakan kuiz yang kerap dan
 seperti biasa peperiksaan akhir di hujung semester. Semua modus operandi ini meliputi segenap aspek yang perlu
 ada dalam diri mahasiswa.Dengan cara ini juga dapat membuktikan penilaian CGPA seorang mahasiswa lebih
 realistik.

 Seterusnya, universiti hendaklah melaksanakan penyelidikan dengan lebih kerap dan mantap. Perkara ini
 memerlukan idea seorang mahasiswa yang masih muda untuk membuat kajian yang baik. Meskipun sudah ada
 universiti penyelidikan di negara kita, namun perlu untuk kita akui, universiti tersebut belum mampu melaksanakan
 penyelidikan secara sepenuhnya daripada segi pelaksanaannya. Pelan ini sangat baik untuk negara dan praktikal
 untuk dilaksanakan di negara Malaysia sendiri. Hal ini demikian, kerana sistem ini telah pun diguna pakai oleh
 negara luar dan terbukti berkesan.
 Dengan melaksanakan pelan cadangan ini, masalah reputasi akademik dan masalah penyelidikan dapat
 diselesaikan. Selain itu, secara logiknya, jikalau sesebuah universiti yang mempunyai penyelidikan dan reputasi
 akademik yang cemerlang, sudah pasti akan dapat melahirkan graduan yang berkualiti. Bukan itu sahaja, malah
 dapat meningkatkan kedudukan universiti di peringkat antarabangsa. Hal ini juga dapat menarik minat negara luar
 untuk berhijrah ke Malaysia kerana kualiti yang ada. Kemudian, sudah semestinya majikan akan yakin untuk
 mengambil graduan tersebut tanpa ragu-ragu walaupun menyambung pelajaran di Malaysia.
 Hasilnya, perkara ini dapat menyakinkan pelajar lepasan Sijil Pelajaran Malaysia (SPM) untuk menyambung
 pelajaran di Malaysia berbanding luar negara.
 Perbelanjaan
 Secara keseluruhannya, sistem yang dilaksanakan ini tidak perlu mengeluarkan perbelanjaan. Hanya memerlukan
 kepakaran dan juga kerjasama bidang research and development bagi memantapkan lagi sistem di Malaysia.
 Seterusnya, perlulah untuk kerajaan mengimplimentasikannya di dalam skop universiti di Malaysia.
 Dengan ini, saya yakin dan percaya, walaupun tidak perlu mengeluarkan duit, namun hasilnya pasti akan
 menunjukkan unjuran positif.

 Ulasan dan Penilaian
 Berdasarkan sumber kajian yang telah dinyatakan di dalam sumber kajian tadi, kami telah mengambil beberapa
 data yang penting untuk dibuat perbandingan di antara negara Malaysia dengan negara-negara yang lain. Juga kami
 mengambil contoh konsep di universiti di luar negara supaya dapat diimplimentasikan dalam skop negara kita.
 Berdasarkan kajian yang telah kami lakukan, kami telah mendapati bahawa dengan melaksanakan perkara yang
 telah saya nyatakan tadi dapat memberikan kesan yang positif terhadap sistem universiti di Malaysia yang akhirnya
 dapat menarik minat pelajar lepasan SPM untuk melanjutkan pelajaran mereka di Malaysia berbanding luar negara.
 Saya bukan sekadar berangan-angan mahupun bercakap di atas angin. Perkara ini dibuktikan oleh seluruh universiti
 yang ada di Amerika Syarikat. Kesannya, semua universiti mereka berada di kedudukan yang tinggi di mata dunia.
 Ambil contoh, Universiti Stanford yang mendapat kedudukan ketujuh dalam QS World Ranking University. Maka,
 kita tidak perlu untuk membuang masa termenung akan kisah lama. Akan tetapi, kita hanya perlu untuk mengambil
 contoh mereka dan dilaksanakan di Malaysia.
 Oleh itu, Kementerian Pengajian Tinggi Malaysia memainkan peranan yang amat penting dalam memastikan
 rancangan ini berjaya supaya dapat melihat kejayaan universiti di Malaysia dalam menarik minat pelajar lepasan
 SPM untuk menyambung pelajaran di Malaysia.

 Kesimpulan
 Penghijrahan pelajar lepasan SPM ke luar negara hendaklah diselesaikan. Sudah tiba masanya untuk kita semua
 memuhasabah diri dan menilai semula kewajaran pelaksanaan sistem universiti di Malaysia. Saya berharap usaha
 ini mampu dilaksanakan demi merealisasikan impian Malaysia sendiri sepertimana yang digariskan dalam Pelan
 Strategik Pengajian Tinggi Malaysia. Janganlah tunggu sehingga nasi sudah menjadi bubur, baru hendak melakukan
 tindakan. Sebaliknya ambillah ibrah daripada peribahasa , sediakan payung sebelum hujan supaya kita dapat
 mengelakkan perkara yang lebih buruk berlaku pada masa akan datang. Saya yakin dengan potensi kerajaan kita
 dalam menjayakan hasrat seorang mahasiswa ini. Semoga impian bukan sekadar mimpi.

Page 27
                        

27 Simposium Mahasiswa Se-Jordan 2015 | SMS
 BIBLIOGRAFI
 1) http://www.bharian.com.my/node/39185- SABTU, 7 MAC 2015
 2) http://www.mohe.gov.my/web_statistik/#luar_negara
 3) http://www.moe.gov.my/v/pelan-strategik-pengajian-tinggi-negara
 4) http://www.moe.gov.my/v/falsafah-pendidikan-kebangsaan
 5) http://www.moe.gov.my/v/Kajian-Semula-Pelan-Strategik-Pengajian-Tinggi-Negara
 6) http://www.universityherald.com/articles/4483/20130910/top-10-world-universities-qs-ranking-2013.htm
 7) http://www.moe.gov.my/v/pelan-strategik-pengajian-tinggi-negara
 8) Pelan Strategik Pengajian Tinggi
 9) Rancangan Malaysia ke-10
 10) Bidang Keberhasilan Utama
 11) Kajian Semula Pelan Strategik Pengajian Tinggi
 12) http://en.wikipedia.org/wiki/Education_in_the_United_States
 13) http://www.topuniversities.com/university-rankings-articles/world-university-rankings/qs-world-university-rankings-methodology
 14) Perangkaan Pendidikan Negara: Sektor Pengajian Tinggi 2013
 15) http://en.wikipedia.org/wiki/Higher_education_in_the_United_States
 16) Indikator Pengajian Tinggi Malaysia
 http://www.bharian.com.my/node/39185
 http://www.moe.gov.my/v/Kajian-Semula-Pelan-Strategik-Pengajian-Tinggi-Negara
 http://www.universityherald.com/articles/4483/20130910/top-10-world-universities-qs-ranking-2013.htm
 http://www.moe.gov.my/v/pelan-strategik-pengajian-tinggi-negara
 http://en.wikipedia.org/wiki/Education_in_the_United_States
 http://www.topuniversities.com/university-rankings-articles/world-university-rankings/qs-world-university-rankings-methodology
 http://en.wikipedia.org/wiki/Higher_education_in_the_United_States

Page 28
                        

28 Simposium Mahasiswa Se-Jordan 2015 | SMS
 UNIVERSITI: PENDIDIKAN ATAU PENYELIDIKAN?
 Abu Huraira An-Najmi Bin Ali2
 Pendahuluan
 Dalam sejarah peradaban manusia, kita melihat pendidikan bergerak dan berkembang seiring dengan tamadun
 manusia. Kewujudan madrasah, sekolah, kolej, maktab dan universiti juga selari dengan keperluan maknawi
 manusia yang dahagakan pembaharuan dan pembelajaran. Walaupun penubuhan sekolah dan madrasah dilihat
 sudah memadai di awal tamadun manusia, namun penubuhan universiti dijangkakan mampu melonjakkan
 paradigma manusia sesuai dengan firman Allah:
 “ نا لقد سان خلق سن في اإلن ويم أح تق ”
 Sesungguhnya Kami telah menciptakan manusia dalam bentuk yang sebaik-baiknya (At-Tin,4)
 Kebaikan demi kebaikan yang telah dikecapi manusia dalam tamadun yang silih berganti belum mampu memenuhi
 keperluan fizikal dan mental makhluk hebat ciptaan Allah ini. Pemerhatian mereka terhadap kejadian alam dan
 kolaborasi sosial yang semakin meningkat menjadikan manusia ingin meneroka lebih jauh. Keinginan ini sudah pasti
 memerlukan satu lagi institusi yang boleh menyediakan keperluan bagi mereka mempelajari dan meluaskan
 penerokaan serta pemerhatian mereka. Justeru tertubuhnya universiti menjadi penanda aras kemajuan hidup yang
 didambakan oleh masyarakat. Namun kewujudan berbagai-bagai jenama universiti berabad lamanya kini telah
 mencetuskan beberapa fenomena yang memerlukan kajian mendalam. Antara fenomena tersebut ialah fenomena
 publish or perish dan fenomena excellency without a soul. Kertas kerja ini akan menyingkap sejauh mana hala tuju
 sesebuah universiti hendak dipacu, ke arah matlamat asalnya iaitu pendidikan atau menumpukan kepada
 penyelidikan semata, ataupun menambah nilai universiti dengan menyertakan aspek penyelidikan secara bersama.
 2 Jurusan Syariah, Universiti Mu’tah

 Definisi Konsep
 Sukar untuk menentukan takrifan mana yang tepat dan mesti diterima. Ini kerana universiti wujud sejak berkurun-
 kurun lampau, yang terawal ialah Al-Azhar (970 sm), diikuti lebih lewat oleh penubuhan universiti-universiti yang
 ternama seperti Bologna, Paris, Oxford dan Cambridge. Universiti selalunya ditakrif menurut fungsi serta
 idealismenya. Bagaimanapun, secara umum, dan sering berlaku, universiti didefinisikan sebagai gedung terbesar
 pelbagai cabang ilmu. Secara asanya peranan universiti meliputi 3 fungsi utama iaitu:
 i. Mengajar
 Sebuah universiti menghebahkan dan memperakui sesuatu pengetahuan sebagai “kebenaran” atau “fakta”. Ini
 melibatkan pengajaran disiplin akademik tahap tinggi, dan seterusnya melibatkan penyebaran maklumat dan
 pengetahuan dan seterusnya membudayakan kemahiran generik yang membawa kepada pengajaran berasaskan
 penyelidikan.
 ii.Menyelidik
 Dalam atmosfera sebuah universiti, kebanaran dan fakta yang telah dipelajari tadi kerapkali akan diikuti oleh
 penyiasatan dan perenungan. Oleh yang demikian, amalan menyelidik dilihat bersampingan dengan fungsi-fungsi
 mengajar dan menyelidik. Ini yang membezakan antara “universiti” dengan institusi pendidikan yang lain. Di sini,
 peranan universiti sebahagiannya adalah untuk membudayakan kegiatan merenung, memikir, mengkaji dan
 membuat perakuan berkenaan pelbagai fenomena dalam pembelajaran dan pengajian.
 iii. Khidmat Masyarakat
 Kegiatan-kegiatan mengajar dan menyelidik sebenarnya bertujuan untuk memberi sumbangan kepada komuniti
 universiti dan juga membantu masyarakat umum mencapai cita-cita dan matlamat mereka.Justeru, universiti
 menjadi gedung ilmu yang digunakan oleh masyarakat.

 Objektif
 Permasalahan yang timbul hari ini mengenai fungsi universiti samada untuk mendidik atau menyelidik sebenarnya
 timbul akibat perdebatan ahli akademik tentang kayu ukur kehebatan dan kecemerlangan sesebuah menara
 gading. Dunia juga sudah mula mempertaruhkan ilmu sebagai satu pencapaian yang boleh dipertandingkan. Oleh
 itu, objektif kertas kerja ini adalah :
 i. Meninjau hala tuju dan kriteria yang perlu ada pada sesebuah universiti samada untuk memberi pendidikan
 atau menjalankan penyelidikan.
 ii. Mengkaji keupayaan universiti dalam menggabungkan kedua-dua unsur pendidikan dan penyelidikan bagi
 melahirkan manusia soleh, berwatak dan berorientasikan global.
 Teori-teori pendidikan
 Terdapat begitu banyak teori-teori pendidikan yang dikemukakan oleh para sarjana dalam dunia akademik hari ini.
 Walaubagaimanapun, kertas kerja ini hanya ingin memberi fokus kepada dua teori yang dipelopori oleh dua tokoh
 terkenal iaitu al Ghazali dan Ibnu Sina.
 Menurut Ibnu Sina,pendidikan harus ditumpukan pada perkembangan seluruh potensi yang dimiliki seseorang
 daripada sudut fizikal, intelektual dan moral. Selain itu,pendidikan juga sepatutnya menyediakan seseorang agar
 dapat hidup bermasyarakat dan dalam masa yang sama dapat memenuhi keperluan masyarakat sesuai
 kemampuan dan kebolehannya.
 Berdasarkan teori Ibnu Sina, kebanyakan universiti hari ini dilihat telah menjalankan tanggungjawabnya
 menyediakan insan yang seimbang jasmani dan inteleknya walaupun aspek moral atau kerohanian tidak dapat
 dipastikan kesahihannya. Ini bermakna dalam ruang lingkup pendidikan universiti telah berjaya melaksanakan
 fungsinya yang utama iaitu pendidikan. Lihat sahaja realiti yang berlaku di Malaysia bahkan di Jordan sekalipun.
 Mahasiswa sentiasa dihalakan kepada pembelajaran dalam kelas, menghabiskan sukatan atau muqarrar dirasiy
 tahunan, menjawab soalan peperiksaan dan seterusnya berjaya menamatkan pelajaran.

 Al Ghazali pula menyatakan “…pendidikan itu mirip seperti pekerjaan seorang petani yang menyiangi duri dan
 rerumput agar tanamannya dapat tumbuh dan berkembang dengan baik”. M. Jawwad Ridla (2002: 200). Sesuai
 dengan ketokohannya sebagai seorang ahli sufi dan falsafah tersohor, beliau telah menyimpulkan bahawa
 pendidikan adalah proses memanusiakan manusia, bermula dari kejadiannya hingga ke akhir hayatnya,melalui
 pelbagai ilmu pengetahuan yang disampaikan dalam bentuk pengajaran secara bertahap. Sudah tentulah al Ghazali
 mensasarkan kemuncak kejayaan pendidikan ini ialah melahirkan insan berakhlak mahmudah selari dengan sabda
 Rasulullah S.A.W:
 "إنما بعثت ألتمم مكارم األخالق "
 Sesungguhnya aku diutuskan untuk menyempurnakan akhlak yang mulia (HR Bukhari)
 Tidak keterlaluan jika teori al Ghazali memberikan tafsiran yang sangat sinikal. Sungguhpun seorang pelajar dapat
 menyempurnakan pengajian universitinya dengan baik, namun jika jiwa, sahsiah dan peribadinya tidak turut
 berkembang baik maka manusia itu belum sampai ke tahap memperoleh ilmu pendidikan. Berjayakan sistem
 pendidikan universiti melahirkan insan dambaan al Ghazali?
 Sayugia diingatkan prestasi kecemerlangan universiti mutakhir ini diukur daripada sudut kualiti pengajian dan
 pendidikan yang diberikan kepada para pelajar. Misalnya, Quacquarelli Symonds, sebuah syarikat pendidikan dan
 pengajian luar yang berpusat di London, mengambil inisiatif untuk mengkaji dan membuat perbandingan prestasi
 kecemerlangan universiti-universiti di seluruh dunia dengan berpandukan beberapa kriteria berikut:
 a) prestasi akademik
 b) respon syarikat-syarikat terhadap para graduan
 c) nisbah bilangan tenaga pengajar kepada bilangan pelajar.
 d) reputasi akademik iaitu sebanyak 40 peratus.
 Ukuran-ukuran ini jelas menunjukkan konsep pendidikan telah berjalan dengan jayanya di institusi yang bernama
 universiti. Walaupun begitu, pendidikan yang diterapkan lebih berupa akademik bertujuan menggapai dunia dan
 bintangnya. Dalam konteks ini Abdullah Nasih Ulwan telah mencadangkan satu metod pendidikan berbentuk
 spiritual yang dapat membentuk iman, taqwa dan rohani yang sihat.

 Penyelidikan dan jenisnya
 Penyelidikan merupakan kegiatan ilmiah dalam rangka merungkai sesuatu permasalahan. Fungsi penyelidikan ialah
 mencari jawaban terhadap permasalahan dan memberikan alternatif bagi kemungkinan-kemungkinan yang ada.
 Tegasnya penyelidikan merupakan usaha mencari fakta atau kebenaran mengenai sesuatu perkara dan
 menguruskannya secara saintifik dan sistematik. Penyelidikan terbahagi kepada beberapa kategori iaitu:
 a) Penyelidikan Asas (Basic Research)
 Penyelidikan jenis ini bertujuan untuk menjana pengetahuan asas dan kefahaman teori mengenai manusia dan
 proses semulajadi yang lain Menambah pengetahuan kepada yang sedia ada dalam disiplin tersebut. Contohnya
 ialah seperti menjalankan ekeperimen berkait satu topic pembelajaran dalam setting makmal.
 b) Penyelidikan Gunaan (Applied Research)
 Penyelidikan jenis ini difokuskan untuk menjawab persoalan sebenar dunia, soalan praktikal untuk
 memberi penyelesaian segera. Contohnya penyelidikan yang dijalankan oleh pengkaji di Jepun mengenai
 bentuk mukabumi dan struktur tanah bagi menyediakan alternatif menghadapi gempa bumi.
 c) Penyelidikan Pembangunan (R&D)
 Proses menyelidik keperluan pengguna, kemudian membina produk yang akan direkabentuk untuk memenuhi
 keperluan tersebut. Tujuan R&D dalam pendidikan bukan untuk mebina teori tetapi membina produk yang
 berkesan untuk diguna pakai
 Secara umumnya universiti-universiti dunia turut menilai kecemerlangannya dari kaca mata penyelidikan.
 Kecemerlangan majoritinya diambil kira melalui jumlah kajian dan penyelidikan yang dilaksanakan oleh sesebuah
 akademia. Contoh yang boleh kita lihat ialah indikator yang telah digunakan oleh Times Higher Education,sebuah
 majalah pendidikan di United Kingdom dalam menilai kecemerlangan sesebuah universiti dengan meletakkan
 citation impact atau ‘impak rujukan’ sebagai kriteria utama. Impak rujukan ialah ukuran kekerapan penyelidikan
 dan kajian tertentu sesebuah universiti menjadi rujukan dan sebutan oleh para ilmuwan dan ahli akademik di
 tempat-tempat yang lain. Dalam erti kata lain,ia suatu ukuran kepada betapa kajian tersebut telah memberi kesan
 pada dunia.

 Kepentingan Penyelidikan Kepada Pendidikan
 Penyelidikan ialah suatu konsep yang sangat penting dalam dunia pendidikan.Tetapi bukan semua para pengkaji,
 pengurus dan penggubal dasar betul-betul memahami dan mengaplikasikannya dengan metod yang betul.
 Sebenarnya penyelidikan ialah suatu bidang yang sangat perlu dihormati kedudukannya. Saya tertarik dengan
 pandangan Prof Christopher Kit Field dari Universiti Birmingham,UK tentang kepentingan penyelidikan dalam dunia
 pendidikan iaitu:
 1. Apakah yang akan menjadi dasar kepada pembelajaran dan pengajaran jika tiada kerja-kerja penyelidikan? Jika
 pendidikan tidak didasari oleh penyelidikan dan bukti-bukti, pendidikan tersebut dikhuatiri akan tergolong sebagai
 salah satu konsep samada bersifat dogma, teori, ideologi dan prejudis.
 Kalau kita menyingkap kembali sejarah kecemerlangan tamadun Islam Andalusia Sepanyol, bagaimana Raja Inggeris
 King George II pernah mengutus surat kepada Khalifah Hisham III (Kerajaan Umayyah Sepanyol), Antara lain
 maksud surat itu memberitahu tentang keinginan bangsa Eropah yang di kelilingi kebodohan dan kejahilan waktu
 itu untuk menimba ilmu di Andalusia. Kejayaan dunia Islam mengakaji dan meneroka ilmu serta merealisasikannya
 dalam bentuk gunaan telah membuka mata Eropah. Inilah hadiah peradaban yang paling besar Islam kepada Barat
 yang kini dinafikan oleh mereka. Mereka bangkit di atas pundak kemajuan ilmu pengetahuan yang asalnya
 merupakan kajian dan penyelidikan kaum Muslimin.
 Kita sudah sedia maklum betapa tamadun Islam suatu ketika dahulu pernah bangkit menjadi kuasa besar dunia
 lantaran kemajuan dan kehebatan yang dikecapi dalam pelbagai cabang ilmu. Kejayaan tersebut sudah tentu tidak
 dapat dirasai jika masyarakat Islam pada ketika itu tidak didasari dengan sistem pendidikan yang hebat serta
 mampu melahirkan banyak alim ulama’ bukan sahaja dalam bidang agama, malah dalam bidang sains, matematik,
 sejarah dan sebagainya. Tentu juga bidang-bidang tersebut berkembang pesat serta banyak teori-teori baru yang
 dijumpai kerana hasil penyelidikan yang dijalankan oleh para ilmuwan tersebut.

 Fenomena Pengajian Tinggi di Barat dan Negara-Negara Maju
 FENOMENA ‘PUBLISH OR PERISH’.
 Berikut ialah beberapa fakta mengenai fenomena ini :
 7.1.1 Frasa ini telah digunakan untuk menerangkan tekanan yang dialami oleh golongan akademik di kolej dan
 universiti di negara-negara Barat terutamanya Amerika Syarikat untuk sentiasa memastikan kerja-kerja ilmiah
 dan kajian-kajian dilaksanakan dan diterbitkan secara berterusan.
 7.1.2 Jika mereka gagal berbuat demikian, karier mereka akan tergugat dan mereka akan disekat daripada
 menyambung pengajian mereka ke peringkat yang lebih tinggi.
 7.1.3 Kekerapan penerbitan kajian-kajian ilmiah dilihat sangat signifikan untuk membuktikan kecemerlangan
 sesebuah akademia di Barat. Kajian-kajian ilmiah yang berjaya diterbitkan akan meyakinkan syarikat-syarikat
 untuk terus melaburkan wang dalam kerja-kerja penyelidikan tersebut sehingga ia mencapai matlamatnya.
 FENOMENA ‘EXCELLENCY WITHOUT A SOUL’
 7.2.1 Terma ini secara literalnya bermaksud kecemerlangan tanpa ruh atau dengan erti kata lain tiada penghayatan
 dan kesempurnaan dalam pelajaran.
 7.2.2 Kurikulum pelajaran tidak ditunjangi input-input intelektual sebenar yang sangat diperlukan oleh para
 mahasiswa. Sebaliknya, kurikulum yang ditetapkan hanyalah seperti prasyarat kepada lengkapnya sistem
 pembelajaran. Lewis mengumpamakan sistem pelajaran tersebut seperti sebuah restoran mewah. Tetapi
 kebanyakan menunya hanyalah makanan dan manisan yang mudah disediakan oleh tukang masak.
 7.2.3 Subjek-subjek seperti Sejarah, Sastera dan Pendidikan Moral yang dilihat sangat penting kepada para pelajar
 tidak mendapat permintaan yang tinggi.
 7.2.4 Universiti Harvard hampir tidak memberikan perhatian langsung kepada kualiti pengajaran oleh pensyarah di
 dalam dewan kuliah dan impaknya, kebanyakan para pensyarah lebih mementingkan kualiti dan kekerapan
 kajian yang dibuat oleh mereka. Maka jadilah didikan dan pengajaran yang diberikan oleh para pensyarah
 kepada para pelajar seperti makanan ayam yang ditabur-tabur ke atas tanah, tanpa mengambil peduli
 makanan tersebut dimakan ayam ataupun tidak.

 Realiti Pengajian Tinggi di Malaysia
 Institut Pendidikan Tinggi di Malaysia berperanan dalam mencerminkan tahap pencapaian negara daam melahirkan
 insan yang kamil daripada segenap aspek dan mampu bersaing di peringkat global. Umumnya Malaysia
 mempunyai:
 a) 20 buah universiti awam
 b) 70 buah universiti swasta
 c) 34 buah universiti swasta
 d) 91 buah kolej komuniti
 e) 410 buah kolej swasta
 f) 33 buah politeknik
 g) 14 buah Pusat Kecemerlangan Institusi Pengajian Tinggi (HICoE).
 Berdasarkan QS World Ranking 2014 Malaya, Universiti Kebangsaan Malaysia dan Universiti Teknologi Malaysia
 telah tersenarai dalam 300 universiti terbaik dan 18 IPTA dan IPTS di Malaysia telah tersenarai antara 300 universiti
 terbaik di peringkat Asia. Malangnya, tiada satu pun universiti di Malaysia yang tersenarai dalam Times Higher
 Education World Ranking.
 Walaupun ada pihak yang berpendapat bahawa kebanyakan ranking yang dibuat sekarang tidak seharusnya
 menjadi kayu ukur kerana kebanyakannya tidak mengambil kira aspek-aspek seperti keupayaan untuk membantu
 para pelajar yang kurang bernasib baik, program-program kemasyarakatan dan sebagainya, kita tidak boleh sesekali
 terlepas pandang kayu ukur yang digunakan oleh negara-negara maju yang lain seperti US, UK, Jepun, German dan
 sebagainya dalam menilai prestasi sesebuah universiti iaitu jumlah kajian dan penyelidikan yang dibuat serta
 kesannya kepada masyarakat, kolaborasi antara syarikat dan universiti dan kolaborasi antarabangsa. Dengan erti
 kata lain, dalam usaha sesebuah universiti berusaha meningkatkan kualiti pendidikan dan pembelajaran, ia juga
 seharusnya mengambil langkah proaktif dalam melaksanakan penyelidikan yang bukan sahaja akan mencetus
 kemajuan dalam pelbagai bidang malah akan menjadi penyelesai kepada masalah-masalah yang timbul dalam
 pendidikan sendiri.

Page 36
                        

36 Simposium Mahasiswa Se-Jordan 2015 | SMS
 Kala universiti di Malaysia semakin corot dalam QS University Ranking 2013, kita masih gagal meletakkan universiti
 kita sebagai hab menjana keilmuan baharu yang bukan sekadar mengulang-ulang pengetahuan berpuluh tahun
 dahulu. Lebih parah, kita sendiri tidak mengambil tindakan yang bersifat konkrit terhadap kedudukan IPT kita yang
 semakin merudum di persada dunia. Kita juga masih belum boleh mentakrifkan pendidikan tinggi di Malaysia
 sebagai pendidikan yang bersifat terbuka apatah lagi bertaraf global. Lebih mendukacitakan apabila kita telah
 mendapat berita baru-baru ini bahawa terdapat sesetengah universiti di Malaysia yang seolah-seolah ingin meniru
 fenomena-fenomena pengajian tinggi yang berlaku di Barat.
 Tambah perit lagi, tiada universiti Malaysia tersenarai dalam 400 terbaik Ranking Universiti Dunia THE untuk 2014,
 sementara Ranking Akademik Universiti Dunia dikeluarkan Universiti Jiao Tung Shanghai meletakkan UM di
 lingkungan 301-400 tahun lalu. Melihat kepada pencapaian rendah itu, beberapa universiti awam Malaysia
 mewajibkan kuota penerbitan untuk memperoleh markah kredit dan dianggap sebagai kenaikan. Sangat
 menyedihkan, apabila wujud golongan pensyarah yang sanggup membayar penerbit semata-mata supaya jurnal
 kajiannya diterbitkan untuk maksud tersebut. Setiausaha Move (Gerakan Akademik Malaysia) Profesor Madya Rosli
 Mahat membuat perumpamaan mudah dengan mengatakan “apa yang berlaku sepatutnya ialah jadi kaya dan beli
 Mercedes, tatapi kita beli Mercedes untuk nampak kaya”.
 Penutup
 Pelbagai permasalahan timbul dalam dunia pendidikan mutakhir ini kerana kegagalan kita untuk memahami erti
 sebenar sebuah pendidikan dan penyelidikan serta bagaimana untuk mengadaptasinya dengan keadaan dan situasi
 kita di Malaysia khususnya. Kita akui bahawa Malaysia mempunyai tertibnya yang tersendiri dalam usaha untuk
 membina sebuah sistem pendidikan yang universal namun kita juga tidak boleh berperangai seperti katak di bawah
 tempurung dengan tidak mengambil endah akan perkembangan dan kemajuan yang telah dikecapi oleh negara-
 negara lain dalam dunia pendidikan. Kita ingin melahirkan mahasiswa dengan pendidikan bertaraf dunia ini. Adakah
 ia diukur berdasarkan tahap kesusahan soalan-soalan peperiksaan? Adakah ia bermaksud pertambahan bilangan
 masa kuliah dan pembelajaran?
 Dr.Yong Zhao, Pengarah Kuliah Pengajian dan Pendidikan Global di Universiti Oregon, AS telah menggariskan 2
 kriteria utama sebuah sistem pendidikan yang bertaraf global dalam sebuah bukunya yang berjudul World Class
 Learners:Educating Creative and Entrepreneurial Students.

 1) Para pelajar didedahkan dengan kaedah pembelajaran yang tulen dan sebenar atau juga dikenali sebagai
 authentic learning.Kaedah ini mampu menjadikan para pelajar menyelesaikan masalah-masalah yang berkait
 dengan teori yang dipelajari di dalam kelas di dunia sebenar .
 2) Para pelajar didedahkan dengan proses pembelajaran yang bersistem dan efektif. Sistem pendidikan tersebut
 mestilah berorientasikan sudut pandang global. Antaranya ialah menjalinkan hubungan dengan institusi-institusi
 pelajaran luar negara,mendidik para pelajar bagaimana berinteraksi dengan isu-isu semasa tempatan dan
 global,mendidik para pelajar untuk mengadaptasikan diri dalam pelbagai situasi dan keadaan apabila berada di luar
 negara dan berkomunikasi dengan warga luar dan lain-lain lagi.
 Realitinya, tiada universiti di atas muka bumi ini yang hanya menjalankan pendidikan sahaja atau penyelidikan
 semata. Meskipun wujudnya research university atau universiti penyelidikan, ia hanyalah merupakan suatu terma
 yang digunakan untuk menunjukkan pengkhususan sesebuah universiti dalam bahagian penyelidikan tertentu
 tetapi dalam masa yang sama aktif mendidik para pelapis yang akan meneruskan kajian tersebut. Apapun sebagai
 umat Islam, kita perlu menjunjung sistem pendidikan yang bertunjangkan al Quran dan al Sunnah. Objektifnya
 adalah untuk melahirkan khalifah terdidik deen dan dunianya, berupaya menyelidik dan meneroka, serta mampu
 berinteraksi dengan Rabbnya, dengan alam, dengan persekitaran dan manusia di sekelilingnya.
 ض خالئف جعلكم الذي وهو ضكم ورفع األر ق بع فو ض لوكم درجات بع ه ال عقاب سريع ربك إن آتاكم ما في ليب حيم لغفور وإن ر
 Dan Dialah yang menjadikan kamu khalifah-khalifah di muka bumi dan Dia meninggikan sebahagian kamu
 atas sebahagian yang lain beberapa darjat untuk mengujimu tentang apa yang diberi-Nya kepada
 kamu.Sesungguhnya Tuhanmu amat cepat siksaan-Nya dan sesungguhnya Dia Maha Pengampun lagi
 Maha Penyayang ( Al-An'am: 165)
 http://quran-terjemah.org/al-an-am/165.html

 UNIVERSITI : PENDIDIKAN ATAU PENYELIDIKAN?
 Muhammad Jamilullail Masuri3
 Pengenalan Pendidikan
 Sejarah perkembangan pendidikan di Alam Melayu sebelum kemasukan Islam bermula dengan sistem pendidikan
 secara tidak formal. Pada awalnya, masyarakat Melayu pada ketika itu lebih menekankan konsep pendidikan yang
 menjurus kepada keperluan kehidupan. Ilmu diturunkan melalui proses pengalaman seperti kerja-kerja
 pertukangan dan pertanian. Anak lelaki akan mempelajari dengan cara mengikut orang tua dan ilmu akan
 diperolehi secara tidak langsung. Manakala anak perempuan pula akan diasuh di rumah dengan kerja-kerja
 berasaskan kepada pembentukan peribadi seperti bersopan, lemah-lembut serta persediaan sebagai seorang suri
 rumah dan ibu. Mereka diasuh dengan pendidikan memasak, mengemas rumah dan kerja-kerja kraf tangan. Tidak
 ketinggalan juga seni mempertahankan diri seperti seni Silat Gayong sebagai contoh turut diajar kepada setiap anak
 Melayu kerana ianya adalah warisan turun-temurun bagi bangsa Melayu.
 Setelah kemasukan Islam ke Tanah Melayu, sistem pendidikan berkembang dengan wujudnya sistem pembelajaran
 secara pondok. Sistem pondok ialah sebuah sistem pembelajaran yang lebih menekankan kepada ilmu-ilmu agama
 seperti ilmu tauhid, fikah, tajwid dan Bahasa Arab secara mendalam. Ianya berasaskan kepada dua sumber utama
 dalam agama Islam, iaitu Quran dan Hadis. Sistem pondok ini juga telah menimbulkan kesedaran dalam kalangan
 masyarakat Melayu dengan melibatkan semua golongan tidak kira lelaki mahupun wanita, rakyat biasa mahupun
 bangsawan, bermula dari kanak-kanak, remaja, dewasa sehinggalah kepada warga tua. Sistem pendidikan pondok
 ini juga sangat cepat dan pesat berkembang dalam alam Tanah Melayu dan nusantara ekoran mendapat sokongan
 yang sangat padu dari pihak penguasa iaitu sultan yang memerintah pada waktu itu. Buktinya, Sultan Mansur dan
 Sultan Alauddin membuka pengajian secara pondok ini di istana Melaka pada era pemerintahan masing-masing.
 3 Jurusan Fiqh dan Usulnya, Universiti Jordan

 Seterusnya, sistem madrasah juga menjadi antara sistem pendidikan yang terpenting sebelum kedatangan penjajah
 British ke Tanah Melayu. Madrasah merupakan pusat pengajian yang mempunyai asas yang sama seperti sistem
 pondok ditambah dengan menyediakan asas keperluan kepada pelajar-pelajarnya untuk pembelajaran di peringkat
 pengajian tinggi. Ianya ditubuhkan oleh golongan graduan lepasan pusat pengajian tinggi di negara-negara Timur
 Tengah. Kebiasaannya, pelajar-pelajar lepasan dari madrasah ini akan melanjutkan pengajian ke pusat-pusat
 pengajian Timur Tengah seperti Universiti Al-Azhar, Mesir, atau Masjidil Haram, Mekah. Dalam bahasa mudahnya
 sistem madrasah disebut sebagai sekolah agama moden.
 Di zaman penjajahan British ke atas Tanah Melayu, penjajah telah melakukan banyak perubahan pada sistem
 pendidikan ketika itu. Selari dengan dasar pemerintahan British di Tanah Melayu pada ketika itu ialah ‘pecah dan
 perintah’, maka tertubuhlah empat buah sistem pendidikan selain sistem yang sedia ada. Empat buah sistem
 persekolahan tersebut ialah Sekolah Vernakular Melayu, Sekolah Vernakular Tamil, Sekolah Vernakular Cina dan
 Sekolah Inggeris. Sistem sekolah-sekolah vernakular ini bermakna sekolah yang menggunakan bahasa ibunda
 bangsa masing-masing sebagai bahasa pengantar dalam pengajaran dan pembelajaran. Di samping dasar yang
 dibawa oleh British, sikap perkauman dan kedaerahan yang diwarisi oleh setiap kaum juga mendorong kepada
 tertubuhnya sekolah-sekolah vernakular tersebut. Di tambah pula dengan ketiadaan dasar utama untuk menjadi
 rujukan semua sekolah di Tanah Melayu pada ketika itu.
 Pascakemerdekaan, pihak British telah menasihatkan kepada pihak pemerintah supaya mewujudkan satu sistem
 pendidikan yang menyatukan semua sistem yang dilaksanakan sebelum kemerdekaan. Ini disebabkan sistem
 sekolah-sekolah vernakular yang telah pihak British tubuhkan ternyata tidak dapat menyatukan dan
 mengharmonikan semua kaum yang wujud di Tanah Melayu pada ketika itu. Sebelum kemerdekaan, banyak
 laporan yang dicadangkan kearah mewujudkan sebuah sistem pendidikan yang menyeluruh dan mencakupi segala
 keperluan setiap kaum di Tanah Melayu. Laporan Barnes, Laporan Fenn-Wu, dan Ordinan Pelajaran merupakan
 antara cadangan-cadangan yang diusulkan dalam mewujudkan sistem pendidikan yang menjamin perpaduan kaum.
 Setelah dibincangkan dan dibahaskan, sebuah Jawatankuasa Pelajaran 1956 yang diketuai oleh Tun Abdul Razak
 telah ditubuhkan dan menghasilkan Penyata Razak. Penyata Razak telah diterima oleh Majlis Perundangan
 Persekutuan dan disahkan oleh Ordinan Pelajaran Tahunan 1957. Penyata Razak inilah yang digunakan sehingga
 hari ini dengan penambahbaikan terhadapnya mengikut keperluan semasa.

 Sejarah Penubuhan Universiti
 Sejarah perkembangan universiti di Malaysia bermula setahun selepas kemerdekaan negara, dengan penubuhan
 cawangan University of Malaya, Singapura di Kuala Lumpur pada tahun 1958. Ini diikuti oleh penubuhan USM pada
 tahun 1969, UKM pada tahun 1970 dan seterusnya universiti-universiti awam lainnya. Kini, negara memiliki
 sejumlah 20 buah IPTA. Pada amnya, IPTA yang diwujudkan mempunyai tujahan disiplin yang tersendiri, tetapi
 berteraskan kepada sifat kepelbagaian disiplin ilmu yang jelas dan hampir seimbang di antara IPTA.
 Pada tahun 1996, Kerajaan Malaysia telah memperkenal dan menguatkuasakan Akta 555 (Akta Pengajian Tinggi
 Swasta) dan Akta 556 (Akta Lembaga Akreditasi Negara). Melalui kedua-dua akta tersebut, Institut Pengajian Tinggi
 Swasta (IPTS) telah mendapat pengiktirafan formal. Akta itu diletakkan di bawah Menteri Pendidikan sebagai pihak
 berkuasa Akta. Berikutan dengannya, tertubuhlah beberapa universiti dan kolej universiti swasta sebagai
 pelengkap kepada kewujudan IPTA dalam usaha Malaysia ingin menjadi hub kecemerlangan pendidikan tinggi
 serantau.
 Sebelum ini, penubuhan universiti awam yang boleh mengeluarkan diploma dan ijazah bernaung di bawah Akta
 Universiti dan Kolej Universiti 1971 (Akta 30), manakala pada universiti swasta tertakluk kepada Akta 555 dan Akta
 556.
 Penubuhan sebuah Kementerian baru iaitu Kementerian Pengajian Tinggi Malaysia (KPTM) pada tahun 2004 adalah
 keputusan yang signifikan melibatkan perubahan struktural yang penting dalam merealisasikan wawasan
 pendidikan tinggi negara. Tanggungjawab KPTM amat besar sebagai pemimpin tadbir-urus, penguatkuasa
 peraturan dan dasar-dasar, pemudah cara, pemantau pelaksanaan, menilai pencapaian, dan memberi sokongan
 serta bantuan sewajarnya tanpa mengehadkan kebebasan, mengekang kreativiti dan membantutkan inovasi atau
 produktiviti IPT itu sendiri. Namun, pada tahun 2013 Dato’ Seri Mohd Najib telahpun memansuhkannya dan
 disatuakn di bawah Kementerin Pendidikan Malaysia (KPM).
 Sehingga kini, walaupun terdapat beberapa Kementerian lain yang mengendalikan institusi pengajian tinggi seperti
 Kementerian Usahawan dan Kementerian Sumber Manusia, tetapi umumnya institusi pelaksana bernaung di bawah
 Akta IPTS. Antara contohnya termasuklah institusi seperti Kolej Profesional Mara dan beberapa kolej mengendali
 program MLVK yang didaftar di bawah Akta IPTS.

 Pengenalan Penyelidikan
 Menjalankan penyelidikan bermaksud mencari maklumat lebih lanjut mengenai sesuatu perkara, menyelami lebih
 lanjut, menjalankan kajian menyeluruh atau menyiasat dengan lebih mendalam. Namun setiap orang ada pendapat
 yang berbeza dan mempunyai pelbagai definasinya yang tersendiri. Antaranya ialah:
 Penyelidikan di definasikan sebagai penyiasatan yang penuh berhati-hati, mendalam, secara bijak dan meluas
 mengenai sesuatu perkara atau subjek spesifik, dengan bertujuan meningkatkan dan meluaskan ilmu
 pengetahuan manusia sejagat. (Manheim, 1977, ms 4)
 Penyelidikan adalah aktiviti penyelesaian masalah yang membawa kepada pengetahuan dan penemuan baru
 dengan mengunakan kaedah mengenalpasti dan persoalan yang sedang digunapakai oleh sarjana-sarjana di
 dalam bidang tersebut. (Helmstadter, 1970, ms 5)
 Penyelidikan adalah suatu penyiasatan atau ujikaji yang bertujuan menemukan dan mengintrepretasikan
 fakta-fakta, mengulang semula teori yang diterima didalam penemuan baru atau amalan penggunaan teori
 atau undang undang dan peraturan baru atau yang digunapakai semula. (Woolf, 1975 ms 984)
 Penyelidikan adalah persoalan berhati-hati atau pengujian bertujuan mendapatkan atau menemukan
 maklumat atau perhubungan dan mengembangkan dan mengesahkan pengetahuan tersedia (Rummel dan
 Ballaine – Research and Methodology in Business)
 Penyelidikan atau kajian mempunyai beberapa jenis.pembahagian. Berikut merupakan jenis pembahagian kepada
 penyelidikan ;
 1. Sejarah (Historical) : Membina semula perkara yang selepas secara sistematik dengan mengumpul, menilai,
 mengesah dan sintesiskan fakta bagi menemukan rumusan yang dipertahankan.
 Contoh: Kajian Asal-Usul Agama Islam di Malaysia.
 2. Petikan (Descriptive) : Menerangkan populasi atau kehendak minat secara sistematik dan tepat.
 Contoh : Kajian dan definisi keatas bilangan jawatan didalam Jabatan Perkhidmatan Awam atau kajian ke atas
 petani-petani Malaysia.
 3. Kajian Tindakan : Membentuk kaedah baru dan jalan menyelesaikan masalah dengan aplikasi terus dengan
 kehendak dunia pekerjaan menghubung terus keadaan sebenar dengan perubahan orgnisasi menyediakan
 rangkakerja teratur bagi menyelesaikan masalah fleksibel dan digunapakai pengstrukturan semula dengan
 insuran.

 4. Kajian Tinjauan (Exploratory) : Mengkaji sesuatu masalah, fenomena atau hal baru dalam aturan bertujuan
 mengetahui, menganalisa atau memperakui masalah, fenomena atau hal yang dikaji. Dijalankan bagi
 membolehkan kajian dijalankan atau dijalankan kemudiannya.
 Contoh : Kajian pengesanan awal.
 5. Kajian Hubungan (Casual Relationship) : Kajian ini mencuba untuk menwujudkan hubungkait pembolehubah.
 Kajian ini bermaksud sesuatu perkara atau hal adalah factor penyebab atau penentu kepada hasilan perkara
 atau hal yang dikaji.
 Contoh : Hubungkait diantara program latihan dengan produktiviti.
 6. Kajian Eksperimen : Kajian ini adalah untuk membuktikan atau memastikan sesuatu keputusan melalui ujian
 yang dijalankan mengikut sesuatu prosedur atau kaedah sebelum sesuatu rumusan di nyatakan.

 Apakah Keutamaan Universiti?
 Pada asasnya, setiap universiti ditubuhkan untuk menyebarluaskan ilmu dan pendidikan di peringkat tertinggi dan
 mendalam. Akan tetapi, sebagaimana yang telah disebut bahawa setiap universiti yang ditubuhkan mempunyai
 matlamat dan tujahan disiplin yang tersendiri. Maka, pelaksanaan kepada sistem untuk sesebuah universiti juga
 berbeza berdasarkan matlamat dan tujahan masing-masing. Sebagai contoh, Universiti Kebangsaan Malaysia (UKM)
 ditubuhkan atas dasar mengukuhkan pengguanaan Bahasa Melayu sebagai bahasa kebangsaan dan bahasa ilmu.
 Universiti Sains Islam Malaysia (USIM) pula ditubuhkan dengan matlamat untuk memartabatkan pendidikan Islam
 serta membawanya dalam arus perdana pendidikan negara di samping menekankan penggunaan teknologi
 maklumat dalam sistem pengajaran dan penyelidikannya. Universiti Pendidikan Sultan Idris (UPSI) pula didirikan
 atas tujuan untuk melatih guru-guru untuk sekolah-sekolah Melayu. Kesimpulannya, setiap IPT yang ditubuhkan
 berdiri atas dasar tertentu yang ingin dicapai melalui graduan lepasan universiti masing-masing.
 Namun begitu, ianya tidak menafikan keperluan sesebuah universiti itu kepada bidang penyelidikan. Dalam
 menetapkan sesuatu dasar dan matlamat kepada penubuhan sesebuah universiti itu sendiri, ia memerlukan kepada
 sebuah kajian dan penyelidikan terhadap keperluan semasa dan kelompongan yang perlu ditampal. Maka
 bagaimana mungkin jika sesebuah IPTA hanya sekadar mengutamakan pendidikan tanpa melihat kepada keperluan
 terhadap penyelidikan?
 Selalu kita menginginkan IPTA kita menduduki tempat yang teratas di peringkat antarabangsa dan mampu
 menyaingi IPT di negara-negara maju. Tetapi, perkata yang selalu kita dengar, pastinya IPT di negara-negara maju
 lebih baik kedudukan mereka di peringkat antarabangsa berbanding IPT di Malaysia. Pernahkah kita tertanya
 mengapa? Sedangkan saban tahun kita selalu mendengar dan dibentangkan dengan berbagai dasar dan pelan
 pembangunan pendidikan tinggi. Namun, natijahnya sama, iaitu kita tetap tidak mampu menyaingi IPT di negara-
 negara maju yang lain.
 Berdasarkan pemerhatian penulis, merujuk kepada beberapa laman sesawang yang menyenaraikan kedudukan
 universiti-universiti di peringkat antarabangsa, terdapat beberapa ciri-ciri yang dinilai dalam menentukan
 kedudukan universiti-universiti tersebut. Antara ciri-ciri yang biasanya dinilai oleh para penilai dan pemerhati
 dalam menentukan kedudukan IPT di seluruh dunia adalah ;
 Penyelidikan – 40 peratus.
 Pengajaran/Akademik – 40 peratus.
 Pekerjaan – 10 peratus.
 Tinjauan antarabangsa – 10 peratus.

 Melihat kepada pembahagian ciri-ciri penilaian yang dibuat, penyelidikan merupakan aspek yang terpenting dalam
 menentukan kedudukan sesebuah unversiti di peringkat antarabangsa, seiring dengan aspek akademik atau
 pendidikan. Hal ini menunjukkan bahawa keperluan IPT terhadap sektor kajian dan penyelidikan amatlah tinggi di
 samping sektor akademik dan pendidikan juga tidak dilupakan kerana keduanya adalah asas kepada penubuhan
 universiti sebagai pusat pengajian dan pendidikan peringkat tertinggi. Sektor penyelidikan didirikan seiring dengan
 sektor akademik dalam menentukan reputasi sesebuah IPT adalah kerana akademik merupakan perolehan (input)
 manakala kajian dan penyelidikan pula merupakan pengeluaran (output). Dalam bahasa mudahnya, akademik dan
 pendidikan adalah ilmu manakala kajian dan penyelidikan adalah amal. Bukankah ilmu itu diperolehi dengan tujuan
 untuk diamalkan?

 Kesimpulan Dan Cadangan
 Pendidikan dan penyelidikan merupakan dua sektor utama yang perlu dibawa seiring oleh setiap IPT yang wujud
 dalam negara jika ingin merujuk kepada IPT di negara-negara maju. Tidak dinafikan bahawa wujud juga IPT yang
 menjalankan penyelidikan. Namun, hanya beberapa buah sahaja yang menjalankan penyelidikan tersebut.
 Begitupun, hasilnya boleh dikatakan tidak menjadi rujukan oleh mana-mana syarikat mahupun agensi-agensi yang
 berkaitan. Ini disebabkan beberapa perkara ;
 Kurang tenaga yang mahir berkaitan bidang dalam penyelidikan.
 Kurang tenaga kerja dalam melaksanakan penyelidikan.
 Kurang mendapat suntikan dana dalam menjalankan penyelidikan.
 Tiada dorongan dan sokongan dari pihak pemerintah terhadap sektor penyelidikan itu sendiri.
 Berdasarkan kelemahan yang wujud, perkara-perkara berikut dicadangkan kepada pihak pemerintah untuk
 melonjakkan dan merancakkan sektor penyelidikan ;
 Menjemput tenaga-tenaga pakar dari luar negara khsusnya dalam bidang yang sedia ada seperti perundangan
 supaya dapat memperbaiki kelemahan yang ada.
 Menggalakkan mahasiswa dan mahasiswi dalam menjalankan penyelidikan seperti mewujudkan kempen-
 kempen kesedaran terhadap keperluan penyelidikan dalam kalangan mahasiswa.
 Memberi suntikan dana berdasarkan keperluan sesebuah penyelidikan. Ianya lebih baik daripada menyalurkan
 dana untuk membina IPT yang baharu kerana membina sebuah pusat pendidikan baharu tidak menjamin akan
 melahirkan graduan terbaik jika tidak mengukuhkan bidang yang sedia ada.
 Akhir kata, keperluan kepada pendidikan adalah sangat tinggi. Begitu juga dengan penyelidikan. Pendidikan tanpa
 penyelidikan akan melahirkan para graduan yang hanya pandai teori dan falsafah semata-mata tanpa mengetahui
 keperluan semasa masyarakat. Manakala penyelidikan tanpa pendidikan pula akan mewujudkan para graduan yang
 tidak fleksibel dalam memenuhi keperluan semasa. Sedangkan ilmu dan amal diibaratkan umpama pokok dan
 buah, maka sudah pasti pendidikan dan penyelidikan diibaratkan seperti stereng dan kereta. Sebagaimana pokok
 kurang berguna tanpa buah, apatah lagi tidak berguna sebuah kereta tanpa stereng.

 MADRASAH MODEN : SATU TRANFORMASI PENDIDIKAN BARU
 MALAYSIA
 Nur Rasyidah Mohd Kamal, Nur Wasitah Azmi, Haziqah Fasihah Hamzah
 Abstrak
 Kementerian Pendidikan Malaysia kini dalam proses membangunkan Pelan Pembangunan Pendidikan Malaysia
 2015 – 2025 [PPPM] yang merupakan kesinambungan kepada Pelan Strategik Pengajian Tinggi Negara (PSPTN),
 yang dilancarkan pada tahun 2007. Di dalam pelan pembangunan ini, sebanyak sebelas anjakan telah disenaraikan
 untuk transformasi sistem pendidikan negara. Untuk memastikan elemen penting yang dihasratkan oleh kerajaan
 Malaysia dalam transformasi sistem pendidikan Negara dapat tercapai, satu kajian telah dijalankan berkaitan
 dengan sistem pendidikan tradisional yang dilihat mampu membawa kebaikan dalam usaha kerajaan ke arah
 transformasi ini.
 Beberapa negara yang masih lagi menjalankan sistem pendidikan tradisional atau lebih dikenali sebagai madrasah,
 juga beberapa sistem pendidikan tradisional yang dijalankan di Malaysia, diteliti kebaikan dan juga masalah yang
 terjadi apabila sistem ini dijalankan. Beberapa makalah juga telah diteliti tentang konsep dan pelaksanaan sistem
 madarasah ini. Berdasarkan analisis tersebut, sistem ini dilihat wajar dilaksanakan di Malaysia tetapi harus
 disertakan dengan pelbagai pendekatan yang terbaru bagi memaksimakan manfaat yang boleh diambil di dalam
 pelaksanaan sistem pendidikan ini.

 Pernyataan Masalah
 Pendidikan dilihat sebagai salah satu faktor yang sangat penting dalam pembinaan bangsa dan Negara. Kerana itu,
 kajian demi kajian haruslah sentiasa dilaksanakan bagi memastikan sistem pendidikan yang terbaik dapat
 disediakan bagi semua pelajar di Malaysia. Syed Hussein Alatas telah menukilkan dalam karyanya ; “ Objektif utama
 dalam sistem pendidikan adalah, a) untuk mendapatkan ilmu pengetahuan asas dalam membolehkan manusia
 menjalani kehidupan sosial, b) untuk memperolehi kefahaman tentang kehidupan manusia dan juga bukan
 manusia, juga kejadian yang lain di dalam penciptaan alam, c) untuk memastikan kelangsungan pembangunan
 spiritual, moral, psikologi, dan intelek dalam diri manusia, d) untuk melahirkan kesedaran sivik dan solidariti sosial,
 e) untuk memperolehi sebuah kehidupan yang baik.1
 Pelajar di Malaysia dilihat terlampau bersikap exam-oriented atau dengan erti kata lain, terlampau mementingkan
 sistem peperiksaan dalam pendidikan mereka. Markah yang diperolehi dalam sesuatu ujian dijadikan kayu
 pengukur yang bersifat seratus peratus tepat bagi mengukur tahap kefahaman dan kualiti pelajar. Hal ini bukan
 sahaja terjadi pada mentaliti pelajar sendiri malah juga kepada guru-guru, ibu bapa dan masyarakat. Pelajar juga
 tidak dididik dengan objektif untuk membangunkan akhlaq dan moral mereka, sekaligus menghapuskan objektif
 sistem pendidikan itu sendiri. Pelajar diajar di dalam kelas dengan teori-teori kemudian disibukkan dengan sistem
 peperiksaan.
 Kebolehan dan minat pelajar juga tidak dimanfaatkan sepenuhnya. Ia hanyalah ditentukan pada sistem peperiksaan
 yang majoritinya bersifat bertulis, kemudian mentaliti pelajar juga dibentuk supaya memilih jurusan berdasarkan
 keputusan peperiksaan mereka. Mereka yang memperolehi keputusan yang cemerlang diarahkan kepada bidang
 sains terutamanya perubatan, kejuteraan dan sebagainya. Selebihnya akan memasuki bidang yang hanyalah dipilih
 kerana melepasi syarat kemasukan mereka. Pelajar juga tidak mempunyai kefahaman terhadap ilmu yang dipelajari
 dan kesedaran yang tinggi akan kepentingan ilmu tersebut. Mereka hanya belajar kerana ia merupakan silibus yang
 termaktub dalam sistem pendidikan tanpa didedahkan dengan kepentingan ilmu tersebut.

 Latar Belakang Kajian
 Menurut Kamus Dewan Edisi ke-4, perkataan madrasah berasal daripada perkataan Arab yang membawa maksud
 sekolah atau tempat belajar, terutamanya tentang hal-hal agama Islam. Sungguhpun begitu, secara teknikal dan
 praktikalnya, madrasah tidak banyak bezanya dengan sekolah dalam proses pengajaran dan pembelajarannya
 secara formal.2
 Pendidikan madrasah merujuk kepada satu sistem pendidikan yang mana teras utamanya ialah pembelajaran
 subjek berkaitan agama Islam (dan pembelajaran agama masing-masing bagi penganut selain Islam). Di samping itu,
 sistem pendidikan madrasah juga menekankan pengajaran ilmu-ilmu akademik seperti Sains, Matematik dan
 Kesusasteraan, sama seperti yang diajarkan di sekolah-sekolah umum.
 Secara umumnya, pendidikan madrasah merupakan suatu bentuk sekolah agama formal yang mempunyai dua
 sumbangan utama kepada masyarakat Islam. Pertamanya, ia menjadi medan latihan kepada guru-guru agama. Ini
 antara faktor terpenting dalam ikatan sosial dan bimbingan kerohanian, sama seperti mana-mana komuniti agama
 lain,. Kedua, ia berfungsi sebagai sebuah sekolah yang menyediakan pengetahuan asas agama kepada belia Islam.3
 Senarai institusi di seluruh dunia yang mengamalkan konsep madrasah,antaranya :
 1. Madrasah Al-Azhar, Mesir 4
 2. Madrasah of Az-Zaytuna, Tunisia 5
 3. Madrasah Al Irsyad Al Islamiah, Singapura 6
 4. Alauddin Khilji’s Madrasa, India7
 5. Kasımiye Madrasah di Turki8
 6. Darul Ulum Faisalbad, Pakistan9
 7. Universiti Al-Qarawiyyin, Morocco10
 8. Pondok Pesantren Langitan, Indonesia11
 Jika dilihat dari pernyataan masalah yang telah dikemukakan, para pelajar di Malaysia yang dilihat seperti
 ‘dipenjarakan’ oleh sistem pembelajaran yang terlalu mementingkan peperiksaan dalam pendidikan mereka
 sehingga nilai dan aspek-aspek keilmuan sebenar diabaikan. Mereka seolah-olah hanya menghafal bait-bait
 perkataan di dalam buku teks dan seterusnya ‘memuntahkannya’ di dalam dewan peperiksaan. Maka, kajian ini
 ingin memberi penyelesaian kepada permasalahan tersebut dengan membuka minda masyarakat terhadap sistem
 dan konsep madrasah yang lebih mementingkan praktikal dan kefahaman yang jitu serta mendalam terhadap satu-
 satu ilmu yang dipelajari oleh para pelajar.
 http://en.wikipedia.org/wiki/University_of_Ez-Zitouna
 https://madrassasinturkey.wordpress.com/2012/11/04/kasimiye-madrasah/

 Kajian ini merupakan cadangan dari kami kepada kerajaan Malaysia sebagai pelaksana sistem madarasah moden
 (yang mengamalkan konsep-konsep madrasah seperti yang telah disebut di atas), di bawah pemilikan dan belanja
 Kerajaan Persekutuan.
 Metodologi Kajian
 Kajian ini telah dibuat bersandarkan beberapa sumber yang diyakini tepat, termasuklah Pelan Pembangunan
 Pendidikan Negara 2013-2025 (Pendidikan Prasekolah Hingga Lepas Menengah)12 bagi mengkaji dan meneliti pelan
 transformasi pendidikan kerajaan terhadap sistem pendidikan negara. Kami juga telah meneliti beberapa akta
 pendidikan negara yang lepas bagi mengikuti sejarah perkembangan pendidikan negara.13 Beberapa kajian
 berkenaan perlaksanaan madrasah di seluruh dunia ( India, Pakistan, Indonesia, Singapura dan Mesir ) dan
 beberapa makalah berkenaan definisi, konsep dan perlaksanaan sistem pendidikan tradisional juga telah digunakan
 sebagai sumber bagi mengkaji cadangan ini. Selain itu, kami telah meneliti beberapa kajian tentang prestasi dan
 tahap pendidikan di Malaysia berbanding negara-negara lain di seluruh dunia seperti PISA (Programme for
 International Student Assessment) dan TIMSS (Trends in International Mathematics and Sciences Study)14 yang
 diiktiraf di peringkat antarabangsa. Akhir sekali, pihak kami membuat beberapa pembacaan dan kajian berkenaan
 sistem pendidikan bagi negara yang memiliki tahap sistem pendidikan teratas di peringkat antarabangsa seperti
 Finland15, Singapura16 dan lain-lain.

 Kesan Perlaksanaan
 Perkara yang terpenting yang akan dinilai dan diambil perhatian awal dalam transformasi pendidikan adalah kesan
 positif penubuhan sesuatu institusi kepada sistem dan prestasi pendidikan di Malaysia untuk menjadikan
 pendidikan di Malaysia mencapai kecemerlangan di peringkat antarabangsa dan menjadi ‘role model’ kepada
 negara lain. Ini bertepatan dengan visi Pelan Strategik Pengajian Tinggi Negara (PSPTN) yang telah digubal pada 20
 Ogos 2007 yang mahu mentransformasikan pengajian tinggi dalam konteks menjadikan Malaysia sebagai hub
 kecemerlangan pengajian tinggi antarabangsa.17 Justeru, kami telah menyenarai kesan positif yang kami fikir sangat
 memberi impak kepada pendidikan pelajar khususnya dan rakyat Malaysia umumnya.
 Antaranya, dengan kewujudan madrasah moden ini, pelajar akan diperkukuhkan lagi sama ada dari sudut
 keilmuan, praktikaliti, moral dan sahsiah individu. Mengapa pembangunan dan pengukuhan aspek-aspek ini
 penting ? Ini kerana, mereka inilah yang bakal memimpin negara ini suatu masa kelak, Jadi, tanpa asas dan nilai
 yang kukuh, tidak memungkinkan mereka untuk memimpin dengan baik. Kesan ini sangat bersesuaian dengan
 Falsafah Pendidikan Negara yang mahu menjadikan pendidikan di Malaysia sebagai suatu usaha berterusan ke arah
 memperkembangkan lagi potensi individu secara menyeluruh dan bersepadu untuk mewujudkan insan yang
 seimbang dan harmonis dari segi intelek, rohani, emosi dan jasmani berdasarkan kepercayaan dan kepatuhan
 kepada Tuhan. Usaha ini adalah bagi melahirkan rakyat Malaysia yang berilmu pengetahuan, berketerampilan,
 berakhlak mulia, bertanggungjawab dan berkeupayaan mencapai kesejahteraan diri, serta memberi sumbangan
 terhadap keharmonian dan kemakmuran keluarga, masyarakat dan negara.18
 Di samping itu, madrasah moden ini mampu meningkatkan kesedaran beragama dalam diri pelajar dan
 menyeimbangkan pengetahuan pelajar antara sains dan ilmu agama seterusnya dapat melahirkan insan beriman,
 berakhlak mulia, berilmu, berketerampilan dan sejahtera.19 Ini kerana, madrasah moden ini tidak hanya berkisarkan
 pembelajaran tentang teori semata, tetapi melibatkan praktikaliti secara formal dan tidak formal, sama ada
 disekolah mahupun diluar waktu pembelajaran. Selain itu, sistem peperiksaan yang bakal dijalankan di madrasah ini
 adalah secara lisan (syafawi), sistem sebegini lebih sistematik bahkan membantu para guru untuk menilai pelajar
 dengan lebih tepat berdasarkan kefahaman sebenar mereka, bukannya penilaian di atas kertas peperiksaan
 semata. Ini kerana, penilaian di atas kertas tidak mencerminkan kefahaman sebenar pelajar, boleh jadi apa yang
 ditulis hanya dihafal secara rawak tanpa menguasai matapelajaran tersebut dengan baik.
 Apa yang kami lihat, penubuhan madrasah moden ini dan sistem yang bakal diterapkan di dalamnya membolehkan
 para guru untuk mengenalpasti kebolehan dan kecenderungan pelajar terhadap bidang yang mereka minati,
 seterusnya mengukuhkan pengetahuan mereka dalam bidang tersebut dan akhirnya membolehkan mereka
 menyambung pengajian dan mengambil pengkhususan dalam bidang yang tepat buat mereka. Akhirnya

 menatijahkan mereka sebagai golongan berkemahiran dalam bidang yang mereka ceburi. Perkara ini terdapat
 dalam Dasar Pendidikan Kebangsaan ; menyediakan sumber tenaga manusia untuk keperluan kemajuan negara20
 dan dapat meningkatkan keperluan Malaysia untuk merapatkan jurang perbezaan bagi mencapai ciri modal insan
 bertaraf dunia sebagaimana yang dinyatakan dalam Bab 5 Rancangan Malaysia Kesepuluh (RMK10).21 Bagi
 memastikan aspek ini dapat dilaksanakan dengan baik dan berjalan sepertimana dirancang, pemilihan guru-guru
 untuk berkhidmat di madrasah moden ini hendaklah dijalankan dengan lebih ketat seperti meletakkan penanda
 aras yang perlu dilepasi oleh para guru dalam segenap aspek seperti moral dan sahsiah yang tinggi bagi
 membolehkan mereka dapat memberikan khidmat yang sangat memuaskan dan menjamin tenaga pengajar yang
 lebih berkualiti. Pemilihan dan penilaian ini penting kerana guru-guru inilah yang akan membantu kerajaan dalam
 menyediakan kualiti pendidikan yang terbaik buat para pelajar.
 Akhir sekali, madrasah moden ini akan dapat mengurangkan kadar peratusan golongan miskin tegar yang tidak
 mendapat pendidikan dengan menyediakan pendidikan percuma kepada mereka. Tidak dilupakan bagi pelajar
 dalam kelompok keluarga berkemampuan, kos pengajian mereka adalah di paras mampu dan tidak membebankan
 ibubapa mereka. Dengan adanya bantuan pengajian kepada golongan miskin, kerajaan akan dapat mencapai satu
 daripada matlamat Dasar Pendidikan Kebangsaan iaitu ; memberi peluang-peluang pendidikan kepada semua
 warganegara Malaysia.22 kerajaan dapat membantu golongan ini membina ekonomi mereka suatu suatu hari nanti
 dan melepaskan mereka dari belenggu kemiskinan. Hanya dengan ilmu dan kesungguhan dapat membantu mereka
 melepaskan diri mereka dan keluarga dari belenggu kemiskinan sekaligus dapat meningkatkan ekonomi negara
 dengan melahirkan pelbagai pakar dalam segenap bidang sebagaimana yang dicitakan dalam matlamat Wawasan
 2020.23
 Kesan-kesan yang dinyatakan ini sesuai dengan matlamat dalam sejarah awal penubuhan pelbagai akta pendidikan
 di Malaysia seperti Penyata Razak 1956, Ordinan Pelajaran 1957, Laporan Rahman Talib 1961 dan lain-lain.24

 Penyelesaian Masalah
 Bagi menyelesaikan persoalan masalah yang berbangkit tersebut, kami mencadangkan penubuhan madrasah
 moden di Malaysia di bawah pantauan dan pembiayaan Kerajaan Persekutuan. Sungguhpun secara kasarnya,
 penubuhan madrasah ini lebih berkonsepkan pendidikan Islam dan juga pendidikan agama masing-masing bagi
 yang bukan beragama Islam, tetapi mata pelajaran asas di sekolah rendah dan menengah juga akan dimasukkan
 sebagai silibus yang wajib bagi pelajar di madrasah ini termasuklah kelas Bahasa Mandarin selaras dengan hasrat
 kerajaan yang mahu melahirkan masyarakat yang mampu menguasai Bahasa Mandarin.
 Penubuhan madrasah ini dianggap cukup relevan di Malaysia, kerana hanya beberapa madrasah yang akan
 ditubuhkan terlebih dahulu, sebagai contoh awal ataupun eksperimen bagi reformasi sistem pendidikan di
 Malaysia, dalam erti kata lain : pada peringkat awal sistem ini tidak terus dilaksanakan secara keseluruhan dalam
 sistem pendidikan di Malaysia. Madrasah ini juga dilihat wajar ditubuhkan kerana ia bakal mencapai sebahagian
 besar atau keseluruhan 6 ciri utama yang membolehkan pelajar bersaing di peringkat global sebagaimana yang
 telah digariskan di dalam Pelan Pembangunan Pendidikan Malaysia 2013-2025 : 1) Pengetahuan, 2) Kemahiran
 Berfikir, 3) Kemahiran Memimpin, 4) Kemahiran Dwibahasa, 5) Etika dan Kerohanian, 6) Identiti Nasional.25
 Perlaksanaan madrasah ini menggunakan sistem pendidikan bertahap iaitu pelajar akan dinilai terlebih dahulu oleh
 para tenaga pengajar yang sudah dilatih, serta sistem peperiksaan yang akan dijalankan. Selagi mana tahap kualiti
 pelajar tersebut tidak melepasi syarat yang ditetapkan, pelajar tidak dapat meneruskan pengajian ke tahap yang
 seterusnya. Ini diaplikasikan dalam sistem pendidikan di al-Azhar, Mesir di mana kualiti pelajar dikawal dengan
 cukup ketat.26 Walaupun perlaksanaannya dilihat menjurus kepada sistem pendidikan Islam, namun tidak
 mengenepikan pendidikan agama bagi pelajar yang bukan islam serta pembelajaran subjek Sains, Matematik,
 Falsafah, Bahasa dan Kesusasteraan dan lain-lain turut dimasukkan ke dalam silibus madrasah ini. Sistem
 peperiksaan juga diubah supaya tahap pemikiran, intelek, sahsiah dan ilmu pelajar diukur dengan tepat : 80%
 daripada peperiksaan akan dinilai secara lisan manakala ujian bertulis digubal mengikut konsep aras tinggi
 pemikiran pelajar.
 Sepanjang proses pembelajaran pelajar di madrasah ini, tenaga pengajar akan menilai sendiri minat,
 kecenderungan juga kebolehan pelajar. Ini bagi memastikan para pelajar akan memilih jurusan yang terbaik dan
 sesuai bagi mereka pada peringkat yang seterusnya. Tenaga pengajar juga akan dilatih terlebih dahulu dari segi
 kredibiliti, ilmu dan juga sahsiah sebelum dilantik sebagai tenaga pengajar di madrasah ini. Di samping itu,
 penjagaan moral dan sahsiah sangat penting di madrasah ini. Selain daripada penekanan kepada silibus pendidikan
 agama Islam, sistem hafalan al-Quran, kelas-kelas pengukuhan ilmu agama seperti tafsir, hadith dan lain-lain turut
 dijalankan bagi pelajar yang beragama Islam serta tenaga pengajar hendaklah sentiasa memberikan pantauan

 terbaik terhadap pelajar. Begitu juga penekanan diberikan kepada pelajar yang beragama Hindu, Kristian, Buddha
 dan lain-lain agama untuk mempelajari tentang agama mereka.
 Penubuhan madrasah ini sebolehnya diletakkan di bawah pantauan kerajaan persekutuan sepenuhnya di samping
 mengambil khidmat beberapa Badan Pertubuhan Bukan Kerajaan, Non-Governmental Organisation (NGO) bagi
 melancarkan lagi pemilihan silibus, tenaga pengajar dan perlaksanaan konsep dan dasar madrasah ini. Ini kerana
 beberapa NGO dilihat sudah terkehadapan dan berpengalaman dalam penubuhan sekolah yang berkonsepkan
 Islam yang cukup dekat dengan konsep madrasah ini. Sebagai contoh, NGO IKRAM dengan penubuhan sekolah-
 sekolah Musleh di Malaysia.27 Beberapa NGO bebas dari luar negara juga boleh dijemput sebagai pemerhati kepada
 perlaksanaan dan keberkesanan madrasah ini.
 Penanda aras bagi penubuhan madrasah moden ini adalah dengan implementasi keseluruhan konsep dan dasar
 yang telah ditetapkan dalam madarasah ini. Pelbagai persediaan harus dilakukan, ini termasuklah pemilihan guru
 yang berkualiti dan juga latihan yang mencukupi diberikan kepada mereka, penyusunan silibus, penyelarasan
 sistem peperiksaan dan juga kesediaan para pelajar dan ibu bapa mereka dalam menerima konsep perlaksanaan
 madrasah ini. Masa yang dijangkakan bagi perlaksanaan madrasah ini dianggarkan pada awal gelombang kedua
 tranformasi pendidikan negara : 2016-2020 bertemakan 'Memacu Peningkatan Sistem' setelah semua pihak sudah
 bersedia dengan perlaksanaan madrasah ini.28
 Hasil daripada perlaksanaan madrasah ini sudah semestinya pelajar-pelajar yang mempunyai kualiti yang tinggi
 dalam semua aspek terutamanya kefahaman ilmu dan sahsiah serta moral sebagai pelajar. Akhirnya jika
 perlaksanaan madrasah ini sangat efektif, mampu dilaksanakan di Malaysia serta peningkatan prestasi yang
 memberangsangkan, lebih banyak lagi sekolah-sekolah rendah dan menengah akan ditransformasikan konsepnya
 kepada sistem pendidikan madrasah moden ini. Ini sekaligus akan menyelesaikan masalah-masalah yang sudah
 dinyatakan terlebih dahulu tadi.

 Perbelanjaan
 Perbelanjaan untuk mewujudkan madrasah moden ini tidak terlalu banyak kerana madrasah moden ini tidak perlu
 kepada pembinaan bangunan bentuk baru kerana sekolah-sekolah yang sedia ada boleh diubah menjadi madrasah
 moden. Kami menjangkakan perubahan yang ketara dapat dilihat pada dasar dan sistem pendidikan sebagaimana
 yang telah kami terangkan.
 Madrasah moden ini juga bukanlah sepenuhnya di bawah tanggungan kerajaan. Peruntukan yang perlu ditanggung
 oleh kerajaan hanya perbelanjaan yang berskala besar merangkumi penyediaan silibus pembelajaran,dan
 keperluan-keperluan sampingan lain. Kerajaan boleh mengurangkan kos pembiayaan untuk mencetak kertas
 peperiksaan yang saban tahun memerlukan bajet yang tinggi kerana peperiksaan peperiksaan di madrasah moden
 ini hampir 80% melibatkan peperiksaan secara lisan (syafawi), dan selebihnya melibatkan peperiksaan bertulis.
 Manakala yuran masih dibayar oleh ibubapa pelajar, bezanya yuran di madrasah moden ini adalah yuran mampu
 bayar bagi semua lapisan masyarakat dan yuran secara percuma diberikan kepada pelajar miskin tegar bagi
 memastikan segenap lapisan masyarakat mampu mendapat pendidikan yang terbaik. Jika madrasah moden ini
 berjaya mencapai sasaran, rancangan untuk memberi pendidikan secara percuma boleh dipertimbangkan kerana ia
 bakal membawa pulangan yang besar kepada negara dengan penghasilan masyarakat yang bijak pandai dan tenaga
 mahir.

 Ulasan dan Penilaian
 Berdasarkan sumber kajian yang telah dinyatakan di dalam sumber kajian tadi, kami telah mengambil beberapa
 data yang penting untuk dibuat perbandingan di antara negara Malaysia dengan negara-negara yang lain. Juga kami
 mengambil contoh konsep madrasah daripada makalah-makalah yang telah dikaji dan telah dikemukakan di dalam
 kertas kerja ini.
 Berdasarkan kajian yang telah kami lakukan, kami telah mendapati bahawa telah banyak kajian yang telah
 dilakukan berkenaan madrasah moden di seluruh dunia dan kami mendapati banyak kesan-kesan positif bakal kita
 perolehi dengan perlaksanaan madrasah ini. Namun, kami cuba membawa kelainan dengan mendatangkan
 pembaharuan dari segi konsep dan dasar madrasah moden ini di bawah pentadbiran dan seliaan oleh Kerajaan
 Persekutuan.
 Perlaksanaan madrasah ini dilihat tidak mustahil kerana telah banyak negara-negara yang masih menjalankan
 sistem madrasah ataupun pendidikan tradisional tetapi masalah yang timbul adalah apabila sistem perlaksanaan ini
 tidak mengikut arus perkembangan zaman. Maka, reformasi di dalam sistem pendidikan madrasah perlulah
 dijalankan seiringan dengan transformasi di dalam sistem pendidikan negara Malaysia.
 Kesimpulan
 Merujuk Falsafah Pendidikan Negara yang telah digubal pada tahun 1988, jelaslah elemen penting yang perlu
 ditekankan dalam gagasan sebuah sistem pendidikan adalah intelek, rohani, emosi dan jasmani. Memetik juga
 pepatah Melayu, “melentur buluh biarlah daripada rebungnya”, kami melihat pembentukan modal insan sejak
 daripada awal usia sangatlah penting bagi melahirkan pelajar yang berkualiti serta bersedia untuk melangkah ke
 aras pendidikan yang seterusnya. Maka, besar harapan kami kepada kerajaan Malaysia untuk melaksanakan
 madrasah moden ini sebagai salah satu langkah dalam usaha-usaha transformasi pendidikan negara sekaligus
 menggubal satu polisi dalam Pelan Pembangunan Pendidikan Malaysia khususnya untuk pembangunan madrasah
 moden ini. Moga usaha yang diambil ini mampu melaksanakan hasrat untuk melakukan satu anjakan baru dalam
 penambah baikan kualiti sistem pendidikan di Malaysia.

 PEMBIAYAAN MASYARAKAT DALAM MENGEMBALIKAN PERANAN
 INSTITUSI PENGAJIAN TINGGI DI MALAYSIA
 Muhammad Arham Munir Merican bin Amir Feisal Merican, Faris Murtadha bin Fazial,
 Mukhlis bin Jamil, Usamah bin Ahmad Kamal
 Abstrak
 Islam sangat menitikberatkan keilmuan dan menunjukkan betapa pentingnya ilmu sebagai asas kekuatan dan
 kelansungan umat, kerajaan, serta ketamadunan.1 Golongan berilmu merupakan barisan hadapan perjuangan dan
 peperangan di zaman Rasulullah. Peristiwa pengumpulan mushaf tidak boleh dibaca sekali lalu malah perlu diamati
 secara berhati-hati. Bukankah cadangan ini datang apabila ramai syuhada’ perang terdiri daripada para huffaz al-
 Quran dan kerisauan sahabat kepada generasi akan datang yang tidak dapat mewarisi sumber kepada ilmu (Al-
 Quran) tersebut?
 Institusi pengajian tinggi adalah antara institusi terpenting dalam memelihara keaslian ilmu dan memastikan ilmu
 terus subur dalam jiwa umat daripada generasi ke generasi. Walaupun begitu, isu tidak menyenangkan berkaitan
 institusi pengajian tinggi di Malaysia sentiasa menjadi topik perbualan dalam kalangan masyarakat kita. Isu masalah
 sosial pelajar, isu yuran dan pinjaman PTPTN, campurtangan politik dalam pentadbiran, pemecatan ahli akademik
 dan aktivis pelajar, isu pelajar ‘drop-out’ dan lain-lain menyebabkan akhirnya kita lihat pada hari ini peranan
 universiti tidak lain hanyalah sebagai pusat menjana keuntungan pihak berkepentingan dan pusat melahirkan
 pekerja-pekerja demi keuntungan industri dan korporat. Peranan sebenar university sebagai pusat melahirkan
 ilmuwan-ilmuwan yang menghidupkan masyarakat seolah menjadi sejarah dan hanya dibincangkan dalam diskusi-
 diskusi kecil oleh jiwa-jiwa yang membaca dan sedar. Justeru, perbincangan tentang perkara ini perlu lebih serius
 dan isu yang menjadi topik diskusi bukan hanya setakat apa dan siapa tetapi perlu lebih terperinci daripada itu,
 menjawab soalan bagaimana mengubah kondisi hari ini dan bagaimana memastikan kondisi yang diidamkan itu
 dapat terus kekal dan mencapai maqasid yang diharapkan. Oleh itu, dalam kajian yang ringkas ini, satu pemerhatian
 dibuat pada sumber-sumber kaedah pembiayaan baru universiti bagi menggantikan kaedah sedia ada iaitu sumber
 pembiayaan daripada kerajaan dan korporat dan hasil daripada pemerhatian ini diharapkan akan membuahkan
 lebih banyak kajian seumpamanya lantas mengembalikan peranan universiti yang telah lama hilang itu.

 Realiti
 Menurut kamus pelajar edisi kedua, pusat pengajian tinggi memberi maksud universiti atau institusi pengajian yang
 sama tarafnya dengan universiti. Manakala perkataan ‘universiti’ menurut Kamus Dewan Edisi Keempat memberi
 makna institusi atau pusat pengajian tinggi yang memberikan ilmu dalam pelbagai bidang, menjalankan
 penyelidikan ilmiah, dan menganugerahkan pelbagai peringkat ijazah. Perkataan yang berkaitan dengan pengajian
 tinggi juga merujuk kepada ‘politeknik’ berdasarkan Kamus Dewan Edisi Keempat merujuk kepada pusat pengajian
 tinggi yang menawarkan pelbagai kursus, terutamanya dalam bidang sains dan teknik. 2
 Secara umumnya terdapat tujuh jenis pusat pengajian tinggi iaitu 20 Institut Pengajian Tinggi Awam (IPTA) yang kini
 dikenali sebagai Universiti Awam (UA), 37 Institusi Pengajian Tinggi Swasta (IPTS), 7 Kampus Universiti
 Antarabangsa, 26 Kolej Universiti, 327 Kolej Swasta, 32 Politeknik, dan 27 Maktab Perguruan atau Institut
 Pendidikan Guru (IPG).
 Bagi sesi pengajian 2013/2014, sebanyak 160,000 tempat disediakan oleh institusi pengajian tinggi awam dan
 130,000 tempat oleh institut swasta merangkumi kursus sarjana muda, diploma, dan program pensijilan. Daripada
 jumlah tersebut, seramai 90,000 siswazah adalah siswazah dari luar negara. Angka ini telah melayakkan Malaysia,
 pada tahun 2011, menduduki tempat ke-11 dalam senarai negara terbanyak mengeksport servis pendidikan,
 dengan jangkaan pendapatan sebanyak RM 6 billion setiap tahun kepada pendapatan negara. Menuju 2020,
 kerajaan mensasarkan seramai 200,000 pelajar luar negara akan belajar di Malaysia. 3
 Di Malaysia, menteri pengajian tinggi menguruskan pendidikan universiti di Malaysia. Jawatan ini mula dibentuk
 pada tahun 2004 selepas hasil rombakan kabinet yang dilakukan oleh Perdana Menteri Malaysia ketika itu dengan
 membahagikan Kementerian Pendidikan Malaysia kepada dua kementerian iaitu Kementerian Pelajaran Malaysia
 dan Kementerian Pengajian Tinggi Malaysia kemudian digabungkan semula dengan Kementerian Pelajaran pada
 Mei 2013.4
 Di bawah kementerian ini, sistem pengajian tinggi dibentuk untuk memastikan bahawa institusi pengajian tinggi
 awam (IPTA) berupaya dalam usaha membina reputasi dengan keupayaan yang dinamik, berdaya saing selain
 mampu meramalkan cabaran masa hadapan dan bersedia untuk bertindak secara berkesan seiring dengan
 perkembangan global. Usaha meningkatkan keupayaan IPTA akan terus dilakukan untuk melaksanakan fungsi dan
 tanggungjawabnya dengan lebih cekap, telus dan berkesan ke arah mewujudkan sistem pengajian tinggi yang
 cemerlang.
 http://ms.wikipedia.org/wiki/Universiti
 http://ms.wikipedia.org/wiki/Malaysia
 http://ms.wikipedia.org/wiki/2004
 http://ms.wikipedia.org/wiki/Perdana_Menteri_Malaysia
 http://ms.wikipedia.org/wiki/Kementerian_Pelajaran_Malaysia
 http://ms.wikipedia.org/wiki/Kementerian_Pengajian_Tinggi_Malaysia

 Selaras dengan matlamat tersebut, IPTA di Malaysia dikategorikan kepada tiga (3) kumpulan, iaitu universiti
 penyelidikan, universiti berfokus (teknikal, pendidikan, pengurusan dan pertahanan) dan universiti komprehensif.
 Sehingga kini, terdapat lima (5) universiti penyelidikan, empat (4) universiti komprehensif dan 11 universiti
 berfokus. Universiti penyelidikan memberikan tumpuan kepada bidang penyelidikan, sementara universiti berfokus
 memberikan tumpuan kepada bidang khusus berkaitan dengan penubuhannya, manakala universiti komprehensif
 pula menawarkan pelbagai kursus dan bidang pengajian. 5
 Tambahan pula, dengan pelancaran Pelan Pembangunan Pendidikan Malaysia 2013-2025 baru-baru ini, kerajaan
 komited dalam meletakkan tahap pendidikan pengajian tinggi Malaysia setanding dengan negara maju yang lain.
 Selaras dengan Pelan Transformasi Ekonomi (ETP) pula, kerajaan mengharapkan universiti sedia ada lebih memberi
 fokus kepada sektor penting masa depan seperti pelancongan, kesihatan, bioteknologi, dan pendidikan itu sendiri. 6

 Masalah
 Menurut Anas Alam Faizli, penulis buku popular ‘’Rich Malaysia, Poor Malaysia’’ dalam artikelnya tahun 2013
 bertajuk ‘’Lapan realiti mengapa kerajaan Malaysia wajar biayai pendidikan tinggi’’ menyatakan bahawa
 penubuhan institusi pendidikan ialah satu usaha murni dalam mewartakan proses penggarapan ilmu pengetahuan
 dan penyelidikan secara formal. Universiti-universiti terawal dalam sejarah dunia seperti Al-Azhar, Bologna, Oxford,
 Palencia, Cambridge telah dibina oleh tamadun-tamadun awal dunia berlandaskan satu tujuan iaitu sebagai pusat
 penyelidikan, penyampaian idea, pendidikan dan pembelajaran, serta perkembangan ilmu pengetahuan melalui
 medium penulisan.
 Realitinya hal ini bercanggah sama sekali dengan tujuan penubuhan kebanyakan universiti hari ini yang kelihatan
 berubah menjadi institusi pengiktirafan, pengijazahan dan yang paling malang sekali, sebagai satu perniagaan
 bertunjangkan keuntungan.
 Ibnu Khaldun, seorang muslim, tokoh sejarawan, sosiologi dan ekonomi dalam makalah beliau Muqaddimah
 (Prolegomenon) telah mengemukakan hujah berikut: rakyat ialah wadah mencapai kedaulatan dan kekuatan
 sesebuah kerajaan. Kekuatan ini lahir daripada kemakmuran ekonomi yang dibina oleh pembangunan modal insan
 (pendidikan). Kemajuan ini hanya boleh terhasil melalui keadilan dan keterangkuman untuk semua. Aristotle turut
 mencadangkan bahawa ‘’pendidikan itu seharusnya bersifat tunggal dan sama rata untuk semua.” 7
 Syeikh Akram An-Nadwi, ulama hadith dan pengasas Cambridge Islamic College dalam syarahannya bertajuk
 ‘’Islamic Scholarship in the 21st Century’’ telah meluahkannya dengan beberapa senarai masalah melibatkan
 institusi pengajian tinggi antaranya peluang pendidikan yang terhad, kurang pengkajian oleh ahli ilmu, tidak
 bersama terlibat dalam pembinaan masyarakat, dan tidak menjadi agen penawar kepada masalah-masalah yang
 menimpa masyarakat dan umat. Institusi pengajian tinggi kita atau khususnya IPTA di Malaysia tidak terlepas
 daripada masalah-masalah yang disebutkan. 8
 Akhir sekali, kami mendapati masalah IPTA di Malaysia terletak di antara dua punca:
 1. Pergantungan penuh kepada dana kerajaan.
 Masalah ini menghasilkan pelbagai implikasi negatif kepada mutu pengajian tinggi negara. Sehingga hari ini, semua
 kakitangan IPTA merangkumi tenaga pensyarah dan pentadbiran universiti dikawal oleh kerajaan melalui
 pemberian gaji dan pencen termasuklah pelantikan Naib Canselor oleh kerajaan. Sebarang salahlaku biasanya
 dikaitkan dengan pihak atau aspirasi perjuangan pihak pembangkang, walaupun ianya benar dan menepati
 kehendak rakyat, akan menyebabkan mereka disingkirkan dan dipecat seperti yang berlaku kepada Prof Madya
 Azmi Shahrom, Prof Dr Mohd Redzuan Othman, Prof Dr Abdul Aziz Bari. Selain itu banyak kes-kes program ilmu

 bersama tokoh daripada pembangkang disekat dan program-program kerajaan yang bersifat ‘membasuh’
 dibenarkan. Juga kes-kes pendakwaan pelajar universiti yang didapati terlibat dengan pembangkang atau tidak
 sehaluan dengan dasar kerajaan, banyak membantutkan usaha dan semangat pelajar daripada melakukan usaha
 pencerahan kepada masyarakat.
 Selain itu, pergantungan total kepada kerajaan juga mendatangkan kesan besar kepada pelajar dari sudut
 kewangan. Sebagai contoh, dalam Bajet 2015 yang diumumkan kerajaan, sebanyak RM 54.6 billion diperuntukkan
 kepada sektor pendidikan, iaitu 21% daripada keseluruhan bajet kerajaan. Ini merupakan komitmen yang baik
 terhadap pendidikan kerana mengikut peratusan daripada KDNK, ia adalah lebih dua kali ganda daripada purata
 Asean (3.8% berbanding 1.8%) dan lebih tinggi daripada Korea, Hong Kong, Jepun dan Singapura.9
 Namun, mengikut pecahan peruntukan Kementerian Pendidikan Malaysia, peruntukan kepada IPTA telah
 dikurangkan sebanyak 12.36%, iaitu sebanyak RM 1,046,630,000 berbanding bajet 2014. Pada masa yang sama,
 bilangan pelajar telah bertambah sebanyak 39,999 orang iaitu pertambahan sebanyak 8.03% daripada bilangan
 pelajar pada tahun 2014. Akibatnya seramai 538,077 orang mahasiswa terdedah kepada kenaikan yuran pengajian,
 geran R&D pensyarah akan dipotong dan pengambilan pelajar baru akan dikurangkan. 10
 Selain itu, gagalnya universiti memperoleh kewangan yang mencukupi dan hanya bergantung kepada peruntukan
 kerajaan menyebabkan cita-cita melihat sistem pendidikan percuma semakin pudar. Data PTPTN menunjukkan
 bahawa hutang PTPTN sekarang berjumlah RM24.7 bilion.11 Amalan berhutang yang diterapkan kepada pelajar
 sejak di bangku pengajian amatlah membimbangkan dan mendatangkan kesan buruk kepada masa depan rakyat
 dan negara Malaysia apabila peratusan hutang isi rumah meningkat kepada 87.1% daripada KDNK negara
 berbanding 86.8% pada tahun 2014. Hutang isi rumah merangkumi hutang peribadi dan hutang pendidikan. 12
 2. Kuasa autonomi kepada universiti
 Pemberian kuasa autonomi kepada universiti bukanlah perkara baru. Sejak 2012, 12 IPTA menerima status
 autonomi iaitu Universiti Malaya, Universiti Kebangsaan Malaysia, Universiti Sains Malaysia, Universiti Putra
 Malaysia, Universiti Teknologi Malaysia, Universiti Utara Malaysia, Universiti Islam Antarabangsa Malaysia,
 Universiti Sains Islam Malaysia (USIM), Universiti Malaysia Sarawak (UNIMAS), Universiti Teknologi MARA (UiTM),
 Universiti Malaysia Terengganu (UMT) dan Universiti Teknikal Malaysia Melaka (UTeM).

 Kuasa autonomi bermaksud IPTA berkenaan boleh menentukan urus tadbir dan menjana kewangan sendiri,
 pengurusan sumber manusia, pengurusan akademik serta kemasukan pelajar. Lebih kuasa autonomi kepada IPTA
 yang mana kementerian akan beralih menjadi pengawal selia dan pembuat dasar berbanding pengawal tegas (tight
 controller) sebelumnya. Walaubagaimanapun, kerajaan masih menanggung 90% kos operasi universiti dan
 menjelang 2025 kerajaan menjangkakan akan menangggung kos operasi IPTA sebanyak RM14 bilion manakala RM4
 bilion akan ditanggung oleh IPTA-IPTA menerusi sumber pendapatan sendiri. 90% peruntukan kos operasi daripada
 kerajaan sebenarnya agak tinggi kerana negara maju seperti United Kingdom hanya memperuntukkan sebanyak
 25%, Australia, New Zealand masing-masing sebanyak 40%, dan Singapura memperuntukkan 75%. 13
 Kerajaan masih perlu mengurangkan peratus peruntukan ini tetapi pemberian separa autonomi seperti ini adalah
 tindakan yang bagus oleh kerajaan kerana pemberian autonomi penuh bakal menyebabkan universiti menjadi
 lubuk menjana keuntungan kepada sesetengah pihak seperti yang berlaku kepada Institusi Pengajian Tinggi Swasta
 (IPTS) yang hampir kesemuanya dimiliki oleh sector korporat dan bermotifkan keuntungan lantas hanya memberi
 pulangan kepada golongan berpendapatan tinggi dan mengabaikan hak pendidikan kepada golongan rakyat
 terbanyak.14
 Dua masalah tadi kemudiannya akan berbalik kepada persoalan: dari mana dan bagaimana memperoleh sumber
 pendapatan universiti dengan mengambil pendidikan percuma dan peranan institusi pengajian tinggi dikembalikan
 sebagai visi utama?

 PENDAPATAN DAN PERBELANJAAN UNIVERSITI: KAJIAN KES DI UNIVERSITI OXFORD
 Nama Universiti Oxford tidak asing lagi dalam kalangan masyarakat dunia khususnya ahli akademik, kedudukannya
 dalam senarai universiti terbaik dunia, dan prestasi akademiknya. Justeru, kami memilih universiti ini untuk
 dijadikan contoh bagi mengkaji jenis pendapatan dan perbelanjaan bagi sebuah universiti.
 PENDAPATAN (RM)
 Geran HEFCE/NCTL 1,007.46 juta
 Pelaburan 314.83 juta
 Percetakan 251.86 juta
 Sumbangan 188.9 juta
 Geran dan kontrak penyelidikan 2,581.61 juta
 Yuran pengajian 1,259.32 juta
 Lain-lain 692.64 juta
 JUMLAH 6, 296.62 juta

 PERBELANJAAN (RM)
 Bayaran tenaga pengajar + elaun penyelidikan 3,195.9 juta
 Penyusutan nilai asset 368.76 juta
 Bayaran kolej 307.3 juta
 Premis 307.3 juta
 Lain-lain perbelanjaan penyelidikan 921.9 juta
 Lain-lain 1,044.81 juta
 JUMLAH 6,145.96 juta
 (Sumber: Laporan Kewangan Universiti Oxford 2013/2014)15
 Sumber terbesar pendapatan universiti Oxford adalah hasil perolehan geran dan kontrak penyelidikan iaitu
 merangkumi 41% daripada keseluruhan pendapatan. 20% lagi adalah daripada yuran pelajar. Manakala bagi
 perbelanjaan pula, nisbah terbesar adalah kepada pembayaran kakitangan dan elaun penyelidikan iaitu sebanyak
 52% daripada jumlah perbelanjaan.

 SUMBER BARU UNIVERSITI
 SUMBER PERTAMA: WAQAF
 Merenung kembali sejarah, seorang muslimah bernama Fatimah al-Fihri pada tahun 859 M telah mengasaskan
 Universiti Al-Qarawiyyin di Fes, Maghribi. Universiti ini telah mendapat pengiktirafan daripada UNESCO dan Guiness
 World Record sebagai universiti pertama di dunia. Fatimah, seorang wanita berpendidikan tinggi yang mewarisi
 harta peninggalan ayahnya iaitu Mohammad bin Abdullah al-Fihri, seorang peniaga berjaya, telah berazam untuk
 menyumbang kepada umat melalui pendidikan. Setelah ayahnya meninggal dan beliau mewarisi kekayaan harta
 ayahnya itu, beliau memulakan melaksanakan azamnya itu dengan membeli sebidang tanah lalu mewaqafkannya
 untuk pembinaan sebuah masjid yang diberi nama Masjid Al-Qarawiyyin pada tahun 859 M di Fez, Maghribi.
 Seterusnya membeli tanah-tanah di sekelilingnya dan kemudian mewaqafkannya juga untuk membina universiti.
 Adiknya, Mariam al-Fihri juga tidak kurang hebatnya, beliau merupakan arkitek bagi Masjid Andalus di Andalusia.
 Antara alumni universiti Al-Qarawiyyin ialah Muhammad al-Fasi (ulama sufi), Leo Africanus (pengembara dan
 penulis terkenal), Ibn al-Arabi (ulama Maliki), Ibn Khaldun (pemikir dan sejarawan), al-Bitruji (ahli astronomi), dan
 Abul Abbas (pemikir). Universiti ini juga telah membuka peluang kepada bukan muslim untuk bersama-sama
 memperoleh ilmu. Antara alumni bukan muslim yang direkodkan ialah Pope Sylvester II (pengasas angka 0) dan
 Maimonides (ahli falsafah Yahudi) 16
 Sistem waqaf ini kemudiannya turut digunakan untuk membiayai institusi terawal dalam sejarah umat Islam seperti
 Universiti Al-Azhar di Mesir dan Madrasah Nizomiah di Baghdad. Menurut satu kajian bertajuk ‘’Charity and Giving
 in Monotheistic Religions’’ dalam bab ‘’Charity and Piety for the Transformation of the Cities’’ oleh Stefan
 Heidemann pada tahun 2009 telah menggariskan perkembangan amalan waqaf dalam tamadun Islam dan
 kepentingannya. Umum mengetahui waqaf berasal daripada perkataan Arab waqafa yang bermaksud berhenti,
 menegah, dan menahan. Maksud waqaf pada istilah pula adalah menahan harta daripada seseorang dan
 memberikan manfaatnya untuk tujuan kebajikan. Sumber waqaf yang paling masyhur adalah waqaf tanah. Institusi
 zaman tamadun Islam berdiri di atas sistem ini dan kos operasi pula dibiayai oleh hasil yang diperoleh daripada
 projek yang dilaksanakan di atas tanah waqaf seperti tanaman, sewa bangunan dan sebagainya. Pada zaman ini,
 bukan hanya rakyat, malah pemerintah dan pemilik-pemilik tanah berlumba-lumba mewaqafkan tanah bagi tujuan
 kebajikan.
 Heidemann juga menulis bahawa amalan waqaf dipengaruhi oleh budaya dan pemahaman masyarakat. Pada
 awalnya, zaman Umayyah dan Abbasiyah amalan waqaf banyak ditumpukan bagi membiayai projek-projek
 pendidikan dan ibadat khusus seperti pembinaan masjid dan sebagainya. Tetapi bermula era pemerintahan Nur al-

 Din Mahmud ibn Zangi (541-569/1146- 1174), beliau telah mengubah budaya ini dan membuat satu polisi khusus
 berkaitan waqaf. Polisi ini telah menukarkan amalan kebiasaan masyarakat daripada waqaf menjadi sumber modal
 bagi membiayai projek peribadi berkaitan pendidikan dan ibadat khusus sahaja kepada pengurusan sistematik
 waqaf bagi membiayai projek-projek yang melibatkan kepentingan umum dan tanggungjawab negara terhadap
 rakyat seperti jalanraya, pondok polis, dan sebagainya. Polisi ini juga telah menyebabkan tamadun Uthmaniyah
 mengalami kemajuan infrastruktur yang pesat. 17
 Selain itu, kini system waqaf khususnya waqaf pendidikan sedang berkembang. Antara yayasan terbesar di dunia
 adalah Waqaf Pendidikan Sulaimanniyah ditubuhkan pada 1936 dan kini sebuah organisasi global beroperasi
 menerusi lebih 6,000 madrasah tahfiz di 149 negara di dunia, termasuk 6 di Malaysia. Sulaimanniyah fokus kepada
 membangun generasi baharu Muslim berilmu, bertakwa dan berakhlak mulia. Seperti al-Azhar, Sulaimanniah
 membina keupayaan tinggi berlandaskan waqaf yang memberi kelebihan sangat besar kepadanya.
 Malahan semua universiti terkenal dan terkaya di dunia, termasuk Stanford dan Harvard di Amerika Syarikat dan
 Oxford di Britain, umumnya membina keupayaan dana bernilai tinggi berlandaskan konsep endowment di bawah
 trust atau yayasan. Yayasan Stanford kini memiliki dana bernilai melebihi RM50 bilion dan Harvard, universiti
 terkaya di dunia, melebihi RM100 bilion. Dalam kata lain, universiti di Barat berjaya membina kukuh sumber dana
 berdasarkan penubuhan Yayasan atau Foundation yang sebenarnya pada asanya diinspirasikan waqaf.
 Terdapat bukti sejarah Universiti Oxford di Britain, khasnya Merton College yang ditubuhkan pada tahun 1264,
 dibangunkan berdasarkan “endowment” menciplak sepenuhnya kaedah institusi waqaf Islam. Merton College
 antara kolej terkaya di Britain dengan dana melebihi RM1 bilion pada Julai 2013.18
 Hakikatnya, di Malaysia, peranan waqaf dalam penyediaan pendidikan telah lama bertapak tetapi lebih tertumpu
 kepada pendidikan peringkat rendah dan menengah. Manakala usaha untuk membangunkan dana waqaf telah
 dilakukan oleh Universiti Putra Malaysia (UPM) melalui Dana Waqaf Ilmu (yang ditubuhkan pada 2011) dan
 Universiti Kebangsaan Malaysia (UKM) pula dengan Tabung Pemberian Islam. Manakala Universiti Sains Islam
 Malaysia (USIM) tampil dengan idea mewujudkan universiti hybrid, iaitu gabungan konsep enterprise sosial,
 pematuhan syariah dan pembiayaan waqaf.
 Antara fokusnya adalah menyediakan peluang pembiayaan waqaf bagi perolehan peralatan perubatan untuk
 Hospital Pengajar USIM yang akan dilaksanakan tidak lama lagi. Tiga konsep utama tersebut direalisasikan
 berasaskan gabungan antara USIM sebagai sebuah Institusi Pendidikan Tinggi Awam (IPTA) dan perkhidmatan
 kepada masyarakat setempat (Negeri Sembilan) dan Malaysia secara umumnya.

 Sebagai permulaan, Klinik Pakar Kesihatan USIM akan dibina dengan bantuan dana sebanyak RM2 juta daripada
 Majlis Agama Islam Negeri Sembilan (MAINS) dan memorandum persefahaman kerjasama itu telah ditandatangani
 pada bulan Januari lalu. Klinik itu akan menyediakan khidmat dalam bidang kesihatan dan pergigian. Doktor-doktor
 pakar yang terlibat adalah daripada tenaga akademik Fakulti Perubatan dan Sains Kesihatan dan Fakulti Pergigian
 USIM. Selain itu, Klinik Hemodialisis USIM-MAINS dengan kos permulaan RM1.5 juta juga akan dibina tidak lama
 lagi dengan kos keseluruhannya ditaja MAINS. Klinik itu berperanan memberikan perkhidmatan percuma kepada
 golongan asnaf yang terlibat dengan bantuan zakat.19
 Contoh lain adalah projek Waqaf Ilmu oleh Universiti Putra Malaysia (UPM), berwakaf melalui wang tunai dengan
 menafkahkannya ke dalam Dana Wakaf Ilmu UPM sebagai pemegang amanah dan dengan niat mewaqafkannya
 selama-lamanya kerana Allah S.W.T demi kepentingan dan kemajuan ilmu. Dalam konteks universiti, dana Waqaf
 Ilmu UPM bermaksud inisiatif program penjanaan dana di UPM yang menggunapakai kaedah waqaf melalui
 sumbangan individu, sumbangan korporat, koperasi dan badan bukan kerajaan, pulangan dari hartanah wakaf, hasil
 projek sektor pertanian dan perladangan, hasil projek sektor perindustrian dan pulangan portfolio pasaran wang
 dan modal bertujuan untuk mewujudkan suatu infrastruktur jangka panjang yang lestari bagi memenuhi
 sebahagian keperluan dan pembiayaan aktiviti akademik melibatkan warga UPM.20

 SUMBER KEDUA: ZAKAT
 NEGERI KUTIPAN (RM)
 Perlis 110,614,257.00
 Kedah 121,170,000.00
 Pulau Pinang 80,779,499.00
 Perak 109,825,143.00
 Selangor 451,300,000.00
 Wilayah Persekutuan 484,632,029.53
 Melaka 53,120,000.00
 Negeri Sembilan 74,763,585.12
 Johor 211,000,000.00
 Pahang 109,240,524.24
 Terengganu 120,000,000.00
 Kelantan 35,858,557.17
 Sabah 49,211,488.48

 Sarawak 60,000,000.00
 JUMLAH 2,071,515,084.17
 (Sumber: diambil daripada data agihan 2013 bagi setiap Unit Zakat Negeri masing-masing
 kecuali negeri Sarawak, Johor, Melaka. Data tiga negeri diambil daripada kenyataan akhbar.
 Manakala negeri Selangor, data 2012 digunakan dan Perlis data 2014. Kelantan pula diambil
 data kutipan terkini setakat Ogos 2014)
 Berdasarkan data 2013 di atas, dana zakat di Malaysia sangat besar iaitu melebihi RM 2 bilion. Justeru
 pengurusannya sangat perlu dititikberatkan. Pengkajian mendalam perlu dilakukan agar sebahagian dana ini dapat
 dimanfaatkan untuk tujuan membiayai perbelanjaan universiti tempatan khususnya yuran pelajar dan gaji
 kakitangan yang merupakan antara pendapatan dan perbelanjaan terbesar sesebuah universiti.
 Antara pendapat yang boleh digunakan adalah pendapat Dr Yusuf al-Qaradhawi dalam kitabnya Fiqh Zakat telah
 mendefinisikan asnaf fisabilillah itu adalah setiap perbuatan atau perkara yang menjurus kepada keperluan dan
 maslahah untuk menegakkan syiar Islam. 21
 Maka, di dalam asnaf fisabilillah itu termasuklah juga pembiayaan kepada penuntut di pelbagai bidang, seperti
 perubatan dan kejuruteraan dan tidaklah hanya tertakluk kepada penuntut di bidang agama sahaja.
 Perkara ini juga memerlukan pencerahan kepada masyarakat dan pekerja-pekerja jabatan zakat dalam
 membetulkan persepsi mereka bahawa dana zakat harus digunakan juga untuk membiayai bidang-bidang kritikal
 umat islam seperti aeroangkasa dan mungkin teknologi nukleur, dan yang paling penting keseluruhan operasi
 universiti itu sendiri.

 SUMBER KETIGA: SEDEKAH
 Tanpa kita sedari, pengurusan hasil sedekah orang ramai di masjid-masjid tidak pernah diberikan perhatian serius.
 Menurut satu kajian bertajuk ‘’Dana Dan Harta Masjid Di Malaysia: Ke Arah Pengurusan Strategik’’ yang dilakukan
 oleh Fakulti Ekonomi, Universiti Kebangsaan Malaysia tahun 1999 mendedahkan realiti sebenar pengurusan dana
 sedekah yang amat teruk oleh jawatankuasa masjid disebabkan latarbelakang pendidikan dan isu integriti serta
 kecekapan.
 Pada tahun 1999, terdapat sebanyak 5000 buah masjid seluruh Malaysia. Anggaran pendapatan tahunan bagi
 keseluruhan masjid-masjid ini adalah sebanyak RM 5 508 950.00. 22
 Bayangkan hari ini dengan pertambahan bilangan masjid dan pertambahan gaji, berapakah hasil tahunan dana
 sedekah masjid-masjid seluruh Malaysia? Mungkinkah sampai angka RM 1 bilion?

 KESIMPULAN
 Tiga kaedah pembiayaan dicadangkan sebagai sumber baru pendapatan IPTA di Malaysia iaitu waqaf, zakat, dan
 sedekah. Semua sumber ini adalah sumber yang didapati daripada masyarakat dengan harapan usaha pencerahan
 dan pembudayaan ilmu dalam kalangan masyarakat akan lebih terkehadapan kerana masyarakat sendiri yang
 membiayainya. Usaha membetulkan persepsi bahawa memberikan sedekah, zakat, atau waqaf untuk tujuan
 pendidikan di peringkat tinggi adalah kebajikan yang besar wajar diperhebatkan.
 Hari ini masyarakat Islam di Malaysia ramai yang masih memandang usaha imarah masjid sebagai kebajikan
 tertinggi dan hal ini perlu diubah. Apa yang ditunjukkan oleh sejarah sangat menarik apabila pemahaman
 masyarakat diubah daripada hanya berinfaq untuk projek ibadah khusus kemudian berkembang kepada ibadah
 khusus dan pendidikan sehingga ke pendidikan tinggi dan akhirnya kepada membiayai projek-projek kerajaan yang
 berkaitan dengan manfaat kepada rakyat. Ini semua berkait rapat dengan pemahaman masyarakat terhadap Islam
 itu sendiri.
 Di samping itu, selain daripada mekanisme pembiayaan yang disebutkan, disiplin individu dan pengurusan sebelum
 melaksanakannya harus diterapkan terlebih dahulu. Menurut ikon Waqaf Korporat Malaysia, Tan Sri Ali Hashim
 dalam artikelnya bertajuk Tsunami Ancam Survival Universiti meluahkan bahawa wakaf tidak dapat membantu jika
 universiti kerap membazir berbelanja mewah, misalnya untuk majlis rasmi; tidak menjaga disiplin kewangannya
 dan tidak memanfaatkan sepenuhnya aset dan hartanah milik universiti, mengambil kira kepentingan jangka
 panjangnya.
 Struktur wakaf, zakat, dan sedekah perlu betul dan memberi universiti autonomi mengurus dana dan aset secara
 profesional sepenuhnya. Ini memerlukan jalinan persefahaman dan kerjasama penuh antara universiti dengan
 penguasa agama setempat seperti Majlis Agama Islam Negeri-Negeri (Main) atau Maiwp di Wilayah Persekutuan
 dan universiti wajib menyerahkan amanah kepada yang ahli, dengan melantik pakar pengurusan profesional
 sepenuh masa, berpengalaman dan terbukti pencapaian, seperti diamalkan di Universiti Oxford, Stanford dan
 Harvard.23
 Semoga dengan kajian kecil ini dapat membuka kajian-kajian yang lebih besar demi mengembalikan perana IPT kita
 yang telah hilang.
 Wallahu a’lam.

 WAKAF PENDIDIKAN : KE ARAH INSTITUT PENGAJIAN TINGGI YANG
 LEBIH BAIK
 Nusaibah Mohamad4
 Abstrak
 Endowmen pendidikan yang turut menggunapakai sistem pendidikan secara wakaf telah pun terbukti berjaya
 membantu meningkatkan taraf ekonomi, pendidikan dan sosial masyarakat.Dalam usaha meningkatkan
 kebolehupayaan sistem pendidikan tinggi tempatan memenuhi standard antarabangsa,iniasiatif endowmen
 pendidikan perlu ditekankan bagi menjamin taraf pendidikan tinggi lebih baik.Justeru itu,kertas kerja ini akan
 mengupas serba sedikit cabaran kewangan yang dihadapi dan bagaimana sistem endowmen pendidikan ini bakal
 membantu mewujudkan sebuah kewangan yang mapan pada masa akan datang.Kajian contoh dan model institusi
 yang berasaskan sistem ini akan dibincangkan secara ringkas sebagai sebuah model relative dalam pelaksanaan
 system ini selaras dengan langkah yang digariskan dalam Pelan Pembangunan Pendidikan Malaysia 2015-2025
 (Pendidikan Tinggi).
 4 Jurusan Fiqh dan Usulnya, Universiti Mu’tah

 Pengenalan
 Dalam berbicara mengenai konteks pendidikan tinggi di Malaysia,maka persoalan-persoalan yang perlu kita
 rungkaikan terlebih dahulu ialah: Apakah takrifan secara ringkas pendidikan tinggi dan apakah matlamat utama
 penubuhannya? Pendidikan tinggi boleh ditakrifkan sebagai pendidikan di peringkat yang lebih tinggi melibatkan
 peringkat diploma, ijazah sarjana muda, ijazah sarjana dan doktor falsafah.
 Seterusnya,matlamat pendidikan tinggi pula boleh difahami berdasarkan laporan Khir Johari (1967) yang
 menjelaskan bahawa pendidikan tinggi bertujuan untuk melahirkan para sarjanawan dan mengembangkan ilmu
 dalam berbagai disiplin ilmu.Selain itu,aspek profesionalnya pendidikan tinggi adalah untuk melahirkan golongan
 teknokrat bagi melaksnakan rancagan pembangunan negara dan golongan birokrat bagi mentadbir organisasi dan
 masyarakat.Justeru,secara umumnya pendidikan tinggi sepatutnya menyediakn dimensi pendidikan dan dimensi
 latihan yang mana selari dengan Falsafah Pendidikan Kebangsaan yang telah digariskan.
 Walaubagaimanapun, dalam usaha ke arah menaiktaraf sistem pendidikan negara kepada ‘Pendidikan Bertaraf
 Antarabangsa’,antara cabaran utama yang perlu dihadapi adalah berkenaan dengan kos dan pembiayaan yang
 semakin meningkat. Cabaran kian bertambah dengan situasi negara yang kian dihimpit dengan krisis ekonomi yang
 berlaku.Justeru,langkah penjimatan yang bijak perlu diambil bagi mengatasi krisis ini tanpa merencatkan
 pembangunan sektor pendidikan di negara kita.
 Kos untuk membiayai pendidikan semakin mahal berikutan yuran pengajian semakin meningkat terutama bagi
 kursus-kursus kritikal dalam bidang sains dan teknologi seperti perubatan, sains kesihatan,farmasi, kejuruteraan,
 sains angkasa dan lain-lain. Tidak terkecuali juga bidang sastera dan agama yang merupakan bidang tradisi bagi
 majoriti pelajar Bumiputera Muslim. Kos pendidikan semakin hari dijangka semakin meningkat seiring dengan
 kenaikan harga barang dan perkhidmatan di Malaysia ditambah pula dengan pelaksanaan cukai barang dan
 perkhidmatan baru-baru ini. Institusi pengajian swasta berlumba-lumba menawarkan peluang pendidikan kepada
 pelajar yang mencapai keputusan peperiksaan kurang cemerlang namun dengan mengenakan yuran pengajian yang
 agak tinggi dan membebankan pelajar.
 Islam agama yang syumul dan sentiasa memberi solusi kepada setiap permasalahan ummah telah menjadikan
 wakaf sebagai salah satu mekanisme pembiayaan pendidikan. Sejak zaman permulaan Islam iaitu pada awal abad
 ke-7, pendidikan ketika itu telah pun dibiayai oleh wakaf dan sumbangan sukarela daripada masyarakat. Meskipun
 ada pembiayaan oleh kerajaan bagi tujuan pendidikan seperti pembinaan sekolah dan infrastruktur lain, namun
 wakaf tetap menyalurkan pendapatan yang konsisten untuk membiayai kos operasi sekolah-sekolah tersebut.
 Peranan wakaf tradisional dalam sejarah kegemilangan Islam membuktikan bahawa ianya banyak digunakan untuk

 memenuhi keperluan hidup masyarakat Islam. Namun begitu, dalam konteks semasa Malaysia, mampukah sistem
 ini diimplementasikan dengan baik dalam pendidikan tinggi Malaysia?
 Pendidikan Tinggi Malaysia : Cabaran Dan Inisiatif Kementerian Pendidikan Malaysia
 KOS PERBELANJAAN NEGARA DALAM SEKTOR PENDIDIKAN TINGGI
 Paparan 1
 (Sumber : PPPM (PT) 2015-2025)
 Seperti yang ditunjukkan oleh Paparan 1, Malaysia amat komited terhadap pendidikan tinggi dan membuat
 pelaburan yang tinggi untuk sektor ini berbanding dengan rakan negara lain, mengikut nisbah KDNK. Berdasarkan
 penanda aras UNESCO, perbelanjaan pendidikan tertiari di Malaysia pada kadar 7.7% daripada perbelanjaan
 Kerajaan merupakan perbelanjaan tertinggi dalam kalangan rakan negara sebandingnya.
 Walaubagaimanapun, Keberhasilan sistem pendidikan tinggi Malaysia masih belum sepadan dengan tahap sumber
 tinggi yang diperuntukkan. Paparan 2 membandingkan keberhasilan dengan sumber yang diperuntukkan bagi 50
 negara dalam Laporan U21. Malaysia berada pada tangga ke-12 daripada 50 negara tersebut daripada aspek
 sumber yang diperuntukkan untuk pendidikan tinggi, dan berada pada tangga pertama apabila disesuaikan dengan

 pembangunan ekonominya. Walau bagaimanapun, dari segi keberhasilan pendidikan tinggi, Malaysia berada pada
 tempat ke-44. Usaha merapatkan jurang ini amatlah penting demi pembangunan dan masa depan Malaysia.
 Paparan 2
 (Sumber : PPPM (PT) 2015-2025)
 PEMBERIAN KUASA MENTADBIR (AUTONOMI) KEPADA UNIVERSITI TEMPATAN
 Sejajar dengan langkah yang diambil oleh Kementerian Pendidikan Tinggi dalam Pelan Pembangunan Pendidikan
 Malaysia (Pendidikan Tinggi) yang baru dilancarkan 7 April lalu, kita meyakini bahawa sesebuah universiti itu
 memerlukan sebuah tadbir urus yang cekap dan sistematik bagi memacu system pendidikan yang lebih baik.
 Justeru, tindakan KPM dalam memberi kuasa autonomi kepada beberapa lagi universiti di Malaysia adalah
 merupakan satu tindakan yang bijak.
 Berbanding dengan kebanyakan negara Asia lain, hak membuat keputusan utama di universiti awam Malaysia1
 lebih berpusat pada Kerajaan (seperti ditunjukkan dalam Paparan 2). Sebagai contoh, dalam pentadbiran dan tadbir
 urus, Menteri melantik Naib Canselor dan Timbalan Naib Canselor, selepas mengambil kira pandangan
 Jawatankuasa Carian. Dari segi pengurusan kewangan, belanjawan universiti awam diluluskan oleh Kementerian
 Kewangan. Di samping itu, keputusan perolehan dan tender peringkat universiti awam perlu mematuhi garis
 panduan Kementerian Kewangan. (PPPM, APR 2015)

 Di samping itu,antara prasyarat utama untuk sesebuah sistem pendidikan tinggi di Malaysia ialah badan pengurus
 IPT perlulah memastikan sumber kewangan dan pendapatan institusi tersebut mapan dan
 mencukupi.Sebenarnya,dengan pemberian kuasa autonomi ini bukan sahaja memastikan hak kebebasan akademik
 dalam IPT,malahan ia juga dapat meningkatkan kuasa autonomi IPTdalam pengumpulan dana (endowmen dan
 wakaf) bagi institut tersebut.
 SITUASI SEMASA KEWANGAN PENDIDIKAN TINGGI MALAYSIA
 Secara umumnya,kebanyakan universiti di Malaysia sangat bergantung sepenuhnya kepada peruntukan dan dana
 daripada kerajaan semata-mata. Hasilnya, pelbagai kekangan terpaksa dihadapi yang akhirnya memberi kesan
 kepada pembentukan intelektual dalam kalangan mahasiswa. Dalam keadaan krisis ekonomi yang melanda (pada
 tahun artikel ini ditulis, Apr 2015), negara terpaksa melakukan percaturan semula dalam memberi peruntukan
 besar kepada sektor ini bagi memastikan perkembangan intelektual selari dengan pembangunan fisik negara. Oleh
 itu,saya melihat pemberian kuasa autonomi kewangan oleh kementerian juga sebenarnya mampu menjadikan IPT
 dalam negara lebih proaktif dan berdaya saing. Jika sebelum ini,kebanyakan Universiti Penyelidikan terpaksa
 bergantung harap kepada dana kementerian semata-mata untuk menampung kos setiap projek ,namun dengan
 melaksanakan inisiatif lain dalam memperoleh dana,ia bakal menjadi batu loncatan buat institut tersebut untuk
 terus maju ke hadapan.
 Tambahan pula, hak kebebasan yang diberi kepada setiap IPT untuk memperoleh dananya tersendiri secara tidak
 langsungn akan memberi kesan kepada kemajuan akademik di setiap kampus. Namun,perlu difahami pemberian
 autonomi yang telah disebut ini berbeza dengan kuasa autonomi yang ada di luar negara kerana rata-rata
 peruntukan negara tersebut dalam sector pendidikan tinggi adalah rendah berbanding Malaysia. Pelaksanaan
 inisiatif lain dalam memperoleh dana ini juga tidaklah bermaksud kerajaan bakal mengurangkan dana dan
 peruntukan dalam bidang pendidikan tinggi pada masa akan datang.Ia bahkan menjadi sumber tambahan kepada
 universiti tempatan supaya tidak terlalu bergantung kepada peruntukan yang telah disediakan dan tidak mudah
 terkesan dengan naik turunnya ekonomi negara.

 Endowmen (Wakaf) Sebagai Inisiatif Baru Sumber Kewangan IPT
 DEFINISI
 Endowmen pendidikan yang juga sistem wakaf pendidikan adalah merupakan sesuatu harta, barangan, aset atau
 tunai yang diberikan kepada sektor pendidikan atau sesebuah institusi pendidikan sama ada secara berterusan atau
 tidak demi kepentingan dan manfaat awam. Wakaf pendidikan diwujudkan untuk kelangsungan pembangunan
 ekonomi khususnya dalam bidang pendidikan dan membentuk dana berterusan tanpa terlalu bergantung kepada
 dana yang diberikan oleh kerajaan. Wakaf pendidikan bukanlah suatu perkara baru kerana ianya telah lama
 diimplimentasikan oleh beberapa negara Islam dan Barat.Namun hingga kini potensi wakaf dalam usaha
 membangunkan ekonomi sesebuah institusi pendidikan seperti universiti masih dalam perbincangan untuk
 dipraktikkan di Malaysia. Rata-rata fungsi wakaf ini hanya dipraktikkan untuk membangunkan sekolah-sekolah
 agama, sekolah pondok dan madrasah-madrasah yang mana jika dilihat pada sejarah sesebuah institusi pendidikan
 khususnya universiti sumbangan wakaflah yang banyak membantu dan memberikan kemudahan pendidikan
 kepada umat Islam. Kebergantungan sepenuhnya sesebuah universiti kepada dana yang diberikan oleh kerajaan
 perlu dilihat semula dan untuk menjadi sebuah universiti yang berdikari konsep amalan wakaf perlu
 dipertimbangkan demi kemajuan masyarakat kita. (Raja Nor Ashikin,2014)
 WAKAF PENDIDIKAN DI MALAYSIA
 Secara ringkas, sistem ini telah pun dilaksanakan oleh beberapa universiti , pondok, madrasah, sekolah agama
 rakyat dan sekolah agama negeri. Pada tahun 1999, Universiti Islam Antarabangsa Malaysia (UIAM) telah
 menubuhkan IIUM Endowment Fund menjadikannya institusi pengajian tinggi (IPT) pertama di Malaysia yang
 menubuhkan tabung wakaf pendidikan. Perkembangan ini diikuti oleh beberapa buah IPT lain dari tahun ke tahun.
 Wakaf pendidikan di Malaysia dilihat semakin berkembang dengan penubuhan tabung wakaf pendidikan di
 beberapa buah IPT seperti Universiti Islam Antarabangsa Malaysia (UIAM), Universiti Putra Malaysia (UPM),
 Universiti Kebangsaan Malaysia (UKM), Universiti Sains Islam Malaysia (USIM), Universiti Teknologi Malaysia (UTM)
 dan beberapa buah lagi.

 BEZA WAKAF PENDIDIKAN DENGAN WAKAF-WAKAF LAIN
 Berbalik kepada asas pelaksanaan wakaf dalam Islam, tujuan wakaf boleh dikategorikan kepada tiga iaitu wakaf
 bagi tujuan keagamaan, wakaf kekeluargaan dan wakaf kebajikan. (Najibah,2014)
 1. Wakaf Keagamaan
 Wakaf keagamaan yang pertama dalam sejarah Islam ialah pembinaan Masjid Quba’ di Madinah oleh Nabi
 Muhammad SAW ketika ketibaan baginda di Madinah dalam peristiwa hijrah. Masjid tersebut masih kekal
 binaannya ditempat yang sama dengan pembaharuan dan pembesaran struktur masjid. Kemudiannya, enam bulan
 selepas hijrah, Masjid Nabawi pula dibina di tengah-tengah kota Madinah.
 2. Wakaf Kekeluargaan
 Wakaf kategori ini bermula tidak lama selepas kewafatan Nabi Muhammad SAW, iaitu ketika era pemerintahan
 Khalifah Umar Al-Khattab (635-645 Masihi). Ketika Umar ingin mendokumenkan wakaf yang dibuat oleh beliau di
 Khaibar, beliau menjemput beberapa orang sahabat Nabi Muhammad SAW untuk mengesahkan dokumen
 tersebut. Salah seorang sahabat bernama Jabir yang memberitahu ada dalam kalangan pemilik hartanah apabila
 membuat wakaf, mereka meletakkan syarat bagi pendapatan wakaf di mana diberikan kepada anak-anak dan
 keturunan terlebih dahulu, kemudian selebihnya barulah diberikan kepada orang-orang miskin.Wakaf ini
 dinamakan sebagai wakaf keluarga. Ini berbeza dengan pengamalan yayasan di Amerika Syarikat yang
 mengehadkan endowmen hanyalah bagi tujuan keagamaan atau kebajikan sahaja.
 3. Wakaf Kebajikan
 Kategori ketiga ialah wakaf kebajikan atau juga disebut sebagai philanthropy waqf yang bertujuan untuk membantu
 orang-orang miskin dan menyumbang kepada apa sahaja aktiviti yang memberi manfaat kepada masyarakat awam
 seperti pembinaan perpustakaan, pusat penyelidikan, pusat pendidikan,perkhidmatan kesihatan, penjagaan haiwan
 dan persekitaran, memberi pinjaman kepada peniaga-peniaga kecil, kemudahan taman, jalanraya, jambatan, dan
 sebagainya. Wakaf pendidikan yang dibincangkan dalam pembentangan ini termasuk dalam kategori ini.

 Institusi pendidikan wakaf merupakan institusi pendidikan yang ditubuhkan atau dibina dengan menggunakan
 harta yang telah diwakafkan oleh umat Islam. Pendidikan pula merupakan satu proses aktiviti berterusan yang
 mengandungi unsur-unsur pengajaran, latihan, bimbingan, pimpinan dengan tumpuan khas kepada pemindahan
 berjenis ilmu, nilai agama dan budaya serta kemahiran yang berguna yang dibukukan oleh satu generasi kepada
 generasi yang lain atau oleh seorang individu kepada individuyang memerlukan.
 WAKAF PENDIDIKAN DALAM SOROTAN SEJARAH
 Wakaf dan pendidikan bukanlah sesuatu yang asing dalam Islam. Masjid merupakan antara institusi pendidikan
 wakaf terawal sebagaimana yang berlaku sejak zaman Nabi Muhammad S.A.W). Masjid Quba’ merupakan masjid
 yang diasaskan sendiri oleh Baginda sewaktu tiba di Kota Madinah pada tahun 622M diikuti dengan pembinaan
 Masjid Nabawi dan institusi pendidikan wakaf lainnya di zaman awal Islam (Mohd Afendi, 2011).
 Sejak abad ke-17, banyak aktiviti pendidikan dibiayai oleh wakaf dan sumbangan secara sukarela. Konsep wakaf
 pendidikan ini telah melahirkan institusi-institusi pengajian yang hebat serta melahirkan ribuan ulama yang
 terkenal dan tersohor di seluruh dunia (Mohamad Akram Laldin, 2012). Antaranya ialah Universiti Cordova di
 Andalus, al-Azhar di Mesir, Madrasah Nizamiyah di Baghdad, Universiti Islam Indonesia, Pondok Pesantren
 Darunnajah, Indonesia, Madrasah Al-Junied, Singapura, al- Jamiah al- Islamiah di Madinah dan lain-lainnya (Ahmad
 Zaki Latif et.al, 2008).Kehebatan institusi wakaf Islam ini adalah diakui sehingga ditiru oleh Barat dengan
 menjenamakan semula wakaf ke dalam bentuk yayasan, trust atau endowment.Universiti seperti Oxford dan
 Cambridge di Britain serta Harvard dan Standford di Amerika Syarikat antara universiti berasaskan endowmen dan
 mempunyai dana yang kukuh. Universiti Harvard misalnya dilaporkan antara universiti terkaya dengan memiliki
 aset endowmen bernilai melebihi US$30 bilion. Konsep wakaf (endowment fund) ini telah menjadi pemacu kepada
 kemajuan Barat terutama dalam bidang pendidikan dan perubatan (Ali Gom’ah,2012). Dana daripada wakaf
 kebajikan yang berfokus kepada kemaslahatan ummah seperti kemudahan awam, pendidikan, kesihatan, kerja-
 kerja penyelidikan, dan perpustakaan dilihat mempunyai peranan dan potensi yang cukup besar dalam membiayai
 program pendidikan (Monzer Kahf,2003)

 PERKEMBANGAN WAKAF PENDIDIKAN DI NEGARA-NEGARA SERANTAU
 1. Malaysia
 Sejarah wakaf pendidikan di Malaysia bermula daripada tertubuhnya institusi pendidikan tradisional
 berorientasikan agama seperti Sekolah Agama Rakyat (SAR), Sekolah Agama Negeri (SAN), madrasahdan pondok .
 Dalam sistem pengajian Islam tradisional di Malaysia, orang Islam secara tradisinya menyerahkan tanah mereka
 untuk membina sekolah agama. Kemudian ia semakin berkembang apabila orang Islam menyerahkan harta mereka
 untuk membina tempat tinggal untuk guru-guru. Boleh dikatakan wakaf pendidikan tradisi, bentuk aset wakafnya
 adalah berkisarkan tanah, rumah, masjid, bangunan, buku dan seumpamanya . Kemudian wakaf pendidikan tradisi
 ini mulai berkembang di mana telah ada permintaan wakaf bagi tujuan pendidikan bagi memenuhi keperluan
 sekolah agama bersepadu di Johor Bharu (Mohd Jelani, 1998). Perkembangan ini adalah signifikan kerana kajian
 mendapati pembiayaan pendidikan melalui instrumen wakaf dapat mengurangkan masalah keciciran dan
 ketinggalan anak-anak bangsa yang tidak dapat meneruskan pengajian atas alasan kemiskinan.
 Terdapat empat faktor penentu kejayaan pelaksanaan wakaf untuk pendidikan iaitu kesedaran masyarakat,
 keadaan demografi iaitu populasi penduduk Islam yang tinggi, kedudukan ekonomi yang mantap yang dimiliki oleh
 umat Islam, dan tadbir urus yang cekap dan profesional
 2. Turki
 Peranan wakaf sebagai penggerak ekonomi negara semenjak zaman Uthmaniyah telah membuktikan kepada dunia
 bahawa wakaf mampu menyumbang kepada institusi pendidikan. Sebagai contoh, Yayasan kewartawanan dan
 penulis Turki diasaskan secara sukarela melalui dana wakaf untuk menjalinkan hubungan antara etnik
 antarabangsa. Konsep suka berwakaf di Turki telah diterapkan di dalam jiwa di mana anak-anak kecil sentiasa diajar
 mengenai sifat tolongmenolong, berakhlak mulia dan rajin bersedekah. Terdapat sekitar 142 buah universiti di
 Turki, 87 buah sekolah dan universiti di Cyprus dan masing-masing 800 dan 786 buah universiti di Cecennestan dan
 Azerbaijan telah dibangunkan dan dibiayai oleh sumber wakaf. Salah satu universiti yang terkemuka adalah
 Universiti Al-Fateh. Pada zaman pemerintahan Muhamad al-Fatih bin Murad, Sultan Muhammad II telah membuat
 perubahan dengan memastikan pusat-pusat pendidikan dibangunkan melalui sumber wakaf. Antara salah satu
 contoh badan yang mempraktikkan sumber wakaf adalah Hizmet yang merupakan sebuah gerakan atau badan yang
 mempromosikan jalinan hubungan mesra antara masyarakat, ekonomi, kebudayaan dan agama. Hizmet telah
 berjaya menubuhkan institusi pendidikan, hospital, hotel, bank dan juga menerbitkan akhbar terbesar Turki iaitu

 Zaman. Keunikan wakaf di Turki adalah iainya tidak dikaitkan dengan ideologi politik atau agama akan tetapi ianya
 berasaskan sifat tolong-menolong dan hormat-menghormati sesama insan.(Najibah,2014)
 3. Mesir
 Universiti Al-Azhar (Mesir) merupakan sebuah universiti yang terulung di dunia dan telah berjaya melahirkan
 cendikiawan Islam dari seluruh pelusuk dunia. Menurut sejarah, Universiti ini dijadikan sebagai institusi pendidikan
 utama yang menawarkan pelbagai cabang ilmu pengetahuan terutama dalam aspek Pengajian Islam. Selama lebih
 800 tahun Universiti Al-Azhar ini dibiayai melalui dana wakaf. Universiti Al-Azhar ditadbir oleh Majlis Tertinggi,
 Rektor, Timbalan Rektor dan Setiausaha. Bagi Majlis Tertinggi keanggotaannya terdiri daripada Rektor yang
 mempengerusikan majlis, Timbalan-timbalan Rektor, Dekan-dekan Kuliah, Wakil Kementerian Pendidikan dan
 beberapa orang ahli Mujamma’ Buhuth serta beberapa orang yang berpengalaman dalam hal ehwal pentadbiran
 dan pembelajaran di Universiti al-Azhar. Pelbagai pihak telah menyumbang dan berwakaf bagi memastikan
 kelestarian sistem pendidikan Islam di universiti terkemuka ini sentiasa terpelihara daripada anasir-anasir luar yang
 ingin melihat institusi pendidikan Islam musnah. Universiti Al-Azhar di Mesir yang dibina pada tahun 975 M
 merupakan sebuah universiti yang tertua di dunia yang juga dibiayai sepenuhnya daripada sumber wakaf yang
 akhirnya mampu memberikan pendidikan secara percuma bermula daripada pendidikan rendah sehinggalah
 pendidikan universiti (Hashim, 1990). Pada tahun 1986, sejumlah £147,324,300 telah diperuntukkan oleh Universiti
 Al-Azhar untuk membiayai aktiviti-aktiviti pembangunan dan pendidikan termasuk perbelanjaan mengurus 55 buah
 fakulti yang sedia ada dengan 6,154 orang kakitangan tenaga pengajar]. Al-Azhar bukan sahaja terkenal dengan
 sumbangannya kepada pembangunan pendidikan Islam tetapi juga kepada aktiviti-aktiviti dakwah di seluruh dunia
 (Al-Habshi, 1991; Kahf, 2003).
 Institusi wakaf di dunia Islam telah merosot kedudukannya kerana kelemahan pengurusan. Kertas Mufti Mesir
 menyatakan: “Hal ehwal wakaf di Mesir pada akhir kurun ke 19 hingga awal kurun ke 20, telah diabaikan sehingga
 kedudukan wakaf itu lemah, malah menjadi beban kepada Azhar.” Keprihatinan yang telah ditunjukkan oleh
 pemerintah Mesir pada awal penubuhan universiti ini membuktikan bahawa peranan wakaf dalam membangunkan
 ummah melalui institusi pendidikan adalah sangat berkesan dan telah dilaksanakan sejak 800 tahun dahulu.
 Pendidikan di Al-Azhar hanya menuntut pelajar membayar yuran pengajian yang amat rendah dan tidak
 membebankan pelajar. Konsep wakaf pendidikan yang ditonjolkan lebih kepada kesamarataan dalam menuntut
 ilmu dan meringankan bebanan kewangan pelajar. Atas konsep wakaf inilah pelbagai bangsa dan Negara berpusu-
 pusu untuk menimba ilmu di bumi Mesir yang barakah ini.

 Cabaran dan Saranan dalam Pelaksanaan Sistem wakaf Pendidikan di Malaysia
 Wakaf merupakan satu inisiatif yang amat berkesan dalam membiayai bidang pendidikan. Namun, ia masih belum
 dilaksanakan sepenuhnya di kebanyakan universiti tempatan kerana banyak aspek yang perlu dinilai semula
 sebelum pendekatan ini dilancarkan.. Di antara aspek yang perlu ditingkatkan dalam wakaf pendidikan ialah
 mengenai aspek pengurusannya. Tanpa pengurusan yang baik dan berhemah, maka wakaf tidak mampu berdaya
 saing dan mencapai objektifnya dalam menjadi instrumen penjana sektor ekonomi dan sosial. Bahkan menurut
 Mufti Mesir, Prof. Dr. Ali Gom’ah (2012) dalam kertas kerja beliau yang dibentangkan dalam Seminar Wakaf
 Menjana Ekonomi,beban yang terpaksa ditanggung oleh Universiti Azhar pada kurun ke 19 adalah disebabkan
 pengurusan wakaf yang lemah oleh pihak pentadbir.
 Pelbagai cabaran dihadapi dalam membangunkan institusi pendidikan wakaf di negara ini. Ahmad Zaki Latif et.al
 (2005) antara yang terawal mengkaji mengenai pengurusan institusi pendidikan wakaf di Malaysia menerusi
 makalahnya pada tahun 2005 dan makalah seterusnya pada tahun 2011. Walau bagaimanapun, kajian tersebut
 memfokuskan kepada institusi pendidikan peringkat rendah dan menengah dan berlatarbelakangkan Pendidikan
 Islam sahaja. Tiga perkara utama yang perlu diberi perhatian dalam pengurusan dana wakaf pendidikan di IPT ialah
 penyaluran dana bagi tujuan pembangunan fizikal, kos operasi dan program kecemerlangan akademik . Institusi
 pendidikan terutamanya institusi pendidikan tinggi sepatutnya sudah boleh berdikari dan tidak seharusnya
 bergantung kepada geran dan bantuan kerajaan dalam menguruskan operasi mereka (Mohamed Azam et.al, 2012).
 Mengambil contoh pengurusan endowmen di Amerika Syariat dan United Kingdom, mereka menggunakan empat
 jenis model bagi membangunkan pendidikan tinggi. Model tersebut menggunakan sepenuhnya pengurusan
 konsultasi, melantik syarikat luar bagi mengendali dana dan menggunakan latihan dalam pejabat untuk
 menguruskan dana endowmen ini.
 Setiap universiti yang mempunyai dana endowmen yang digunakan bagi membeli saham, bon, dan dana pelaburan
 yang boleh di dapati dari pasaran modal. Dana-dana ini berkembang secara amat drastik contohnya dana Universiti
 Michigan yang pada awalnya berjumlah USD106 juta dan selepas lima tahun ia berkembang kepada USD203 juta.
 Ini menunjukkan kejayaan pengurusan dana melalui strategi yang disebut diatas . McElhaney (2010) mendapati dua
 sumber pendapatan institusi pendidikan tinggi awam adalah geran dari kerajaan dan yuran pengajian dan
 pemerolehan dana endowmen adalah daripada wang tunai, aset kewangan, atau aset yang mempunyai aliran tunai
 bagi membiayai organisasi yang bukan berasaskan keuntungan. Penggunan aset pula adalah berbentuk bersyarat,
 bebas, dan separa bebas. Secara keseluruhan dana ini diperolehi daripada penyumbang-penyumbang yang
 menyumbang secara tetap .Pengalaman Barat ini boleh diaplikasikan di Malaysia dengan menerapkan pelbagai
 instrument penjanaan dana berlandaskan syariah dalam pengurusan dana wakaf pendidikan. Antaranya ialah

 mekanisme wakaf tunai (aset cair), aplikasi sistem muamalat Islam seperti instrumen takaful, pasaran modal Islam,
 sukuk mahupun penjanaan dana wakaf itu sendiri bagi menjana keuntungan yang tinggi dalam pengurusan dana
 wakaf di Malaysia (Syed Mohd Ghazali, 2012). Hal ini perlu dipastikan agar pembentukan dan pengurusannya selari
 dengan hukum Syarak. Norhazimah Che Hassan (2007) dalam makalahnya ada menekankan bahawa pengendalian
 dana berasaskan sistem kewangan Islam telah terbukti dapat diaplikasikan dengan efektif dan mampu
 membuahkan pulangan yang lumayan.
 Selain faktor penggunaan instrumen terbaik dalam menguruskan dana, faktor pihak atau individu yang
 menguruskan dana juga perlu diberi perhatian. Ahmad Furqon (2012) dalam kajian beliau mengenai wakaf di
 Indonesia, mendapati bahawa instrumen wakaf amat berpotensi dalam membangunkan pendidikan sekiranya
 ianya diuruskan oleh organisasi kebajikan yang berdikari, professional, boleh dipercayai, dan fokus. Pondok
 Pesantren Wakaf al-Mukhlisin dan Pondok Moden Darussalam Gontor (PMDSG) adalah antara institusi pengajian
 swasta berasaskan wakaf di Indonesia yang berjaya .PMDSG misalnya dibiayai sepenuhnya melalui Badan Wakaf
 yang menjadi nadi penggerak kepada wakaf pendidikan di PMDSG tanpa bergantung kepada kerajaan atau mana-
 mana agensi tertentu. Konsep berdikari melalui pembangunan harta wakaf dan urus tadbir yang telus dan jujur,
 serta mempelbagaikan bentuk perniagaan telah berjaya mengeluarkan alumni yang terbukti dari segi kemampuan
 intelektual dalam masyarakat Indonesia (Mohamed Afendi, 2012).
 Walaubagaimanapun, pemasaran atau aktiviti mempromosi wakaf pendidikan juga seharusnya menjadi satu fokus
 penting bagi pengurus wakaf di IPT dan pihak berwajib. Ianya merupakan faktor kritikal bagi kejayaan
 pembangunan harta wakaf pendidikan negara. Kegagalan mengurus pemasaran dengan baik sudah pasti
 menyebabkan masalah kefahaman sempit masyarakat dan kurang sambutan mengenai wakaf pendidikan tidak
 dapat diatasi kerana kurangnya sumber maklumat (Ahmad Zaki, 2011). Beberapa kajian dan penulisan menyokong
 kenyataan ini. Sebagai contoh, kajian yang dilakukan terhadap warga UiTM mengenai wakaf secara umum
 mendapati tahap kefahaman mereka berada di tahap rendah dan kurang faham mengenai wakaf (Baharuddin,
 2011). Malah, terdapat salah faham dalam kalangan masyarakat dalam memahami perbezaan antara sedekah dan
 sumbangan, serta pengurusan dana yang bercampur antara zakat dan wakaf menyebabkan minat masyarakat
 untuk berwakaf semakin menurun.
 Kefahaman wakaf dalam kalangan umat Islam di Malaysia dilihat masih di tahap rendah yang mana kebanyakannya
 masih belum memahami secara jelas mengenai konsep wakaf. Rata-rata memandang wakaf adalah tanah-tanah
 kubur atau tapak-tapak masjid sahaja (Noor Inayah, 2014) sedangkan konsep wakaf mempunyai skop yang amat
 luas meliputi penyediaan premis atau kompleks perniagaan, rumah kedai, kediaman dan sebagainya. Bahkan,

 wakaf dalam bentuk tunai dan saham masih belum popular dalam masyarakat kita (Mohamad Haji Alias et.al,
 2013).
 Harta wakaf juga perlu dikemaskini dan diurus dengan baik (Norhazimah, 2011). Dengan bantuan sistem teknologi
 maklumat moden, pengurusan maklumat harta wakaf pendidikan akan menjadi semakin mudah (Ahmad Zaki,
 2005).Pelbagai saranan yang dikemukakan ini boleh menjadi satu nilai tambah dan panduan kepada pengurus
 wakaf pendidikan IPT bagi memantapkan pengurusan mereka kerana sesuatu yang bernilai jika tidak diuruskan
 dengan efisyen tidak dapat dimanfaatkan untuk pembangunan umat (Ahmad Zaki, 2011).Sebagai contoh, Universiti
 Antarabangsa Albukhary (AiU) iaitu salah sebuah universiti di Malaysia yangmengamalkan konsep wakaf sejak
 1996, telah dihentikan operasinya ekoran masalah dalaman yang dihadapi oleh pihak pengurusan universiti
 tersebut (Astro Awani,2014). Hal ini justeru menunjukkan bahawa isu pengurusan wakaf pendidikan di institusi
 pengajian tinggi adalah satu perkara yang perlu diberi perhatian serius.
 SISTEM WAKAF PENDIDIKAN SEBAGAI LONJAKAN KEPADA SEBUAH MASYARAKAT MADANI
 Dalam konteks masyarakat majmuk,sistem endowmen yang berasaskan wakaf ini pastinya lebih mesra kepada
 semua tidak kira bangsa mahupun agam.Kerana kapasti dan kemampuan yang ada kepada sektor ekonomi dan
 pendidikan negara,sebenarnya mampu mendidik dan menghidupkan budaya keilmuwan dalam kalangan
 masyarakat.Medium wakaf pendidikan ini juga bakal membuka ruang yang lebih luas untuk kita sama-sama
 membuat amal-amal kebajikan disamping menjadikannya sebgai sebuah platform yang unik kepada
 kita,masyarakat majmuk untuk saling menyumbang sekaligus memupuk perpaduan dalam diri masing-
 masing.Penyertaan dan perhatian dari semua pihak melalui sistem ini pastinya bakal memberi impak positif kepada
 graduan-graduan yang bakal dilahirkan pada masa akan datang.Negara juga bakal menyaksikan kelahiran sebuah
 masyarakat yang tahu peranan masing-masing dalam membina modal insan dalam aspek pendidikan ini.

 Rumusan
 Hakikatnya, wakaf telah digunakan sebagai mekanisma pembangunan dalam sektor pendidikan, mengurangkan
 kadar kemiskinan, kesihatan, kebajikan, penyelidikan dan sebagainya sejak sekian lama dan ia merupakan kegiatan
 ekonomi yang merentasi sempadan (Ali Gom’ah, 2012).Menyedari kemampuan yang ada pada system wakaf
 pendidikan ini,maka sokongan penuh perlu diberikan kepada Kementerian Pendidikan Malaysia atas langkah
 inisiatif yang diambil melalui Pelan Pembangunan Pendidikan Malaysia baru-baru.Pendekatan KPM untuk
 memperkenalkan tabung wakaf pendidikan di semua universiti tempatan,awam mahupun swasta sebenarnya
 bertitik tolak dari analisis pelaksanaannya sebelum ini di beberapa universiti terkemuka di Malaysia dan luar
 negara.
 Walaubagaimanapun,persediaan yang rapi dari pelbagai aspek pastinya sangat perlu diambilkira sebelum inisiatif
 ini mengambil tempat untuk memastikan keberkesannya yang terjamin.Barangkali ini merupakan satu perkara yang
 baru kepada masyarakat kita,tetapi memikirkan implikasinya kepada sektor pendidikan tinggi sebelum ini tidak
 salah kiranya untuk kita mencuba sesuatu yang baru.Semoga perkara ini mampu menjadi solusi kepada krisis yang
 sedang berlaku disamping menjadikan institusi pengajian tinggi kita lebih mandiri dan inovatif.

 KEBEBASAN AKADEMIK MEMACU MALAYSIA SEBAGAI HUB
 PENDIDIKAN INSTITUSI PENGAJIAN TINGGI
 Miswar Abdul Halim5
 Abstrak
 Menerusi Pelan Strategik Pengajian Tinggi Negara (PSPTN) 2007-2020 dan kesinambungan Pelan
 Pembangunan Pendidikan Malaysia 2013-2025 (Pendidikan Tinggi) (PPPM-PT), Malaysia berhasrat menjadi
 hub pendidikan khususnya dalam Institusi Pengajian Tinggi. Bagaimanapun, cabaran universiti di Malaysia
 dalam menghadapi penurunan prestasi universiti seperti yang dilaporkan oleh beberapa laporan
 antarabangsa berdasarkan ranking universiti global seperti Times Higher Education (THE), Academic Ranking
 of World University (ARWU), Higher Education Evaluation and Accreditation of Taiwan (HEEACT) memberi
 indikasi kegagalan universiti di Malaysia untuk menduduki tangga 100 teratas di rantau Asia apatah lagi di
 rantau global. Ini mewujudkan persoalan, apakah masalah sebenar institusi pengajian tinggi di Malaysia?
 Setelah kerajaan membelanjakan jumlah yang besar iaitu lebih 20% bajet negara untuk pendidikan, beserta
 dengan pelan strategik dan pelan pembangunan, Malaysia masih lagi kekal terkebelakang. Artikel ini
 membawa kita menelusuri persoalan yang menjadi asas utama universiti tetapi masih dipandang remeh oleh
 kebanyakan orang. Kata kuncinya adalah ‘kebebasan akademik’ yang sepatutnya menjadi asas tunjang utama
 universiti. Bahkan, frasa kebebasan akademik merupakan frasa sinonim dengan universiti. Selain itu, artikel
 ini membawa kepada introspeksi sejarah di awal kebangkitan mahasiswa sehinggalah ke era kelembapannya
 dan kesan sekatan kebebasan akademik terhadap mahasiswa serta prestasi institusi pengajian tinggi di
 Malaysia. Akhirnya, beberapa resolusi dinyatakan berdasarkan pengamatan terhadap masalah yang
 dinyatakan sebelumnya. Apakah sebenarnya kaitan kebebasan akademik, kecemerlangan akademik dan
 prestasi universiti dan seterusnya dalam menjawab persoalan Malaysia sebagai hub pendidikan.
 5 Jurusan Perubatan, Universiti Sains dan Teknologi Jordan

 Pengenalan
 KEBEBASAN AKADEMIK
 Gerhard Casper, Presiden Universiti Stanford pada tahun 1992-2000 menjawab ringkas soalan bagaimana
 Universiti Stanford menjelma menjadi universiti bertaraf dunia dalam tempoh masa yang singkat, “Stanford
 mengangkat kebebasan akademik sebagai asas utama Universiti”i
 Universiti Stanford menempah kedudukan tangga ke empat daripada 10 pengajian tinggi terbaik di dunia
 berdasarkan 2014-2015 Times Higher Education World University Ranking dan dinobatkan ke tempat ke 7
 oleh QS World University Ranking. Jelasnya, kebebasan akademik memainkan peranan yang penting dalam
 menaikkan kualiti pendidikan di universiti.
 Menurut George Maqdisi dalam makalahnya Scholasticism and Humanism in Classical Islam and Christian West,
 menyebut praktis menyampaikan ilmu dalam kuliah, memakai jubah dan memperolehi pangkat kedoktoran
 akademik setelah menghasilkan kajian tesis dengan asas jaminan kebebasan akademik telah menjadi tradisi
 sekian lama oleh universiti di Zaman Kegemilangan Islam (Islamic Golden Age)ii. Beliau mengambil contoh
 universiti tertua di dunia, Universiti Al-Qarawiyyin di Maghribi dan sistem ini kemudiannya dicedok oleh
 universiti di Eropah di Zaman Pertengahan (Medieval Age). Universiti Al-Qarawiyyin telah menghasilkan
 produk ulama yang terkenal seperti Ibn Rusyd, Al-Idrissi, Ibn Al-Arabi, Ibn Khaldun dan ramai lagi
 cendekiawan Islam.
 Tokoh-Tokoh seperti Michael Sevetus, Galileo Galilei, Albert Einstein, Imam Abu Hanifah dan Syed Qutb
 adalah bukti kezaliman pemerintah anti-intelektual terhadap ahli akademikiii. Insiden ini dinyatakan secara
 jelas oleh Prof Dr Mohd Nazari Ismail, professor di Jabatan Strategi Bisnes dan Polisi di Universiti Malaya.
 DEFINISI KEBEBASAN AKADEMIK
 Kebebasan Akademik adalah satu sistem nilai yang asas dan utama dalam instititusi pengajian tinggi. Ia
 menyediakan ruang kebebasan dan keterbukaan kepada ahli akademik samada pelajar mahupun pakar
 akademik untuk berkomunikasi pendapat, idea, cadangan mahupun kritikan terhadap pelbagai isu tanpa rasa
 takut menjadi sasaran cemuhan, diskriminasi, hukuman, kekangan luar dan ketidak adilan (Wikipedia). Dalam
 perspektif yang lebih besar, kebebasan akademik bukan sahaja berkenaan hak ahli akademik untuk
 menyatakan pendapat tanpa ada perasaan takut mahupun terhutang budi pada pihak tertentu, tetapi juga
 melibatkan kewujudan suasana sekeliling yang positif dan konstruktif dalam setiap peringkat (White, 2000)iv.

 Kebebasan akademik sering disalah erti dengan kebebasan bersuara. Kedua-duanya adalah satu hak individu,
 tetapi kebebasan akademik hanyalah hak eksklusif ahli akademik seperti pelajar, pensyarah, pakar akademik,
 dan staf-staf yang berkaitan satu bidang akademik. Manakala kebebasan bersuara adalah hak yang
 diperuntukkan oleh negara demokrasi kepada setiap warganegara.
 Kebebasan akademik juga tidak bermakna seorang ahli akademik itu boleh menyuarakan sesuka hati apa yang
 dirasakannya betul tanpa limitasi. Tetapi sebetulnya, seseorang ahli akademik itu bebas menyatakan
 pandangannya dan menjalankan kajian mengikut ruang lingkup pengetahuan akademik mereka. Ahli
 akademik mempunyai tanggungjawab yang berat untuk memastikan kajian, pengajaran, dan pandangan
 mereka terhadap sesuatu perkara perlulah mempunyai asas intelektual dan asas mencari kebenaran. Jika ada
 mana-mana ahli akademik menyatakan satu pandangan yang beliau tiada kepakaran dalamnya, dan ternyata
 dibuktikan kebatilan pandangannya, mereka tidak boleh bersembunyi disebalik kebebasan akademik,
 sebaliknya perlu berdepan kritikan dan tindakan daripada pihak yang berkenaan.
 Kesedaran masyarakat dunia terhadap kebebasan akademik telah menyebabkan termetarainya beberapa
 persetujuan dan resolusi di peringkat antarabangsa, antaranya adalah Magna Charta Universitatum (EUA
 1988) yang telah ditandatangani oleh lebih 755 universiti daripada 80 negara. Daripada jumlah keselurahan
 universiti tersebut, hanya 4 sahaja dari rantau ASEAN, dan negara Malaysia tampaknya belum lagi bersedia
 menyertai.v
 Selain itu, Pertubuhan Pendidikan, Sains dan Kebudayaan PBB (UNESCO) juga pada tahun 1997 telah
 memperkenalkan rekomendasi dalam Recommendation concerning the status of Higher-Eduation Teaching
 Personnelvi dan beberapa deklarasi yang lain seperti Deklarasi Lima pada tahun 1988, Deklarasi Siena pada
 tahun 1982, Deklarasi Dar es Salaam pada tahun 1990, Deklarasi Kampala pada tahun 1990 dan Penyata
 Sinaia pada tahun 1992, masing-masing memberikan penekanan yang serius berkenaan dengan kebebasan
 akademik.

 KEBEBASAN AKADEMIK DAN UNIVERSITI BERTARAF GLOBAL
 Dalam buku The Road To Academic Excellence: The Making of World Class Research Universities, Philip G.
 Albatch dan Jamil Salmi mengenengahkan rajah perkaitan diatas dalam mencapai World Class University
 (WCU) atau Universiti Berkelas Dunia. Mereka membawakan tiga elemen utama iaitu : 1) Kepekatan Bakat , 2)
 Sumber yang pelbagai, dan 3) Tadbir urus yang baik yang menjadi tunjang kepada penaikan taraf universiti ke
 taraf berkelas dunia. Salmi (2009) menyatakan bahawa produk utama yang dilahirkan oleh institusi
 pengajiaan tinggi adalah graduan yang cemerlang, penyelidikan dan penemuan terkini, dinamik pengetahuan
 dan pemindahan teknologi hanyalah dapat dicapai jika 3 elemen utama yang saling berkaitan di atas dapat
 dilaksanakan dengan baik. Interkasi dinamik tiga elemen inilah yang mampu menghasilkan impak perubahan
 sebagai ciri yang menyerlah universiti kajian bertaraf dunia vii.
 Elemen tadbir urus yang baik menekankan suasana yang mengalakkan budaya kepimpinan, visi yang
 strategik, inovasi, fleksibiliti autonomi dan kebebasan akademik terhadap universiti dan ahli akademik dalam
 membuat keputusan dan menguruskan sumber sendiri tanpa ada gangguan birokrasi dan pengaruh politik
 luar.
 Mengamati perkara ini artikel ini cuba memberi penekanan yang lebih terhadap elemen ketiga ini, khususnya
 terhadap kebebasan akademik di institusi pengajian tinggi di Malaysia yang memerlukan perhatian yang
 serius beserta mekanisme pembentukan polisi yang baru yang dapat menjamin kebebasan akademik sebagai
 salah satu tunjang utama universiti.

 Realiti Di Malaysia
 PENUBUHAN AWAL UNIVERSITI AWAM DI MALAYSIA DAN GERAKAN MAHASISWA
 Selepas kemerdekaan, Malaysia telah membangun pesat dalam pelbagai projek dan langkah pembangunan di
 setiap sektor. Pembangunan dalam sektor pengajian tinggi bermula selepas penubuhan perintis Institusi
 Pengajian Tinggi Awam (IPTA) di Malaysia seperti Universiti Malaya pada tahun 1961 dituruti oleh Universiti
 Sains Malaysia pada tahun 1969, Kolej Tunku Abdul Rahman pada tahun 1969, dan Universiti Kebangsaan
 Malaysia (UKM) pada tahun 1970viii.
 Usaha pendemokrasian universiti telah membuahkan hasil yang cemerlang memenuhi keperluan tenaga kerja
 dan pertumbuhan ekonomi Malaysia yang pesat ketika itu. Malah bukan sahaja isu akademik, isu-isu kritikal
 dalam negara seperti kemiskinan, pendidikan, bahasa kebangsaan, kesihatan dan ekonomi dan isu
 antarabangsa seperti demonstrasi menentang pengeboman Amerika Syarikat ke atas Vietnam pada tahun
 1966, demonstrasi menentang pendudukan Soviet Union ke atas Czecholsavakia pada tahun 1968 dan
 demonstrasi menentang kerajaan British menjual senjata kepada Afrika Selatan yang mengamalkan dasar
 apartheid pada tahun 1970 turut diperjuangkan oleh gerakan mahasiswaix. Ruang keterlibatan dan peranan
 yang besar yang diberikan kepada mahasiswa menguruskan 100 peratus perihal mahasiswa telah
 menjalinkan kerjasama yang utuh antara persatuan mahasiswa dan pentadbiran universiti. x
 Antara contoh yang jelas adalah gerakan daripada Persatuan Mahasiswa Universiti Malaya (PMUM) pada era
 1960-an. Universiti Malaya pada ketika itu terkenal di peringkat global, walaupun ketika itu sistem ranking
 prestasi universiti global belum lagi diperkenalkan, nama Universiti Malaya telah menjadi sebutan ramai
 terutamanya negara-negara rantau Asia. Selain itu, pesaing hebat PMUM ialah Persatuan Bahasa Melayu
 Universiti Malaya (PBMUM) turut tampil memperjuangkan pelbagai isu. Tertubuhnya juga, persatuan lain
 seperti Persatuan Kebangsaan Pelajar Malaysia (PKPM) yang menggabungkan pelajar pelbagai kaum,
 Persatuan Mahasiswa Islam UM (PMIUM) dan Persatuan Kebangsaan Pelajar-Pelajar Islam Malaysia
 (PKPIM)xi.
 Era 1960-an sehingga tahun 1974 telah dianggap sebagai zaman kemuncak gerakan mahasiswa. Pengamatan
 ini dipersetujui oleh Mohammed Abu Bakar, Hasan Karim, dan Baharuddin Ali Masromxii. Menarik untuk kita
 telusuri, pada dekad ini, universiti di Malaysia menjujung tinggi nilai kebebasan akademik, pihak pentadbiran
 dan persatuan mahasiswa diberi autonomi dan kebebasan tanpa halangan daripada kementerian mahupun
 agensi kerajaan.

 Nilai demokrasi dan partisipasi suara jelas dapat dilihat menjelang tahun 1966 apabila kerusi pidato
 (Speaker’s Corner) yang ditubuhkan pada 27 Mei dan diberi jolokan Hyde Park Malaysia. Ini kerana
 pementasan terbuka ini memberikan ruang kepada para mahasiswa untuk mengadakan artikulasi syarahan,
 dialog, dan perbahasan mengenai pelbagai isu yang menyentuh mahasiswa, universiti, masyarakat dan negara
 dengan begitu bebas sekali.xiii Di sinilah mereka lantang berpolitik, menegur dan mengkritik.
 Pada era ini juga, usaha mengekang kebebasan akademik turut berlaku tetapi berjaya dikesan oleh gerakan
 mahasiswa terlebih dahulu yang terus pro-aktif mengadakan bantahan. Hal ini dapat dilihat pada tahun 1963
 apabila mahasiswa bangkit mengadakan protes terhadap campurtangan Naib Canselor Universiti Malaya, Sir
 Alexander Oppenheim dalam satu mesyuarat antara pelajar baru dan jawatankuasa orientasi. Mereka juga
 mendesak Majlis Universiti untuk menerima perwakilan mereka dalam pentadbiran universiti. Selain itu,
 PMUM juga membuat protes kepada kerajaan Singapura atas perletakan jawatan Naib Canselor Dr. B.K.
 Sreenivasam yang dipercayai adalah hasil daripada campurtangan kerajaanxiv.
 Menjelang pilihanraya 1969, timbul kesedaran mahasiswa untuk turut aktif mencorak politik tanah air.
 Langkah pertama telah diambil oleh PMUM dalam menghasilkan ‘Manifesto Mahasiswa’ bertujuan menggesa
 kerajaan meneliti 7 perkara penting antaranya menuntut hak-hak kebebasan dan asasi kemanusiaan seperti
 pemansuhan Akta Keselamatan Dalam Negeri (ISA), isu pendidikan dan kemiskinan.xv PMUM memainkan
 peranan penting dalam pilihanraya umum tersebut, mereka telah mengadakan 13 perhimpunan umum dalam
 bulan April dan Mei sebelum pilihanraya diadakan. Mereka telah berjaya meraih kehadiran seramai 100,000
 orang dan pada waktu yang sama 100,000 naskah manifesto PMUM telah diedarkan.
 Impaknya, kegagalan kerajaan meneliti isu yang dibangkitkan oleh gerakan Mahasiswa telah menyebabkan 9
 calon Perikatan telah kalah dalam pilihanraya tersebut, dan kebimbangan kerajaan mula memuncak terhadap
 gerakan mahasiswa. Ini melihatkan, mahasiswa ketika itu tidak hanya tertumpu pada isu kebajikan
 mahasiswa semata-mata, tetapi menggunakan daya dan kemahiran akademik, ilmu pengetahuan dan
 kepakaran yang ada memperjuangkan isu-isu negara dan masyarakat.
 Pada 27 April 1971, Akta Universiti dan Kolej Universiti (AUKU) telah diperkenalkan pada asasnya bertujuan
 menubuhkan, menyelenggara dan mentadbirkan Universiti dan Kolej Univeristi dan bagi perkara lain yang
 berkenaan dengannyaxvi. Bagaimanapun, mahasiswa terus bangkit melawan dan memprotes pengenalan akta
 tersebut kerana mereka merasakannya bertujuan menyekat kebebasan bersuara dalam kalangan mahasiswa,
 menamatkan autonomi universiti dan berlawanan dengan prinsip demokrasixvii.

 Pada tahun 1974, mahasiswa di universiti juga telah bangkit menyuarakan isu penting negara seperti isu
 tanah dan peristiwa Baling. Ekoran daripada insiden tersebut, kerajaan telah menggunakan Akta Keselamatan
 Dalam Negeri (ISA) dan menangkap ramai mahasiswa dan pensyarah.xviii Pada tahun 1975 beberapa pindaan
 telah dibuat pada AUKU, dan pengkaji akademik Baharuddin Ali Masrom menyifatkannya sebagai zaman
 malap dan kelembapan mahasiswa. Sebelum pindaan 1975, iaitu AUKU 1971 mahasiswa hanya dilarang
 memegang jawatan dalam parti politik dan kesatuan kerja, tetapi setelah pindaan 1975 terhadap beberapa
 seksyen dikuatkuasakan, mahasiswa dilarang memberi sokongan, menganggotai dan bergabung dengan
 mana-mana pihak-pihak atau pertubuhan di luar kampus.
 AUKU 1975 telah mewujudkan budaya ketakutan (culture of fear) dalam kalangan mahasiswa untuk terlibat
 aktif dalam gerakan. Hasilnya, gerakan-gerakan mahasiswa yang gah suatu ketika dahulu telah mula terkubur
 dan lemah. Sudut pidato terus sunyi, dan demonstrasi terhadap isu-isu kritikal sudah tidak lagi menjadi trend
 kebangkitan. Mahasiswa sudah tidak bebas berpolitik seperti dahulu.
 KESAN PENGENALAN AUKU
 Kebebasan akademik di Malaysia mula dihadkan setelah Akta AUKU 1971 diperkenalkan dimana akta
 tersebut telah memberi kuasa penuh kepada kerajaan Malaysia menerusi Kementerian Pengajian Tinggi
 (KPT) ke atas kemasukan pelajar, pengambilan staf, program pendidikan, dan kewangan universiti. Pindaan
 Akta AUKU 1975 pula telah memberi ruang kuasa kepada kerajaan untuk menghalang dan melarang ahli
 akademik dan pelajar daripada menyertai atau mempunyai perkaitan dengan mana-mana parti politik atau
 persatuan kerja.
 Mereka tidak digalakkan untuk menyuarakan suara atau pandangan atau mengadakan debat terbuka yang
 mengkritik dasar-dasar yang dilaksanakan oleh kerajaanxix. Malah kajian-kajian akademik yang menyentuh
 persoalan ini juga telah ditapis atau tidak diterima oleh pihak universiti. Pakar-pakar akademik, pengkaji, dan
 pensyarah juga menghadapi kekangan terhadap kebebasan mereka dalam mengajar, mengkaji, dan
 mewartakan kajian yang dianggap melanggari peruntukan dalam Akta AUKUxx.
 Sejak dari itu, persatuan mahasiswa telah dilemahkan dan dihadkan peranan mereka sekitar hal ehwal
 universiti dan kebajikan pelajar sahaja. Mereka diminta untuk memberi fokus yang lebih dalam bidang
 akademik dan tidak diganggu atau dihalang daripada perkara di luar dari kampus. Doktrinisasi begini telah
 mewujudkan dikotomi ilmu di kampus sebagai akademik dan di luar kampus dianggap anasir gangguan yang
 harus dielakkan oleh mahasiswa.

 Berbeza dengan mahasiswa aliran sains tulen seperti matematik, sains komputer, dan fizik, mahasiswa
 daripada aliran sastera atau sains sosial (liberal arts), banyak terkesan daripada dasar yang baru ini. Perkara
 ini dapat dilihat setelah pengenalan beberapa undang-undang di samping AUKU seperti Akta Hasutan (1971),
 Peraturan Disiplin Kakitangan Akademik (1979) telah menamatkan peranan ahli akademik dalam bidang
 sains politik di ruang awam kecuali setelah mendapat kebenaran daripada Naib Canselor xxi. Bidang sains
 politik yang sepatutnya diperkasakan menjadi bidang utama pemikir politik tanah air yang dinamis dalam
 menganalisa dan mengkritik dasar kerajaan telah berhadapan dengan pelbagai kekangan. Praktis self-
 censorship atau penapisan sendiri di mana seorang ahli akademik akan bertindak memilih untuk tidak
 berbincang, menulis mahupun menjalankan kajian terhadap suatu isu ditakuti akan diambil tindakan oleh
 pihak atasan menjadi amalan biasa. Malah, praktis ini turut diamalkan dalam institusi swasta kerana takut
 lesen institusi mereka ditarik oleh kerajaanxxii. Yang lebih mendukacitakan, praktis ini malah digalakkan oleh
 pihak atasan ke atas ahli akademik.
 Bidang sains sosial lain juga turut mengalami nasib yang sama. Ini membantutkan proses pemikiran kritikal
 mereka dan perolehan idea yang terbuka dan mentah terhadap bidang akademik yang mereka pelajari.
 Suasana universiti terhadap nilai kebebasan akademik sangat penting untuk memupuk pemikiran kritikal
 dalam kalangan pelajar. Pemikiran mereka perlu dipandu dengan dialog, bimbingan dan diskusi yang matang.
 Bukan dihalang dengan pelbagai peraturan yang kemudiannya bakal membantutkan polar pemikiran kritikal
 mereka.
 Setelah beberapa dekad, perjuangan dan tekanan daripada mahasiswa dan tidak kurang juga anggota
 masyarakat, pertubuhan bukan kerajaan, dan menteri dalam kerajaan, Akta AUKU telah dipinda pada tahun
 2009 dan sekali lagi pada tahun tahun 2012 atas hasrat Perdana Menteri Dato’ Seri Najib Tun Razak untuk
 melihat lebih keterlibatan mahasiswa dalam mencorak politik tanah air dan proses advokasi terhadap dasar
 kerajaan.
 Walaubagaimanapun, kesan jangka masa panjang hasil daripada pengenalan AUKU 1971 sehinggalah pindaan
 AUKU 2012 masih lagi wujud dalam praktis budaya universiti. Ketakutan untuk terlibat secara terbuka masih
 lagi menjadi igauan mahasiswa. Dalam masa yang sama, perlu diingatkan pindaan AUKU 2012 yang telah
 memberi ruang politik pada mahasiswa masih lagi tidak menjamin kebebasan mahasiswa dalam berpatisipasi
 berikutan peruntukan yang ada masih memberi kuasa mutlak kepada pihak pengurusan universiti untuk
 membuat kaedah tatatertib sendiri yang terkandung dalam seksyen 16C (1) yang memungkinkan keputusan
 prejudis dibuat ke atas mahasiswa.

 Hal ini seperti yang disuarakan oleh Pengerusi Gerakan Mahasiswa Mansuhkan AUKU/Akta 174
 (GMMA/174), Khairul Najib Hasim yang turut memperjuangkan pemansuhan Akta Institusi-Institusi Pelajaran
 1976 (Akta 174) di samping menyifatkannya menghalang hak asasi manusia seperti hak untuk berhimpun
 secara aman, hak bersuara, dan hak bebas beroganisasixxiii.
 AUKU melalui pindaan 2012 telah banyak memberi ruang kepada pelajar untuk terlibat dalam proses politik
 tanah air. Tetapi mutakhir ini persoalan kebebasan akademik masih lagi berlegar-legar di mata masyarakat.
 Insiden pergantungan selama satu semester di atas kesalahan memalukan universiti oleh tiga mahasiswa iaitu
 Muhammad Safwan Anang, Mohd Syahid Mohd Zaini dan Haziq Abdul Azizxxiv menunjukkan kebebasan
 mahasiswa pasca AUKU pindaan 2012 masih lagi diancam dengan tindakan tatatertib oleh universiti. Dalam
 kes yang lain, pada Presiden Persatuan Mahasiswa Universiti Malaya (PMUM), Fahmi Zainol telah dikenakan
 9 dakwaan tatatertib atas penganjuran ‘Pidato Umum Anwar Ibrahim 40 Tahun: Dari UM ke Penjaraxxv.
 Terbaru, pada 30 Mac 2014 Prof Datuk Dr Mohammad Redzuan Othman yang merupakan Pengarah Pusat
 Demokrasi dan Pilihan Raya Universiti Malaya (UMcedel) telah dipecat atas arahan Kementerian Pendidikan.
 Beliau sepatutnya bakal menamatkan perkhidmatannya pada 31 Disember 2014. Ini adalah berikutan
 beberapa kajian yang dilaksanakannya yang tidak beberapa disenangi oleh kerajaan menjelang pilihanraya
 umum ke 13.
 Pada 2 September 2014 pula, seorang ahli akademik Azmi Shahrom telah dihadapkan ke Mahkamah Sesyen
 Kuala Lumpur didakwa menghasut berhubung krisis perlembagaan Perak 2009. Insiden-insiden ini telah
 menunjukkan walaupun selepas pindaan AUKU 2012, ahli akademik masih lagi menghadapi halangan dan
 hukuman melalui peruntukan undang-undang yang lain seperti Akta Hasutan dan peraturan tatatertib
 universiti. Situasi ini sangat membimbangkan dan memberi impak yang negatif berserta budaya menakut-
 menakut (culture of fear) terhadap ahli akademik yang lain.
 IMPAK KEBEBASAN AKADEMIK KEPADA PRESTASI PENGAJIAN TINGGI.
 Perkaitan yang jelas dapat dilihat antara kebebasan akademik dan prestasi institusi pengajian tinggi.
 Umumnya, kebebasan akademik adalah asas yang penting dalam penubuhan universiti. Seperti mana
 bangunan memerlukan tiang dan tapak yang stabil sebagai struktur asas pembinaan, universiti memerlukan
 kebebasan akademik sebagai struktur asas pembinaan semangat inkuiri mencari ilmu, galakan
 memperkembang pengetahuan, dan suasana kondusif pada budaya ilmu dan mengkaji yang semuanya
 merupakan elemen yang penting untuk menaik taraf kualiti pengajian tinggi seterusnya memberi manfaat
 yang besar kepada masyarakat. Kenyataan ini dipersetujui malah diperjuangkan oleh satu badan organisasi di

 Amerika Syaraikat yang mempromosi kebebasan akademik, American Association Of University Professors
 (AAUP).
 Persepsi yang jelas mengenai kebimbangan terhadap kebebasan akademik di Malaysia wujud dalam pelbagai
 laporan antarabangsa antaranya laporan UNESCO, laporan Boston College Center for International Higher
 Education dan laporan Jabatan Negara Amerika Syarikat (United States Department of States) juga dalam
 laporan tempatan seperti yang dinyatakan oleh badan hak asasi manusia Suara Rakyat Malaysia (SUARAM)xxvi.
 Dalam masa yang sama, Malaysia juga dikejutkan dengan pelbagai laporan mengenai prestasi universiti
 Malaysia yang semakin menurun. Terbaru, Ranking Pengajian Tinggi di Asia 2014 yang dikeluarkan oleh
 Times Higher Education (THE) memperlihatkan universiti di Malaysia tidak mendapat walau satu tempat
 dalam senarai 100 tertinggixxvii. Bukan itu sahaja, laporan lain seperti Academic Ranking of World University
 (ARWU), Higher Education Evaluation and Accreditation of Taiwan (HEEACT) juga menyatakan hasil yang
 sama.
 Menarik untuk kita amati, kriteria yang dikeluarkan oleh syarikat swasta tersebut tidak meletakkan kriteria
 kebebasan akademik sebagai indikator kenaikan mata. Walaupun begitu, Malaysia masih lagi jauh
 terkebelakang. Malah kerajaan menerusi Kementerian Pengajian Tinggi (kini dibawah Kementerian
 Pendidikan) menyedari masalah ini sekian lama dan telah memperuntukkan belanja yang besar dalam menaik
 taraf kualiti institusi pengajian tinggi di Malaysia. Hal ini dapat dilihat menerusi Pelan Strategik Pengajian
 Tinggi Negara (PSPTN) 2007-2020. Pun begitu, hasilnya masih belum memberangsangkan. Ini yang
 dimaksudkan sebagai rabun jauh, di mana kerajaan gagal melihat satu masalah dalam perspektif yang lebih
 besar, malah lebih menfokuskan kepada isu-isu tertentu dan disibukkan untuk memenuhi kriteria-kriteria
 yang digariskan dalam menaikkan mata dalam ranking universiti. Hal yang sama juga disuarakan oleh ahli
 akademik Dr Azmi Sharom dan beliau menambah, kebebasan akademik dan autonomi universiti adalah dua
 elemen penting yang dapat menjana kreativiti dan kecemerlangan dalam universitixxviii.
 Dalam kesinambungan PSPTN, kerajaan baru-baru ini telah mengeluarkan Pelan Pembangunan Pendidikan
 Malaysia 2013-2025 (Pendidikan Tinggi) (PPPM-PT) dengan khidmat perunding seperti McKinsey & Co yang
 dibayar RM 20 Juta untuk menyediakan PPPM tersebutxxix. Meskipun begitu, komponen penekanan kebebasan
 akademik dalam universiti sedikit sekali disentuh. Perihal yang mungkin berkaitan adalah pemberian
 autonomi kepada universiti dalam (1) Pentadbiran dan Tadbir Urus, (2) Dana dan autonomi kewangan, (3)
 Kemasukan, perancangan pengambilan dan kurikulum, dan (4) Sumber Manusiaxxx dengan harapan untuk
 mengurangkan bebanan kos kewangan dan mempelbagaikan masukan sumber kewangan. Kementerian juga
 berhasrat untuk membangunkan satu portfolio IPT yang berautonomi penuh dan berautonomi separa
 berdasarkan kesediaan dan keupayaan IPT untuk membuat keputusan.xxxi

 Namun, kerajaan masih lagi memusatkan kuasa di Putrajaya dalam melantik pemimpin institusi seperti Naib
 Canselor dan Timbalan Naib Canselor dan turut berkuasa dalam meluluskan perlembagaan universiti dan
 peraturannya. Dr Ong Kian Ming dalam ucapan perbahasan di parlimen, menyifatkan pemusatan kuasa ini
 tidak akan menggalakkan pembangunan sektor pengajian tinggi yang sihat. Beliau juga menekankan
 pemberian autonomi dan ruang untuk membangun kepada universiti sangat penting dalam menjadikan
 universiti sebagai medan pembentukan korpus ilmu.
 IMPAK KEBEBASAN AKADEMIK KEPADA ‘BRAIN DRAIN’ AHLI AKADEMIK
 Penghadan kebebasan akademik dalam universiti di Malaysia yang menyebabkan kajian-kajian mengenai isu
 yang dianggap sensitif mahupun bersifat politik atau mengkritik dasar kerajaan telah menyebabkan ramai
 daripada ahli akademik berpindah ke luar negara. Istilah ini dinamakan ‘brain drain’ dalam kamus moden
 sosiologi atau ‘human capital flight’ dalam kamus ekonomi.
 Brain Drain ialah situasi yang berlaku apabila orang yang berbakat dan berkemahiran tinggi berhijrah dari
 satu tempat ke tempat lain dalam mencari pendidikan lanjutan serta pekerjaan. Situasi ini boleh berlaku atas
 beberapa sebab, peluang dan suasana. Khusus bagi ahli akademik, antara sebab yang utama adalah
 kekurangan sumber-sumber di institusi kajian, kekurangan pusat kajian yang effisien dan juga sekatan
 kebebasan akademik.xxxii
 Menurut 2011 World Bank Survey, bilangan warga Malaysia yang menetap di luar negara telah mencecah
 bilangan 1 juta orang. Satu pertiga daripadanya atau ringkasnya lebih 300 ribu adalah disebabkan brain
 drainxxxiii. Antara negara pilihan utama disenaraikan dalam laporan tersebut mengikut turutan daripada
 tertinggi ke terendah adalah Singapura, Australia, Brunei, United Kingdom, Amerika Syarikat, Canada dan
 New Zealand. Statistik yang dikeluarkan juga menyatakan bilangan tenaga kerja mahir Malaysia memilih
 untuk menetap di luar telah meningkat 3 kali ganda sepanjang dua dekad yang lepas. Membimbangkan lagi,
 satu daripada 5 warga Malaysia yang mempunyai sijil pengajian tinggi memilih untuk keluar daripada
 Malaysia.
 Perkembangan ini bakal memberi impak yang mendukacitakan terhadap ekonomi negara dengan keadaan
 sumber manusia yang kurang mahir jauh melebihi tenaga yang mahir. Bahkan, tenaga mahir yang keluar ini
 tidak dapat ditampung dengan kedatangan expatriat daripada luar, malah jumlah warga asing yang diimport
 daripada luar rata-rata adalah tenaga yang kurang mahir.

 Tiga faktor utama menurut World Bank Survery juga yang menyebabkan brain drain adalah (1) prospek
 pekerjaan, (2) ketidakadilan sosial, dan (3) gaji yang diterima. World Yearbook of Education 2006 menambah
 pengaruh politik dalam ruang akademik di Malaysia juga merupakan faktor yang utamaxxxiv. Laporan dalam
 buku ini menambah, universiti awam di mana kajian-kajian dijalankan, sangat penuh dengan birokrasi dan
 hierarki dalam budaya pengurusan. Hal ini telah telah memberi kesan yang negatif dalam budaya akademik
 dan telah menjatuhkan kredibiliti ahali academik di Malaysia. Dalam masa yang sama, budaya birokrasi ini
 telah memberi kuasa kepada kerajaan mengawal universiti kerana ramai birokrat dalam kalangan ahli
 akademik lebih bersikap membodek untuk meraih pengiktirafan dan anugerah tanpa melihat kepada
 pencapaian akademik yang dicapai oleh mereka. Ahli akademi juga tidak lagi dinaikkan pangkat disebabkan
 pencapaian akademik mereka, tetapi berdasarkan kriteria yang tiada asas langsung dengan akademik, seperti
 pilih kasih, kecenderungan politik, pengalaman dalam pengurusan dan bentuk kronisme yang lain.
 Fenomena begini telah membuatkan ramai daripada ahli akademik naik mual dengan universiti di Malaysia
 dan mereka lebih suka untuk keluar berbakti di universiti luar negara yang jauh lebih menghargai nilai
 kebebasan akademik, kurang birokrasi yang bukan-bukan dan menjunjung meritokrasi berasaskan
 pencapaian akademik seseorang.
 Mengamati masalah brain drain ini, kerajaan telah menubuhkan Talent Corp pada Januari 2011 di bawah
 Jabatan Perdana Menteri bertujuan untuk melaksanakan inisiatif menarik ramai warga Malaysia yang
 bertenaga mahir di luar negara bagi menyediakan kumpulan tenaga yang mampu memacu transformasi
 ekonomi Malaysia. Talent Corp menjalankan Program Mengembalikan Tenaga Pakar (Returning Experts
 Program (REP)) yang menawarkan pengecualian cukai dan beberapa insentif yang lain. Pada tahun 2011
 Talent Corp telah berjaya membawa balik lebih 680 warga Malaysia dan pada tahun 2012 lebih 923 orangxxxv.
 Bagaimanapun, Talent Corp telah menghadapi kritikan oleh orang ramai kerana Talent Corp tidak mempunyai
 mekanisme yang baik untuk mengesan status mereka yang menerima insentif daripada program ini, samada
 mereka masih lagi aktif ataupun sudah kembali ke keadaan asal. Bahkan, dengan jumlah lebih 300,000
 expatriat Malaysia yang masih berada di luar negara, bilangan yang dibawa balik oleh Talent Corp tidak cukup
 memuaskan berbanding dengan jumlah perbelanjaan yang telah digunakan.
 Sekali lagi, ini disifatkan sebagai rabun jauh dalam melaksanakan polisi. Masalah utama yang melanda ahli
 akademik ataupun tenaga mahir ini bukan hanya insentif semata. Tetapi pelbagai masalah harus ditangani
 dengan segera dan antara yang penting selain daripada prospek kerja adalah memperbaiki struktur universiti
 dengan memperkasakan kebebasan akademik, menjunjung meritrokrasi berasaskan dan mempermudahkan
 birokrasi yang bebas daripada pengaruh politik.

 RESOLUSI: KEBEBASAN AKADEMIK DAN MALAYSIA SEBAGAI HUB PENDIDIKAN
 Hasrat Malaysia untuk menjadi hub pendidikan dalam PSPTN 2007-2020 dan kesinambungan 2013-2025
 perlu diambil dengan serius. Beberapa laporan telah dikeluarkan baru-baru ini dalam memberi fokus
 menghak upayakan institusi pengajian tinggi di Malaysia sebagai pemimpin atau leader di rantau Asia
 Tenggara dalam sektor pengajian tinggi. Oleh itu, kerajaan dan anggota masyarakat perlulah bekerjasama
 dalam berusaha menaikkan prestasi universiti di Malaysia agar menjadi lebih kompetitif dan berdaya saing di
 peringkat global. Hal ini seperti yang telah diterangkan secara jelas sebelum ini, adalah atas kata kunci
 ‘Kebebasan Akademik Memacu Malaysia sebagai Hub Pendidikan’.
 Mengamati sekatan yang membimbangkan terhadap kebebasan akademik, langkah yang segera perlu
 diimplementasikan dengan telus. Pertamanya, usaha ini perlu digerakkan oleh masyarakat. Gerakan
 masyarakat dan pertubuhan pelobi perlu digerakkan untuk mempromosikan kebebasan akademik.
 Mempelajari daripada sejarah gerakan mahasiswa pada era 1960-an, mahasiswa alaf ini perlu digerakkan
 menjadi gerakan mahasiswa yang aktif bukan sekadar terhadap isu dalaman universiti, tetapi juga terhadap
 isu-isu kritikal dalam negara. Mahasiswa perlu menggunakan kemahiran, kepakaran dan pengetahuan
 akademik mereka untuk menyelam isu-isu kritikal dan tidak segan untuk mengkritik dan mengadvokasi
 kerajaan dan pihak berwajib melalui saluran intelektual yang betul.
 Selain itu, implementasi yang berkesan juga perlu dijalankan oleh kerajaan dalam memastikan kebebasan
 akademik di universiti di Malaysia terjamin sebagai asas yang penting mempromosikan semangat inkuiri ilmu
 tanpa ada perasaan takut, diskriminasi atau apa-apa bentuk ketidak adilan terhadap ahli akademik. Walaupun
 suasana di universiti pasca AUKU 2012 memperlihatkan suasana mesra politik, tetapi pemberian kuasa
 mutlak kepada universiti mengenakan tindakan tatatertib tanpa ada garis panduan khusus yang dipersetujui
 bersama mahasiswa menggugat kebebasan akademik dalam kalangan mahasiswa. Kerajaan atau pihak
 universiti juga perlu menyediakan ruang yang khas bagi mahasiswa membincang isu-isu sensitif secara
 intelek dan terkawal. Kita dapat lihat kejayaan program ini yang dilakukan oleh Ford Foundation di Amerika
 Syarikat. Di bawah programnya “Difficult Dialogues Initiatives”, syarikat ini telah menyediakan geran bantuan
 kewangan kepada mana-mana universiti yang ingin mempromosi suasana kampus yang kondusif dalam
 menjalankan diskusi isu-isu yang dianggap sensitif dengan intelek dan rasional.xxxvi
 Fokus PPPM-PT 2013-2025 dalam usaha memberi autonomi kepada universiti haruslah dipuji. Dalam masa
 yang sama, usaha ini juga harus dipertingkatkan, dengan memberi lebih kuasa autonomi kepada universiti
 untuk melantik sendiri Naib Canselor dan Timbalan Naib Canselor seterusnya pimpinan universiti seperti
 dekan fakulti dan staff-staff yang lain tanpa ada campurtangan politik mahupun pihak yang tidak berkenaan.

Page 103
                        

103 Simposium Mahasiswa Se-Jordan 2015 | SMS
 Seterusnya, birokrasi dan hierarki dalam universiti perlulah diminimakan seboleh mungkin. Kerajaan juga
 perlu mengambil inisiatif yang telus dalam mengkaji balik sistem kenaikan pangkat yang telah dicemari
 dengan pengaruh dan kecenderungan politik daripada prestasi pencapaian ahli akademi tersebut.
 Di samping itu, Malaysia juga perlu memulakan inisiatif menyertai deklarasi-deklarasi antarabangsa seperti
 rekomendasi UNESCO, Magna Charta Universitatum, dan deklarasi antrabangsa yang lain seperti Deklarasi
 Lima, Siena, Dar es Salam dan Kampala. Ini bertujuan agar Malaysia mencapai standard piawaian
 antarabangsa dalam menjamin kebebasan akademik di samping mempromosi Malaysia di mata dunia.
 Kejayaan Malaysia dalam mewujudkan suasana universiti yang kondusif dalam menjujung asas kebebasan
 akademik bakal menarik ramai pelajar dan ahli akademik daripada luar negara, khususnya daripada negara-
 negara yang maju di Barat dan juga di Timur seperti Jepun, Korea dan Taiwan.
 Kerajaan dan ahli parlimen juga perlu berbincang dalam menghasilkan undang-undang yang memastikan
 kelangsungan kebebasan Akademik dalam budaya pengurusan dan suasana universiti di Malaysia. Kita dapat
 contohi bagaimana kebebasan akademik dihormati di New Zealand sebagai contohnya yang mempunyai
 peruntukan perlembagaan, dalam pindaan Akta Pendidikan 1990, seksyen 161 (2) yang mendefinisikan
 kebebasan akademik dalam universiti dan dipelihara oleh undang-undang (Rujuk Rujukan)xxxvii.
 Dalam pada itu, satu badan bebas yang diwakili oleh ahli-ahli akademik untuk memantau dan mengeluarkan
 indeks kebebasan akademik bagi setiap universiti di Malaysia perlu ditubuhkan. Majlis Professor Negara
 (MPN) sebagai contohnya boleh diperkasakan dengan ditambahkan portfolio memantau indeks kebebasan
 akademik di universiti-universiti di Malaysia serta mengeluarkan rekomendasi, cadangan dan advokasi
 kepada pengurusan universiti dan juga kepada kerajaan menerusi Kementerian Pendidikan. Model yang baik
 dapat dilihat pada American Association of University Professors (AAUP) di Amerika Syarikat, Canadian
 Association of University Teachers (CAUT) dan New Zealand Universities Academic Audit Units (AAU) di New
 Zealand.
 Kesan kebebasan akademik tambahan dengan galakan kerajaan dalam mempromosi inkuiri ilmu melalui
 kajian, diskusi, pertukaran program luar negara dan penilaian masyarakat setempat dan antarabangsa bakal
 mewujudkan mahasiswa dan ahli akademik yang berdaya fikir hebat dan memacu kepada kewujudan bidang-
 bidang baru khususnya dalam inovasi sains dan teknologi, kesusasteraan, kebudayaan, falsafah, dan
 sebagainya. Ini secara idealnya bakal menarik lebih ramai pelajar mahupun akademik luar negara untuk
 datang ke Malaysia menceburi bidang-bidang tersebut seterusnya memacu ekonomi negara.

 Education Amendment Act 1990, no. 60, part XIV, section 161 (2) (a) states that academic freedom in relation to an institution such as a
 university means:
 "The freedom of academic staff and students, within the law, to question and test
 received wisdom, to put forward new ideas and to state controversial or unpopular
 opinions".

